Fxodo mokoia kuaxia Moisés
ombopara va'ekue

Exodo mokoia kuaxia Moisés
ombopara va'ekue

Tery Exodo ma “Oémbaa” he'ia. Ha'e rami vy kova'e
kuaxia para re omombe'ua Egito yvy re Israel kuery
escravo ikuaia gui oémbaague.

Jypy Nhanderuete oenoi Moisés Egito yvy re oo vy
ixupegua kuery ogueno€ agua. Ha'e ra Moisés ma ndooxei
ranhe. Ha'e rami vy oporandu: “Mava'e tu xee aiko Farad-
a py aa agud, ha'e Egito yvy gui Israel kuery anoé agua?”
Nhanderuete ombovai: “Xee aiko 'rd ndereve”, he'i (3.11-
12a). Ha'e gui ma Moisés oporanduve ju Nhanderuete
rery mard rami paa re. “Nhanderuete ombovai Moisés pe:
‘Xee ma xee ae. Po rami ndeayvu 'rd Israel kuery pe: “Xee
ae” he'iva'e xembou peé kuerya py’ ”, he'i (3.14). Mba'eta
Nhanderuete ma petei'i anho, amboae ndoikoi.

Ha'e gui ma Egito yvy re Moisés oo vy huvixa Farad
renonde py dez regua ojapo nhomondyipaard. Ha'e va'e
rire mae ma Faraé omondouka Israel kuery oyvy gui. Ha'e
rami tei nda'evei nho vy oakykue monha oxondaro kuery
reve. Ha'e ramo ye'é mbyte py Nhanderuete ojukapa.
Ha'e rd ojeupegua kuery pe ma ye'é omboja'o vy yy opu'a
va'e mbyte rupi omondouka yvy piru reia rupi.

Ha'e gui ma tekoa e'ya rupi ogueraa Sinai yvyty peve.
Ha'e py ma Moisés po py omboaxa ojeguigua lei ha'e
kuery rekord. Omombe'u avi ombojerovia atyra ojapo
agud. Nhanderuete opa mba'e py ha'e kuery re opena
pord, yva gui hembi'urd mand 'epy va'e ombou guive tei
ha'e kuery ndojeroviai ha'e nonhe'é rendui jepi raka'e.

Jacé ramymino kuery Egito re ikuai va'ekue rery oia

1Po rami ma Israel ra'y kuery rery, Jacé reve Egito re oo
va'ekue. Petei-tei ogueraa ngoo pygua kuery.
2Ruben, Simedo, Levi ha'e Juda,
3Issacar, Zebulom ha'e Benjamim,
4D3 ha'e Naftali, Gade ha'e Aser.
5Jacé guigua kuery ha'e javi ma setenta ikuai. Ha'e ra José
ma Egito re oiko ae ma.
6 Ha'e gui José omano ha'e tyke'y kuery ha'e javi, ha'e
javegua kuery ha'e javive.
7 Israel kuery ikuai pord vy heta-etave ha'e imbaraeteve
tema ovy. Ha'e rami vy ha'e kuery yvy omonyé.

8 Ha'e gui Egito pygua huvixa mboae ju oi José oikuaa
e'yva'e.
9Ha'e va'e ma aipoe'i guembiguai kuery pe:

— Ay ma Israel kuery heta vaipa ma, nhandegui
ipo'akave guive.
10 Ma'é, jaikuaa rami jajapo ha'e kuery re heta-etave e'y
agud, xapy'a rei nhandere opu'ada ramo nhanderovaigua
kuery re ha'e kuery onhemoirii e'y agud, ha'e nhandere
opu'd vy nhandeyvy gui oje'oipa rive e'y agua.
11 Ha'e rami vy omoi Israel kuery momba'eapoara
oguereko axy rei agud ombovoyia rupi. Ha'e ramo Farad
pe Israel kuery ojapo tetd mba'emo ra'yigue omoi pora
atyrd, Pitom ha'e Ramessés hery va'e.
12Ha'e rami tef oguereko axy reia ramive ma heta-etave
tema ovy. Ha'e ramo nda'evei rei ikuai Israel kuery gui.
13 Ha'e rami vy Egito pygua kuery oguereko axy reive
okuapy Israel kuery omomba'eapoa py.
14 Qjavyky rei okuapy omomba'eapo poyi vy, yapo
omou'lia py, tijolo ojapoa py ha'e mba'ety rupi

*k
1:8 Atos 7.18

omba'eapoa py. Omba'eapoa ha'e javi rupi omoingo
axy.

Faraé ijayvuague rami e'y kyri'i va'e rexaa kuery ikua-
iague

15 Ha'e gui Egito pygua huvixa ijayvu hebreu regua
kyri'i va'e rexaa kuery pe. Ha'e va'e kuery regua petei ma
Sifra, ha'e rd amboae ma Pud hery va'e.

16 Ha'e vy aipoe'i ha'e kuery pe:

— Hebreu regua memby pexa vy ke peikuaa pota.
Xapy'a rei ava'i ri ramo ma pejuka 'ra. Ha'e ra kunhague'i
ri ramo ma tove ta'ikuai.
17Ha'e ra kyri'i va'e rexaa kuery ma Nhanderuete renonde
ojererokyjea rupi ikuai vy Egito pygua huvixa ijayvuague
rami e'y ojapo. Ha'e rami vy ndojukai avakue'i itui'i ra.

18 Ha'e ramo Egito pygua huvixa oenoi uka kyri'i va'e
rexaa kuery. Ha'e vy aipoe'i ha'e kuery pe:

— Mba'e re tu ha'e rami pejapo? Ndapejukai ri avakue'i.

19Ha'e ramo kyri'i va'e rexaa kuery aipoe'i Farad pe:

— Mba'eta hebreu regua kunhague ma Egito regua rami
e'y ikyre'y va'e vy kyri'i va'e rexaa kuery ovaé e'j mbove
ma voi 'rd oikuavad — he'i okuapy.

20 Ha'e rami rd Nhanderuete opena pora kyri'i va'e
rexaa kuery re, ha'e Israel kuery heta-etave ete tema ovy,
imbaraete guive.

21 Ha'e kyri'i va'e rexaa kuery Nhanderuete renonde
ojererokyjea rupi vy ojapo ha'e kuery voi imemby agua
rami.

22Ha'e ramo Farad ijayvu guembiguai kuery pe. Ha'e vy
aipoe'i:

— Hebreu regua avakue'i itui nhavé pemombo 'rd Nilo
yaka py. Ha'e rd kunhague'i ma ndapejukai 'ra.

Moisés itui'i ha'e okakuaague

1Ha'e gui petei ava Levi regua oo vy omenda petei Levi
regua rajy re.
2Ha'e ramo kunha va'e ma kyri va'e oguereko vy oikuava
petei ava'i. Ha'e vy oexa ra ipord'i ramo onhomi mboapy
jaxy re.
3 Onhomi agud nda'evevei ramo ma ojou petei ajaka jai
rogue guigua, ha'e ombotypa betume ha'e oja va'e py.
Ha'e gui opi'a'i omboyru vy yakd py omoi hembe katy'i
jai rogue ikuaia rupi.
4Ha'e rd heindy ma mombyry gui oma'é oikovy mba'e pa
oikoa oexaxe vy.

5Ha'e gui Farad rajy ou yaka py ojau agud. Hembiguai
kunhataigue yaka yvyry ikuai. Ha'e gui ajaka jai rogue
mbyte ovu rd oexa vy omondouka guembiguai ojopy agua.
6 Oipe'a vy oexa kyri va'e itui rd. Ha'e va'e ojae'o ramo
omboaxy. Ha'e vy aipoe'i:

— Kova'e ma hebreu regua ra'y ra'e.

7Ha'e ramo heindy ou vy aipoe'i Farad rajy pe:

— Reipota pa aa petei hebreu regua aenoi omokambu
ha'e omongakuaa agud ndevy?

8 Farad rajy ombovai:

— Tereo ha'vy — he'i. Ha'e ramo kunhatai oo vy oenoi
kyriva'e xy.

9 Ixupe Farao rajy aipoe'i:

— Tereo, eraa kova'e ava'i, emongakuaa xevy. Ha'e ra
xee apaga 'rd repenaa re — he'i. Ha'e ramo ixy ogueraa vy
omongakuaa.

10 Ha'e gui ava'i tujave ma ramo ogueraa Farad rajya
py. Ha'e va'e ju oguereko opi'a ete'i rami. Ha'e rami vy
. 7 . ~ . *
omboery Moisés, “Yy gui ano€ va'ekue” he'i vy.

Egito pygua Moisés ojuka vy Midid katy onhaague

11 Ha'e gui Moisés tuja ma vy oo guetard kuery ikuaia
py. Ha'e vy oexa rd omomba'eapoa poyi vai ete. Oexa avi
petei Egito pygua oinupa rad hebreu regua.
12 Ha'e gui jovaive-ive re oma'é vy avave rei ndoexai vy
ojuka Egito pygua, ha'e vy hetekue ojaty ita ku'i reia py.

13Ko'égue ju 0o vy oexa mokoi hebreu regua joguero'a
rd. Ha'e rami vy joapo vai va'e pe aipoe'i:

— Mba'e re tu reinupa neretara?

14Ha'e va'e ombovai:

— Mava'e tu nemoi oreruvixard orere reikuaa pota
agud? Egito pygua rejukaague rami jevy teve xejukaxe ri?

Ha'e nunga Moisés oendu vy okyje, “Anheté teve ha'e
va'e oikuaa” he'i vy.*

15 Ha'e nunga Farad voi omombe'ua rd oendu vy
ojukaxe Moisés. Ha'e rami tef Faraé gui Moisés ojava vy
oo Midia yvy re oiko.

Ha'e py ma oguapy oiny petei ygua yvyry.

16 Sacerdote Midid pygua ma sete guajy oguereko. Ha'e
va'e kuery ma ygua py ou yy ojara agud. Ha'e rami vy
mba'emo oy'uaty oi va'e py omonyé imoiny nguu rymba
kuery vexa'i omboy'u agua.

17Ha'e jave jogueru avi vexa'i re opena va'e kuery mboae,
ha'e omonhamba kunhague ha'e gui. Ha'e rd Moisés ma
opu'd vy oepy kunhague, ha'e omboy'upa hymba kuery
guive.

ES ~ ~
2:10 Tery Moisés ma “Ogueno& mbyre” 'ea reve nhaendu rd joo
. *
ramigua. = 2:14 Atos7.27-28,35

18 Ha'e gui kunhague ma nguu Reuel-a py ojevypa. Ha'e
ramo tuu oporandu:

— Mba'e re tu kova'e 4ra peju voive ri?t

19 Kunhague ombovai:

— Petel Egito pygua orereraa jepe vexa'i re opena va'e
kuery po gui. Ha'e gui yy ju ojara orevy, ha'e mymba
kuery pe voi ome'é oy'u agud — he'i.

20Ha'e ramo aipoe'i ha'e kuery pe:

— Mamo ha'vy hiny ava va'e? Mba'e re tu pejara'e ha'e
py? Penoi na, tou to'u mbojape — he'i.

21 Ha'e ramo Moisés ovy'a ha'e va'e ava reve opyta vy.
Ha'e ramo Moisés ra'yxyra ome'é guajy Zipora.
22Ha'e gui ta'yxy oikuava petei ava'i. Ha'e ramo omboery
Gérson, “Yvy mboae re aiko va'e” he'i vy.¥

Egito pygua huvixa omano rd guare

23 Yma ete ma rire omano Egito pygua huvixa. Ha'e
jave Israel kuery ipoaé riae okuapy escravo ikuai vy. Ha'e
vy ojapukai okuapy. Ha'e ramo ha'e kuery ojapukaia ma
Nhanderuetea peve onhendu.
24 Ipoaéa Nhanderuete oendu vy ima'endu'a Abrado,
Isaque ha'e Jacd reve ngupive guara ojapo va'ekue re.
25 Ha'e rami vy Israel kuery Nhanderuete oexa vy oikuaa
pota ikuai axya re.

3

_ Moisés reve Nhanderuete yvyrarogue hendy va'e mbyte gui
jjayvuague

1 Ha'e gui Moisés opena oikovy guatyu Jetro Midid
pygua sacerdote va'e rymba kuery vexa'i re. Ha'e rami vy

T 218 Reuel ma Midia pygua sacerdote (versiculo 16). Hery mboae ma Jetro

(Exodo 3.1). ¥ 20 Tery Gérson ma “Yvy mboae regua” 'ea reve nhaendu
rd joo ramigua.

vexa'i kuery ogueraa kuaray oikea katy tekoa e'ya va'e py,
ha'e Nhanderuete pegua yvyty re ovaé, Horebe 'epy va'e
py."

2 Ha'e gui ixupe ojexa uka peteil anjo SENHOR-a guigua
petei yvyra rogue hendy va'e mbyte. Moisés oma'é ra
yvyra rogue re tata hendy oiny va'eri ndokai.

3 Ha'e ramo aipoe'i ojeupe ae:

— Aata peva'e katy, aexa agud ha'e rami ete ipord va'e.
Mba'e re tu yvyra rogue ndokai?

4Ha'e katy oexa agud oo ra SENHOR oexa vy oenoi tata
yvyra rogue hendy va'e mbyte gui. Ha'e vy aipoe'i:

— Moisés, Moisés!

Ombovai:

— Apy ma al.

>Ha'e ramo aipoe'i ju:

— Ejuve eme kyvd katy. Emboi ndepy regua, mba'eta
yvy repyrd re'amya ma iky'a e'y va'e.*

6 Xee ma nderu Ruete, Abrado, Isaque ha'e Jacé Ruete
— he'i.

Ha'e ramo Moisés ma Nhanderuete re oma'é agua okyje
vy omo'd ngova.”

7Ha'e gui SENHOR aipoe'ive ju:

— Xee aexa ete xevygua kuery Egito re ikuai vy ojex-

avaia. Aendu ma ha'e kuery ojapukaia imomba'eapoa
kuery gui. Xee aikuaa ojexavaia.
8 Ha'e nunga rupi aguejy araa jepe agud Egito pygua
kuery po gui, ha'e ajapo agud ha'e va'e yvy gui yvy ipora
mba'emo oata e'Va py oje'oi agud rami. Ha'e va'e yvy ma
kamby ha'e ei oata e'ya, ha'e cananeu kuery rekoa, heteu,
amorreu, ferezeu, heveu ha'e jebuseu kuery rekoa.”

* B *
3:1 Horebe yvyty rery mboae ma Sinai. 3:5 Atos 7.33 3:6 Mateus
%
22.32, Marcos 12.26, Lucas 20.37, Atos 7.32 3:8 Atos 7.34

9 Mba'eta Israel kuery ojapukaia ma xea peve onhendu,
aexa avi Egito pygua kuery opa mara rei ombojexavaia.
10 Eju ha'vy, aj xee romondouka 'rd Farad-a py, Egito yvy
gui xevygua Israel kuery reipe'a agud — he'i.

11 Ha'e rami rd Moisés aipoe'i Nhanderuete pe:

— Mava'e tu xee aiko Farad-a py aa agud, ha'e Egito yvy
gui Israel kuery anoé agua?

12Nhanderuete ombovai:

— Xee aiko 'ra ndereve. Po rami 'rd reikuaa xee
romondoukaague: Egito gui xevygua kuery renoémba ma

rire kova'e yvyty re ae ju xee Penderuete xemboete 'ra
pekuapy.

13 Moisés aipoe'i Nhanderuete pe:

— Ha'e gui Israel kuery ikuaia py avaé vy ha'e kuery pe
“Penderu kuery Ruete xembou peé kuerya py” ha'e ramo
ma ha'e kuery oporandu 'rd xevy: “Mba'exa tu hery?” he'i
'rd okuapy. Ha'e rami rd mara rami tu aipoa'e 'rd ha'e
kuery pe?

14 Nhanderuete ombovai Moisés pe:

— Xee ma xee ae. Po rami ndeayvu 'rd Israel kuery pe:
“Xee ae” he'i va'e xembou peé kuerya py.

15 Po rami 'rd ndeayvu Israel kuery pe: “ SENHOR pen-
eramoi kuery Abrado, Isaque ha'e Jac Ruete va'e rima
xembou karamboae pendea py.f Po rami ae ma xerery
opa va'erd e'y. Ha'e va'e rupi ae 'ra xere penema'endu'a
ay ha'e araka'e rd peve”, 're.

16 Tereo ha'vy, emono'dmba Israel mongetaaty kuery.
Aipo're ha'e kuery pe: “ SENHOR peneramoi kuery Abrado,
Isaque ha'e Jacé Ruete ojexa uka karamboae xevy. Ha'e

va'e aipoe'i: ‘Anheté xee aikuaa pota ma pendere, aexa
guive Egito yvy re penemoingo axya.

T 315 Tery SENHOR ma “Aikove va'e” 'ea.

17 Ha'e nunga rupi xee aipoa'e: “Ajapo 'rd Egito yvy re
pendekuai axy reia gui peo jepe agua cananeu kuery yvy
re, heteu, amorreu, ferezeu, heveu ha'e jebuseu kuery yvy
re, yvy kamby ha'e ei oata e'ya py” ’, he'i”, 're 'rd ha'e
kuery pe.

18— Ha'e ramo ha'e kuery oendu 'ra ndeayvua, ha'e gui
Israel mongetaaty kuery reve peo 'ra Egito pygua huvixaa
py. Ha'e vy aipopeje 'rd ixupe: “ SENHOR hebreu kuery
Ruete ojekuaa uka orevy. Ay ma tove mboapy ara re toroo
tekoa e'Ja of va'e katy, SENHOR Oreruete pe mba'emo
rome'é aguad”, peje 'ra.

19 Ha'e rami tei xee aikuaa Egito pygua huvixa napen-
emondoukai 'rda, xepo'akaa aexa uka e'y ra.

20Ha'e nunga rupi xepo aupi vy ajapo vai 'ra Egito yvy re.
Ha'e kuery mbyte ambou 'rd opa maragua nhomondyi-
paard. Ha'e va'e rire mae ma penemondouka 'ra.

21 Mba'eta xee ajapo 'ra Egito pygua kuery penepytyvoxe
agud rami. Ha'e ramo penembouka ra ndapeo rivei 'r3,
pendepo py mba'eve peraa e'y re.

22 Ha'e rami 'rdgue py peé kuery regua petei-tei kunha
ojerure 'rd ha'e katy'i ikuai va'e, ha'e hoo py ovaé va'e-
va'e pe prata ha'e ouro guigua ipord va'e re, ao re guive.
Ha'e nunga pejopy vy pendera'y ha'e penderajy kuery re
voi pemoi 'rd. Ha'e rami vy peraapa 'rd Egito pygua kuery
mba'emo oguereko va'ekue.

4

Moisés mba'emo ojapo agud re Nhanderuete ombo'eague
1Ha'e gui Moisés ombovai:

— Ha'e rami avi xeretard kuery ndogueroviai 'rd
xeayvua, nei noendui 'rd guive. Ha'e rami vy “ SENHOR
ma ndojexa ukai ndevy”, he'i 'ra xevy.

2 SENHOR oporandu ixupe:

— Mba'e tu ndepo py rereko va'e?

Ombovai vy

— Xepopoka rima areko — he'i.

3Ha'e ra aipoe'i ixupe:

— Emombo ha'vy yvy py.

Ha'e ramo yvy py omombo ra ojeapo mboi. Ha'e va'e
gui Moisés onha.

4Ha'e gui SENHOR aipoe'i ju Moisés pe:

— Eju, ekuave'é ha'e ejopy huguai re.

_ Ha'e ramo okuave'& vy huguai re ojopy ra popoka rive
ju ojeapo.

5> SENHOR aipoe'i:

— Ha'e nunga ma ha'e kuery oexa vy oguerovia agua
ndevy SENHOR ojexa ukaague, peneramoi kuery Abrado,
Isaque ha'e Jac Ruete.
6Ha'e gui emoi ndepo ndepexo re — he'i. Ha'e rami opexo
re opo omoi vy oipe'a jevy ra ipo re oi lepra, yro'y rami xii
va'e.

7 SENHOR aipoe'ive ju:

— Emoi ju ndepo ndepexo re — he'i ramo teigue ju
opexo re opo omoi vy oipe'a jevy ra ho'o iporda rami ae ju
ojekuaa.

8 SENHOR aipoe'i:

— Jypygua hexa pyra rejapo ra ha'e kuery nandererovi-
aai nei ndoikuaa potai tei xapy'a rei mokoia rejapo ramo
ojerovia 'ra.
9Ha'e rami avi ha'e va'e mokoi hexa pyra rejapo ra ha'e
kuery ndogueroviai, nei ndeayvua noendu potai ramo ma
yy rejara 'rd yaka gui, ha'e renhoé 'rd yvy piru reia py.
Ha'e rd yy yaka gui rejara va'ekue ojeapo 'rd tuguy yvy
ary.

10 Moisés ombovai SENHOR pe:

— Ai SENHOR! Xee ma xeayvu kuaa va'e'y, nerembiguai
reve ndeayvu rire nei ndeayvu e'y mbove. Mba'eta xejuru
ha'e xeapeki ipoyi vaipa xeayvu pord agua.

11 SENHOR aipoe'i ixupe:

— Mava'e tu ojapo avakue juru? Mava'e tu ojapo ijayvu
e'y va'e ha'e oendu e'y va'e, ha'e oexa va'e ha'e oexa e'y
va'e? Xee SENHOR e'y teve ajapo?
12Ha'e gui aj tereo. Xee ma ndejuru reve aiko vy rombo'e
'rd ndeayvu agud.

13Ha'e ramo aipoe'i:

= Ai SENHOR! Emondouka remondouka va'e rei, xee
e'y.

14Ha'e ramo SENHOR ivai Moisés pe. Ha'e vy aipoe'i:

— Levita regua Ardo nderyke'y €'y ri ty'y? Xee aikuaa
ha'e va'e ijayvu kuaa ete va'ea. Ha'e gui ha'e ou ma oiny
nerovaexi vy. Nderexa vy ovy'a 'rd opy'a py.
15Ha'e gui ndee hexeve ndeayvu vy remombe'u 'rd ijayvu
agud. Ha'e gui xee aiko 'rd ndejuru ha'e ijuru reve, ha'e
rombo'e 'rd mba'emo pejapo agud re.

16 Nderekovia nderyke'y 'rd ijayvu penetard kuery pe.
Ha'e ma ndejuru rekovia 'rd ijayvu, ha'e rd ndee ma ixupe
aipo'ere uka 'ra xee Penderuete rami.

17 Ha'e rami ejopy kova'e popoka ndepo py, ha'e va'e py
hexa pyra rejapo agud — he'i.

Egito yvy katy Moisés ojevyague

18 Ha'e gui Moisés ojevy vy guatyu Jetro-a py ranhe
ovaé. Aipoe'i guatyu pe:

— Tove taa xeretard kuery Egito yvy re ikuaia py ju
ajevy agud, okuave teri paa aexa agua.

Ha'e rd Jetro ma

— Tereo pord ke — he'i Moisés pe.

19 Ha'e gui Midid yvy re teri Moisés oiko reve SENHOR
aipoe'i ixupe:

— Tereo, ejevy ju Egito katy, mba'eta ndejukaxe va'ekue
omanomba ma — he'i.
20Ha'e ramo Moisés ma gua'yxy ha'e gua'y kuery ogueraa
vy omoi mburika dry. Ha'e rami vy Egito yvy katy ojevy.
Opo py ma Moisés ogueraa Nhanderuete pegua popoka.

21 SENHOR aipoe'i ju Moisés pe:

— Egito yvy re revaé vy ke Farad renonde ejapopa hexa
pyrd ndepo py amboaxa va'ekue ha'e javi. Ha'e rami
avi xee ajapo 'rd inhaka ratd agud rami, neretara kuery
omondouka e'y agua.

22 Farad pe aipo're 'rd: “Po rami SENHOR ijayvu: ‘Israel
kuery ma xera'y jypygua rami.

23Ha'e nunga rupi aipoa'e ndevy xera'y remondouka agua
xevy oiko agud. Ha'e rd neremondoukaxei ramo xee ajuka
'rd ndera'y jypyguare rereko va'e’, he'i uka ndevy”, 're 'ra
ixupe.

24 Ha'e gui tape rupi Moisés oguataa rupi opytu'ua py
SENHOR ovaexi. Ha'e vy ojukaxe.”

25 Ha'e ramo ta'yxy Zipora ma petei ita haimbe va'e
oguenoé vy omboi opi'a pire, ha'e Moisés py yvy'iry
omombo. Ha'e vy aipoe'i ixupe:

— Ndee xeme ma xevy ra jouguy moéa — he'i.

26 Ha'e rami rd SENHOR oeja Moisés oikove agud rami.
Opi'a pire omboia kduxa ae ixupe ta'yxy “Xeme jouguy
moéa”, he'i.

27Ha'e gui tyke'y Ardo pe voi SENHOR aipoe'i:

— Tereo tekoa e'ya py eovaexi nderyvy Moisés — he'i.
Ha'e ramo ha'e va'e ojepe'a ovy. Nhanderuete pegua
yvyty oi va'e py guyvy ovaexi vy oayvupa.

4:24 Nhanderuete ojukaxe mba'eta Moisés nomboi teri gua'y pire,
fjayvuague rami e'y (Génesis 17.9-14).

28 Ha'e ramo guyke'y Ardo pe Moisés omombe'u SENHOR
hexeve ijayvu vy omondoukaague, ha'e hexa pyra ojapo
ukaague ha'e javi.

29 Ha'e gui Moisés jogueraa Ardo reve. Ha'e vy om-
boatypa Israel kuery mongetaaty kuery.
30 Heta va'e kuery pe Ardo omombe'u Moisés pe SENHOR
aipoe'i ukaague ha'e javi, ha'e kuery oexaa py ojapo avi
hexa pyra.
31 Ha'e rami ra ha'e kuery oguerovia. Mba'eta SENHOR
oikuaa pota vy Israel kuery ikuai axya oexa ma. Ha'e
nunga ha'e kuery pe omombe'u rd oendu vy oimba gue-
napy'a re, ha'e ombojerovia.

5

Farad pe Moisés ha'e Ardo ijayvuague

1 Ha'e gui Farad-a py Moisés Ardo reve jogueraa vy
aipoe'i ixupe:

— Po rami SENHOR Israel kuery ruete ijayvu: “Emon-
douka na xevygua kuery, xemboete vy ngaru ojapo agua
tekoa e'ya py”, he'i.

2Ha'e ra Farad aipoe'i:

— Mava'e tu SENHOR oiko, ijayvua xee aendu vy Israel
kuery amondouka agud? Xee ndaikuaai teve “ SENHOR”
pejea, nei namondoukai 'ra Israel kuery — he'i.

3Ha'e ramo ha'e kuery aipoe'ive ju:

— Hebreu kuery ruete ma ou orepou. Ha'e nunga rupi
oremondouka na mboapy ara re tekoa e'ya py roo agua,
SENHOR oreruete pe mba'emo rome'é agud, orere ha'e
ombou e'§ agud mba'eaxy, e'y vy kyxe revegua.

4Ha'e ramo ha'e kuery pe Egito pygua huvixa aipoe'i:

— Moisés ha'e Ardo, mba'e nunga rupi? Mba'e re
tu pemombytu'uxe ri penetard kuery omba'eapoa gui?
Tapeo na peé kuery pemba'eapo agui katy.

>Farad aipoe'i avi:
— Penetard kuery heta ma ikuai oreyvy re. Ha'e rd peé
ma pemombytu'uxe omba'eapoa gui.

Farad Israel kuery ombojexavai reiague

©Ha'e va'e drave Farad ijayvu guembiguai huvixa kuery
ha'e omba'eapoa re opena va'e kuery pe. Ha'e vy aipoe'i:

7 — Ay gui ma Israel kuery pe napeme'évei ma 'rd
mba'emo 'ygue jypy guare rami, yvy jykuerd ojapo agua.
Ha'e kuery ae too ha'e kuery ae tojou mba'emo 'ygue.

8 Ha'e rami avi ha'e kuery pe pejapo uka 'rad yvy jykuera
jypy'i guive ojapoaty rami ae. Mbovyve'i tojapo eme.
Mba'eta ha'e kuery ma inhate'y okuapy. Ha'e rami vy ae
“Jaje'oi, mba'emo nhame'é Nhanderuete pe”, he'i.

9 Ha'e nunga rupi pembopoyive tema ha'e va'e avakue
rembiapord, ha'e va'e rupi anho ikuai agud, ijapu va'e
ayvu ojapyxaka e'y agud — he'i.

10Ha'e ramo hembiguai huvixa kuery ha'e omba'eapoa
re opena va'e kuery oje'oi vy ijayvu Israel kuery pe:

— Farad aipoe'i: “Pendevy name'évei ma 'rd mba'emo
'ygue.

11 Tapeo, peé ae pejou mba'emo 'ygue pejoua py
rei. Mba'eta mba'eve py ndapejapoi 'rd penerembiapo
mbovyve'i”, he'i uka pévy — he'i.

12 Ha'e ramo Egito yvy ha'e javi rupi Israel kuery
oaimba oje'oivy mba'emo 'ygue 'rdgue py hembyrekue ri
jepe omono'd agua.

13 Huvixa kuery ombojexavai rei herekovy. Ha'e vy
aipoe'i:

— Pejapopa ke penembiapo petei-tei dra pyguara pe-
jopy va'ekue mba'emo 'ygue ikuai jave guare rami — he'i.

14Ha'e rami vy oinupa Israel kuery omba'eapoa re opena
va'e kuery Faraé rembiguai huvixa kuery omofi va'ekue.
Ha'e vy ha'e kuery pe aipoe'i okuapy:

— Mba'e re tu napemombai kuee, nei ange penem-
biapord pejopy va'ekue, kueve guare rami yvy jykuera
pejapopa agua?

Moisés ha'e Ardo pe Israel kuery ivai okuapyague

15 Ha'e ramo Israel kuery omba'eapoa re opena va'e
kuery oje'oi Faraé-a py. Ixupe ijayvu vy aipoe'i:

— Mba'e re tu ha'e rami orerereko nerembiguai orekuai

va'eri?
16 Mba'emo 'ygue ma nome'€avei ore kuery nerembiguai
orekuai va'e pe, ha'e rami tei “Pejapo ke yvy jykuerd”, 're
uka orevy. Ore ma orenupdmbaa rami tei pende kuery ae
pejejavy.

17Ha'e rami tei Farad ombovai:

— Peneate'y, peneate'y. Ha'e rami vy ae “Jaje'oi,
mba'emo nhame'é SENHOR pe”, peje jepi.

18 Ha'e gui ay tapeo pemba'eapo. Ha'e rd mba'emo 'ygue
ma nome'éai 'rd pendevy. Ha'e rami tei pejapo retaaty
rami ae 'rd pejapo yvy jykuera.

19 Ha'e ramo Israel kuery omba'eapoa re opena va'e
kuery ojexavai rei okuapy, ha'e kuery pe aipo'ea ra:
“Mba'eve py mbovyve'i pejapo eme yvy jykuera, petei-tei
ara py pejapo agud va'ekue.”

20Ha'e gui Farad renonde gui ha'e kuery oje'oi vy oexa
Moisés ha'e Ardo ha'e kuery rarda py ikuai ra.
21Ha'e vy ha'e kuery pe aipoe'i:

— Tove pendere SENHOR toexa pota, toikuaa pota pen-
dere, mba'eta peé pejapo Farad orere nda'ija'ei agua rami,
ha'e hembiguai kuery renonde. Ha'e kuery po py reme'é
kyxe orejuka agud — he'i okuapy.

22 Ha'e ramo Moisés SENHOR pe ojapukai. Ha'e vy
aipoe'i:
— SENHOR, mba'e re tu rembojexavai uka kova'e kuery?

Mba'e re tu xee xembou?
23 Mba'eta Farad-a py nderery rupi xeayvu agud ajexa

ukaa dra guive ma ojavyky rei kova'e kuery. Ha'e rd ndee
ma peteive py ndereraa jepei teri ndevygua kuery.

6

1Ha'e ramo SENHOR aipoe'i Moisés pe:

— Ay marexa 'rd mba'emo Farad re ajapo va'e, mba'eta
xepo'akaa aexa uka ramo 'rde penemondouka, xepo'akaa
aexa uka ramo 'rde penerenoé ukapa oyvy gui.

Israel kuery ogueraa jepe agud re Nhanderuete ijayvuague

2Ha'e gui Nhanderuete ijayvuve ju Moisés pe. Ha'e vy
aipoe'i ixupe:

— Xee ma SENHOR.
3 Abrado, Isaque ha'e Jacd pe ajexa uka vy Penderuete
ipo'akapa va'ea rami ajekuaa uka raka'e. Ha'e rd xerery
SENHOR rupi ma ha'e kuery pe ndajekuaa ukai.
4 Ha'e kuery reve ajapo avi xereve guara, ha'e va'e rupi
Canad yvy ame'é agud hekoar3, ha'e va'e yvy re oguata
rei va'e rami ikuaiague ae.
5 Aendu avi Egito pygua kuery Israel kuery escravo
omoingo ra ipoaé okuapya. Ha'e rami vy xema'endu'a
xereve guard ajapo va'ekue re.
¢ Ha'e nunga rupi aipo're Israel kuery pe: “Xee ma
SENHOR. Ha'e rami vy roguenoé 'ra Egito pygua penem-
bovoyia guy gui. Roipe'a 'rd pemba'eapo vaipaa gui, ha'e
rogueraa jepe 'rd xepo aupi vy nhombopagaard tuvixa
va'e ambou reve.

7 Xee rogueraa 'rd xevy guard, ha'e aiko 'rd Penderuete.
Ha'e ramo peikuaa 'rd xee SENHOR ae Penderuete aikoa,
Egito pygua penembovoyia guy gui roguenoé va'e.

8 Ha'e rami vy rogueraa 'rd yvy Abrado pe ame'é agui
auraague, Isaque ha'e Jacé pe guive. Pendevy ju ame'é 'ra
penderekoard. Xee ma SENHOR”, 're 'rd xerery rupi.

9 Ha'ekue rami ae Moisés ijayvu Israel kuery pe. Ha'e
rami tef ha'e kuery ndoikuaa potai Moisés re, escravo poyi
ikuaia gui onhe'é py ikuerai vy.

10Ha'e gui teigue ju SENHOR ijayvu Moisés pe. Ha'e vy
aipoe'i:

11 — Tereo Egito pygua huvixa Farad-a py. Aipo're
ixupe: “Tove na too Israel kuery ndeyvy gui”, 're.

12Ha'e rd Moisés ombovai vy aipoe'i SENHOR pe:

— Nei endu ke, Israel kuery ma noendui. Mba'exa'vy tu
Farad oendu ta xeayvu? Ndaxeayvu pora kuaai — he'i.

13 Ha'e rami tef Moisés ha'e Ardo pe SENHOR ojapo uka
ae Israel kuery peguari, ha'e Egito pygua huvixa Faraé
peguara guive, Egito yvy gui Israel kuery oguenoé agua.

Moisés ha'e Ardo ramymino kuery rery oia

14Po rami ma heta va'e kuery re opena va'e kuery rery.
Israel ra'y jypygua Ruben ra'y kuery ma Enoque, Palu,
Hezrom ha'e Carmi. Ha'e va'e kuery ma Raben ra'y kuery.
15 Ha'e Simedo ra'y kuery ma Jemuel, Jamim, Oade,
Jaquim, Zoar ha'e Canad pygua pi'a Saul. Ha'e va'e kuery
ma Simedo ra'y kuery.
16 Po rami ma Levi ra'y kuery rery hamymino kuery reve:
Gérson, Coate ha'e Merari. Levi ma cento e trinta e sete
ma'ety re oiko.
17 Gérson ra'y kuery ma Libni ha'e Simei, ta'y kuery rery

ofa rami.
18 Coate ra'y kuery ma Anrdo, Isar, Hebrom ha'e Uziel.

Ha'e gui Coate ma cento e trinta e trés ma'et§ re oiko.

19 Merari ra'y kuery ma Mali ha'e Musi. Ha'e rami ma Levi
ra'y kuery rery hamymino kuery reve.

20 Ha'e gui Anrdo ma gua'yxyrd ojou ojaixe Joquebede.
Ha'e ramo oikuava Ardo ha'e Moisés. Anrdo ma cento e
trinta e sete ma'ety re oiko.

Z17sar ra'y kuery ma Cord, Nefegue ha'e Zicri.

22Uziel ra'y kuery ma Misael, Elzafd ha'e Sitri.

23 Ardo ma gua'yxyra ojou Aminadabe rajy Eliseba, Naas-
som reindy va'e. Ha'e ramo oikuavd'i Nadabe, Abid,

Eleazar ha'e Itamar.
24Coréra'y kuery ma Assir, Elcana ha'e Abiasafe. Ha'e va'e

ma Cora ra'y kuery.

25Ha'e gui Ardo ra'y Eleazar ma gua'yxyra ojou Putiel rajy

kuery va'e regua. Ha'e ramo oikuava'i Finéias. Ha'e va'e

kuery ma hoo va'e yvatekueve va'e ikuai gua'y kuery reve.
26 Ha'e gui Ardo ha'e Moisés pe ae SENHOR aipoe'i:

“Penoé ke Israel kuery Egito yvy gui xondaro ikuai va'e

rami” he'i va'ekue.
27Ha'e va'e kuery ma Egito pygua huvixa Farad pe ijayvu

va'ekue Egito gui Israel kuery oguenoé agui. Moisés ha'e
Ardo hery va'e.

Farad pe Moisés ijayvu jevyague

28 Ha'e va'e jave ae SENHOR ijayvu Moisés pe Egito yvy
re oiko ra.
29Ha'e vy aipoe'i ixupe:

— Xee ma SENHOR. Aipo're Egito pygua huvixa Farad
pe ndevy xeayvuague ha'e javi rupi — he'i.

30Ha'e ramo Moisés ombovai SENHOR renonde:

— Xee ma ndaxeayvu pora kuaai. Mba'exa tu Farad
xenhe'é rendu ta?

7

1Ha'e ramo SENHOR aipoe'i Moisés pe:

— Ma'é, ndee romoi tuuete rami Farad dry. Ha'e ra
nderyke'y Ardo oiko 'rd ndeayvu mombe'uara.
2 Mba'eta nderyke'y Ardo pe remboaxa 'rd ndevy aipoa'e
uka va'e ha'e javi. Ha'e gui ha'e va'e ju 'r ijayvu Farad pe,
oyvy gui Israel kuery omondouka agua.
3 Ha'e rami avi xee ma ajapo 'rd Farad inhaka ratd agua
rami. Ha'e Egito yvy re ajapo 'rd heta hexa pyrd ha'e
xeguigua ipord va'e.
4Ha'e rami tei Farad ndojapyxakai 'rd pendeayvu re. Ha'e
nunga rupi xee amoi 'rd xepo Egito ary. Ha'e rami vy
ajapo 'rd Egito yvy gui oémba agua rami xexondaro kuery
xevygua kuery ikuai va'e, Israel kuery, nhombopagaara

tuvixa va'e aikuaa uka reve.
5 Ha'e ramo Egito pygua kuery oikuaa 'rd xee SENHOR

aikoa, Egito dry xepo amoi jave ha'e kuery mbyte gui Israel
kuery anoémba vy.

6Ha'e gui Moisés ha'e Ardo ojapo ha'e rami. Ha'e kuery
pe SENHOR ijayvuague rami ae ojapo okuapy.

7 Moisés ma oitenta ma'ety oguereko, ha'e ra Ardo ma
oitenta e trés ma'ety oguereko Farad pe ijayvu jave py.

8 Ha'e gui SENHOR aipoe'i Moisés ha'e Ardo pe:

9 — Ha'e gui pévy Farad “Pejapo ha'vy hexa pyr3, ha'e
ramo ajerovia 'rd pendere”, he'i rd ke aipo're Ardo pe:
“Ejopy ndepopoka, ha'e emombo Farad renonde.” Ha'e
ramo ojeapo 'rd mboi.

10 Ha'e ramo Moisés ovaé Farad-a py Arao reve. Ha'e

vy ojapo SENHOR ha'e kuery pe ojapo uka va'ekue. Ardo
omombo opopoka Farad ha'e hembiguai kuery renonde.
Ha'e ojeapo mboi.
11 Ha'e ramo Faraé ogueruruka hi'arandu va'e ha'e
imba'evyky va'e kuery. Ha'e ramo Egito pygua hi'arandu
va'e kuery ma ha'ekue rami ae ojapo nhemi rupi
hi'arandua py.



Exodo 7:12 20 Fxodo 7:20

12 Ha'e ramo ha'e kuery voi opopoka petei-tei omombo
ramo ojeapo mboi. Tei Ardo popoka ho'upa ha'e kuery
popoka.

13Ha'e rami tei Farad inhaka ratd vy noendu potai SENHOR
ijjayvuague re.

Jypygua nhombopagaard yy tuguy omoingoague

14 SENHOR aipoe'i Moisés pe:

— Farad ma inhaka ratd vy nomondoukaxei neretara
kuery.

15 Tereo ju Farad-a py ko'émba'i ramove. Ha'e ma oo
'rd yy katy. Reard 'rd yaka yvyry. Ndepo py rereko 'rd
ndepopoka mboi ojeapo va'ekue.

16 Ha'e aipo're ixupe: “ SENHOR hebreu kuery ruete xem-
bou ndea py aipoa'e aguid: ‘Emondouka xevygua kuery
tekoa e'ya py ikuai agud xevy. Ha'e rami tei aj peve
nerendu potai’, ha'e agua.

17Ha'e gui SENHOR aipoe'i ukave ju: ‘Pova'e nunga rupi 'ra
reikuaa xee SENHOR aikoa. Kova'e popoka xepo py areko
va'e py ainupa 'rd yy yaka rupi oi va'e. Ha'e ramo oiko 'rd
tuguy.

18 Pira yaka rupi ikuai va'e omanomba 'rd. Yaka heakua
vaikue 'rd, ha'e Egito pygua kuery ojeguaru 'rd yaka gui
oy'u agud’, he'i uka.”

19 SENHOR aipoe'ive ju Moisés pe:

— Aipo're Ardo pe: “Ejopy ndepopoka, ha'e eupi ndepo
yy Egito rupi ikuai va'e ary, yak3, yy rape, yupa ikuai va'e
ha'e yy omboty pyre ha'e javi ary, tuguy oiko agud. Toiko
tuguy Egito yvy jave re, yryru yvyra guigua ha'e ita guigua
py”, 're 'rd ixupe — he'i.

20 Ha'e ramo Moisés ha'e Ardo ojapo SENHOR
ijjayvuague. Ha'e rami vy Ardo opopoka oupi vy oinupa
yy yaka rupi of va'e, Farad ha'e hembiguai kuery oexaa
py. Ha'e ramo yy yaka rupi oi va'e ha'e javi tuguy oiko.

21 Pira yaka rupi ikuai va'e omanomba. Yakd heakua
vaikue. Ha'e Egito yvy re ikuai va'e nda'evevei yaka gui
oy'u agua. Egito yvy jave re tuguy oiko.

22 Ha'e gui Egito pygua imba'ekuaa va'e kuery voi
ha'ekue ramigua ju ojapo okuapy nhemi rupi hi'arandua

py. Ha'e nunga rupi Faraé inhak ratd vy noendu potai,
SENHOR ijayvuague rami vy.

23 Farad ojere vy ngoo katy ju oo. Nei ha'e nunga re voi
ndoikuaa potai opy'a py.
24 Ha'e gui Egito pygua kuery ha'e javi ojo'o okuapy yaka
yvyry, ojou agud yy oy'u agud. Mba'eta yy yakd guigua
nda'evei oy'u agua.

25Ha'e gui SENHOR yaka oinupa uka rire sete dra oaxa.

8

Mokoia nhombopagaard ju'i ombouague

1Ha'e va'e rire SENHOR aipoe'i Moisés pe:

— Tereo ju Farad-a py, ha'e aipo're ixupe: “Po rami
SENHOR ijayvu: ‘Tove too xevygua kuery, xevy ikuai agua.
2 Xapy'a rei neremondoukai ramo ma rombopaga 'rd ju'i
ndeyvy ha'e javi rupi ambou vy.
3Yaka gui oiko 'rd ju'i. Mbovy e'y 'rd o€, oiko 'rd ndero py,
opy ja'o'i rekeaty py, nderupa ary, nerembiguai kuery ro
rupi, ndevygua kuery re, ha'e mbojape pembojyaty rupi,
mbojaperd pemoapomoaty rupi.
4]Ju'i ojeupi 'rd ndere, nerembiguai kuery ha'e ndevygua
kuery ha'e javive re’, 're 'rd ixupe.”

> SENHOR aipoe'ive ju Moisés pe:

— Aipo re ke Ardo pe: “Eupi ndepo ndepopoka reve
yaka dry, yy rape ha' e yupa ikuai va'e ary, ju'i rejapo Egito
yvy re o€ agua rami”, 're.
®Ha'e ramo Ardo opo oupi yy Egito yvy re ikuai va'e ary.
Ha'e rd ju'i 0 vy Egito yvy ha'e javi rupi ojao'i.

7 Ha'e ramo imba'ekuaa va'e kuery ha'ekue ramigua ju
ojapo nhemi rupi hi'arandua py. Ha'e vy ojapo Egito yvy
re ju'i 0é agua rami.

8 Ha'e gui Farad oenoi Moisés ha'e Ardo. Ha'e vy aipoe'i
ha'e kuery pe:

— Pejerure SENHOR pe oipe'a agud ju'i xea gui ha'e
xevygua kuerya gui. Ha'e ramo ma pende kuery romon-
douka 'ra SENHOR pe mba'emo peme'é agua.

9Ha'e ramo Moisés aipoe'i Farad pe:

— Aipo're ke xevy araka'e pa reipota ajerure ndere,
nerembiguai kuery ha'e ndevygua kuery re, ju'i oipe'aa
agud ndea gui ha'e ndero pygua kuerya gui, yaka py anho
ju opyta agua.

10 —Ko'é rd — he'i.

Moisés aipoe'i:

— Toiko ndeayvua rami, reikuaa agud peteive jipoia
SENHOR Oreruete ramigua.

1 Ndea gui ojepe'apa 'rd ju'i, ndero pygua kuery, nerem-
biguai kuery ha'e ndevygua kuerya gui. Yaka py anho ju
'rd ikuai — he'i.

12 Ha'e ramo Moisés ha'e Ardo jogueraa Farad-a gui.
SENHOR pe Moisés ojapukai ju'i kduxa, Farad reve
jogueroayvuague rami vy.

13 Ha'e ramo SENHOR ojapo Moisés ijayvuague rami. Ju'i
omanomba oo rupi, oka rupi ha'e mba'ety rupi ikuaiague
py.

14 Tjaty reta-eta. Ha'e ramo yvy jave re heakud vaikue.

15 Ha'e gui Farad ma oo jepea oexa vy inhaka rative ju.
Ha'e vy noenduxevei, SENHOR ijayvuague rami vy.

Mboapya nhombopagaard ky ombouague
16 Ha'e gui SENHOR aipoe'i Moisés pe:
— Aipo're Ardo pe: “Eupi ndepopoka, ha'e einupa yvy

”

ku'i re, ky oiko agua Egito yvy jave re”, 're.

17Ha'e rami ojapo. Ardo opo opopoka reve oupi vy oinupa
yvy ku'i. Ha'e ramo oiko reta ky avakue re ha'e mymba
kuery re. Yvy ku'i ha'e javi gui ky oiko Egito yvy jave re.
18 Ha'e ramo imba'ekuaa va'e kuery ma ha'ekue ramigua
ae avi o'arandua rupi ojapo nhemixe ky omoingo agu3,
va'eri ndojapo kuaai. Ky anho ikuai avakue re ha'e mymba
kuery re.
19Ha'e ramo imba'ekuaa va'e kuery aipoe'i Farad pe:

— Kova'e ma Nhanderuete kud ojapo va'e — he'i tei

Farad inhaka ratd. SENHOR ijayvuague rami vy noendui
ae.

Irundya nhombopagaard mberu ombouague

20Ha'e gui SENHOR aipoe'i Moisés pe:

— Epu'd ke ko'é rd aje'ive'i reve, ha'e ejexa uka ju Farad
pe. Ha'e va'e oo 'rd oiny yy katy. Ha'e rd ixupe aipo're:
“Po rami ijayvu SENHOR: ‘Tove too xevygua kuery, xevy
ikuai agua.

21 Ha'e gui xevygua kuery neremondoukai ri ramo ma'é,
xee ambou 'rd mberu nde'dry, nerembiguai kuery, nde-
vygua kuery ha'e ndero pygua kuery ary. Ha'e Egito
pygua kuery ro rupi omonyémba 'rd mberu, yvy ha'e
kuery ikuaia voi.

22 Ha'e rd Gdsen yvy re xevygua kuery ikuaia rupi ma
amboae rami 'rd ajapo. Xevygua kuery ikuaia re mberu
ndoikoi 'rd, reikuaa aguid pendeyvy mbyte re voi xee

SENHOR aikoa.
23Ha'e ra ndevygua kuery ma xevygua kuery arekoa rami
e'y 'rd areko. Ko'é rad oiko 'rd ha'e nunga hexa pyrd’, he'i
uka ndevy”, 're.

24Ha'e rami ae SENHOR ojapo. Ha'e ramo Farad ro re ou
mbovy e'y mberu, hembiguai kuery ro re ha'e Egito yvy
ha'e javi 4ry. Ha'e ramo yvy na'iporavei mberu gui.

25 Ha'e ramo Farad oenoi Moisés ha'e Ardo. Ha'e vy
aipoe'i:

— Tapeo, Penderuete pe mba'emo peme'é tei kova'e
yvy re anho ta'vy.

26 Moisés ombovai:

— Ha'e rami rojapo agud nda'evei, mba'eta SENHOR
Oreruete pe rome'é 'rd mba'emo Egito pygua kuery ojou
pord va'e'y. Ma'€, xapy'a rei ha'e kuery oexaa rupi ha'e
nunga rome'é ramo ha'e kuery oreapipa 'ra ita py.
27Ha'e rami 'rague py mboapy ara re 'rd roo tekoa e'ya py,
ha'e py mae SENHOR Oreruete pe mba'emo rome'é agua,
orevy aipoe'ia rami vy — he'i.

28 Ha'e ramo Farad aipoe'i:

— Ha'eve 'rd tekoa e'ja py tel peo agud mba'emo
peme'€ agud. Ha'e rami avi mombyry ete e'y 'rd peo. Ha'e
xere voi ke penhembo'e.

29 Moisés ombovai:

— Ma'é, aj ma xee nerenonde gui aa vy anhembo'e
'rd SENHOR pe. Ha'e gui ko'€ rd kova'e mberu ojepe'apa
'rd ndee Faraé-a gui, nerembiguai kuery ha'e ndevygua
kuery ha'e javia gui. Ha'e rami avi Farad, xembotavyve
eme, xeretard kuery SENHOR pe mba'emo ome'é agud
neremondoukaia py — he'i.

30 Ha'e ramo Farad renonde gui Moisés 0o vy on-
hembo'e SENHOR pe.
31Ha'e ramo SENHOR ojapo Moisés ijayvuague rami. Ha'e
ramo mberu ojepe'apa Farad-a gui, hembiguai kuery ha'e
ixupegua kuery ha'e javia gui. Petei'i voi ndopytai mberu.
32 Ha'e rami tei Farad inhaki ratd ju. Ha'e vy nomon-
doukai ha'e kuery.

9

Petei nhiruia nhombopagaard mymba re mba'eaxy om-
bouague

1Ha'e gui SENHOR aipoe'i Moisés pe:

— Ejexa uka ju Farad pe, ha'e aipo're ixupe: “Po
rami SENHOR hebreu kuery ruete va'e ijayvu: ‘Tove too
xevygua kuery, xevy ikuai agua.

2 Mba'eta xapy'a rei neremondoukai ha'e remombyta

nhea'd ramo
3 SENHOR opo omoi 'rd nerymba kuery nhutindy rupi ikuai

va'e ary, kavaju kuery, mburika, camelo kuery, vaka ha'e
vexa'l kuery ary, mba'eaxy vaikue ombou vy.
4Ha'e ra Israel kuery rymba kuery re ma SENHOR amboae
rami 'rd ojapo Egito pygua kuery rymba re ojapo 'rague
py, Israel kuery rymba nef peteive omano e'y agud’, he'i
uka ndevy.
5> Mba'eta SENHOR oa'anga ma ha'e nunga oiko agua éra.
Ko'é rd ha'e nunga SENHOR omoingo 'rd yvy re”, 're 'ra
ixupe — he'i.

©Ha'e gui ko'é jevy SENHOR ha'e nunga ombou ramo
Egito pygua kuery rymba ha'e javi omano. Ha'e ra Israel
kuery rymba ma nomanoi nef petei.
7 Ha'e gui Faraé omondouka oma'é agud, ha'e ra Israel
kuery rymba nomanoi nei petei. Ha'e rami tei Farad
inhaka ratd vy nomondoukai ha'e kuery.

Seis-a nhombopagaard ai vaikue ombouague
8 Ha'e ramo SENHOR aipoe'i Moisés ha'e Ardo pe:
— Tata rupa gui pejopy pendepo renyé tanhimbu. Ha'e
ramo Farad renonde Moisés omombo 'rd yvate katy.
9 Ha'e va'e gui oiko 'rd iku'i va'e Egito yvy ha'e javi ary.
Ha'e ramo Egito yvy jave rupi oiko 'rd irurupa, opu 'rd ai
vaikue avakue re ha'e mymba kuery re — he'i.

10 Ha'e ramo ha'e kuery oo vy tata rupa gui ojopy
tanhimbu, ha'e vy oo Farad-a py. Moisés omombo yvate
katy. Ha'e ramo ha'e va'e gui oiko irurupa va'e ha'e ai
vaikue avakue re ha'e mymba kuery re.

11 Ha'e nunga rupi Moisés renonde gui imba'ekuaa va'e
kuery ojepe'apa ai vaikue gui. Mba'eta imba'ekuaa va'e
kuery re voi ai vaikue oiko, ha'e Egito pygua kuery ha'e
javire.

12Ha'e rami tei SENHOR ojapo Farad inhaka ratd agua rami.
Ha'e ramo noendui, Moisés pe SENHOR ijayvuague rami
Vy.

Sete-a nhombopagaard amandau ombouague

13Ha'e gui SENHOR aipoe'i Moisés pe:

— Epu'd ke ko'é rd aje'ive. Ejexa uka Farad pe, ha'e
aipo're ixupe: “Po rami SENHOR hebreu kuery ruete
ijjayvu: ‘Tove too xevygua kuery, xevy ikuai agua.

14 Mba'eta aj ma ndere ete amoi 'rd nhombopagaara ha'e
javi, nerembiguai kuery ha'e ndevygua kuery ary, peikuaa
aguad avave rei xee ramigua jipoia yvy jave re.

15 Mba'eta ha'e rami ajapoxe va'e rire rojuka agua xepo
amoi ma 'rdgue, ndee ha'e ndevygua kuery ary mba'eaxy
ambou vy. Roipe'apa ma 'rdgue yvy gui.

16 Ha'e rami tei ha'e rami ndajapoi, ndevy aexa uka agua
xepo'akaa, ha'e xerery rupi xereko omombe'ua agud yvy
jave re.*

17 Ha'e ra ndee repu'd rei teri va'e ty'y xevygua kuery
rovai, remondouka e'y agua?

18 Ma'g, ko'é ra kova'e hora ojeupity ju jave ajapo 'rd
amandau ho'a vaipa agud rami, Egito yvy re oiko e'y teri
va'e ramigua ijypya ara gui ay peve.

19 Ha'e gui ay ma emoinge ukapa nerymba vaka, avakue
ha'e mymba nhulindy rupi ikuai va'e. Mba'eta opy

%

ndoikei vy ha'e kuery re amandau ho'a ra omanomba 'ra’,
he'i uka ndevy”, 're.

20 Ha'e ramo Farad rembiguai kuery va'e regua
amongue ma SENHOR ayvu oendu vy ojeayvu. Ha'e
rami vy ojapo guembiguai kuery ha'e guymba vaka kuery
oupa agud rami ngoo rupi.

21 Ha'e rd SENHOR ayvu re ndoikuaa potai va'e ma oeja
guembiguai kuery ha'e vaka kuery nhutindy re ae.
22Ha'e gui SENHOR aipoe'i Moisés pe:

— Eupi ndepo yvate katy. Ha'e rd ho'a 'rd amandau
Egito yvy jave re, avakue ary, mymba ha'e Egito yvy jave
re mba'ety rupi onhot§ mbyre ikuai va'e ary.

23 Ha'e ramo Moisés yvate katy opopoka oupi ramo SEN-
HOR ombou yapu hati va'e ha'e amandau, tata voi ho'a
yvy re. Ha'e rami vy SENHOR ojapo amandau Egito yvy re
ho'a agua.

24 Ha'e rami ete amandau ha'e tata amandau re irii va'e
ho'a nda'evei ete va'e. Ha'e ramigua oiko va'e'y teri Egito
yvy re, Egito pygua ikuai ypya 4ra guive.

25 Ha'e gui Egito yvy jave re amandau ojuka opa mba'e
oka rupi ikuai va'e, avakue ha'e mymba kuery. Aman-
dau ojavyky avi mba'ety rupi onhoty mbyre ha'e javi,
omopémba avi yvyra nhuiindy rupi ikuai va'e.

26 Ha'e rd Gésen yvy re Israel kuery ikuaia py anho ndo'ai
amandau.

27Ha'e ramo Farad oenoi uka Moisés ha'e Ardo. Ha'e vy
aipoe'i ha'e kuery pe:

— Ay ma ajejavy. SENHOR ma heko pord va'e, ha'e ra
xee ha'e xevygua kuery ma rojejavy va'e.

28 Fjapukai ke ha'vy SENHOR pe, mba'eta ha'eve ma
kova'e yapu atd va'e ha'e amandau. Xee romondouka 'r3,
ndapepytavei ma 'r3 apy.

29 Ha'e ramo Moisés ombovai:

— Xee ma tetd gui aé vy xepo aupi 'rd SENHOR pe. Ha'e
ramo yapu va'e oaxa 'rd, ndo'avei 'rd amandau, peikuaa
agud ko yvy SENHOR mba'ea.

30 Ha'e rami avi xee aikuaa ndee ha'e nerembiguai kuery
SENHOR Oreruete renonde pejererokyje agud noi teria.

31 (Ha'e jave py linho ha'e cevada ikuai va'e ojavykypa,
mba'eta cevada ma hary ma, ha'e ra linho ma ipoty.
32Ha'e ra trigo ha'e centeio ma ndojavykyi, naenhof teri
ramo.)

33Ha'e gui Farad renonde gui Moisés 0o ju vy o€ tetd gui.
SENHOR pe 0po oupi ramo yapu atd va'e ha'e amandau
oaxapa, nei nda'okyvei yvy re.

34 Ha'e rami tef amandau ha'e yapu ata va'e oaxapa
rd Farad oexa vy ojejavyve ju, mba'eta guembiguai kuery
reve inhaka ratd va'e meme.

35 Ha'e rami vy Farad inhaka rata vy nomondoukai Israel
kuery, Moisés pe SENHOR ijayvuague rami vy.

10

Oito-a nhombopagaard tuku ombouague

1Ha'e gui SENHOR aipoe'i Moisés pe:

— Tereo Farad-a py, mba'eta amoaka ratd, hembiguai

kuery guive, ha'e kuery mbyte ajapo agua kova'e nunga
hexa pyra,
Zha'e ndera'y kuery pe, ndera'y ra'y kuery pe remombe'u
agud Egito pygua kuery ajavyky reiague, ha'e ha'e kuery
mbyte mbovykue rei e'§ nhomondyipaard ambouague,
ha'e kuery oikuaa agud xee ae SENHOR aikoa — he'i.

3 Ha'e ramo Moisés ha'e Ardo oo vy ojexa uka Farad
renonde. Ha'e vy aipoe'i ixupe:

— Po rami SENHOR hebreu kuery ruete ijayvu: “Raka'e
peve tu nerenhemo'yvyi'i 'rd xerenonde? Tove too
xevygua kuery, xevy ikuai agua.

4 Ha'e rami tei xevygua kuery neremondoukaxei agua
ramo ma'é, ko'é rd ambou 'ra tuku ndeyvy re.

5Ha'e ramo ojao'ipa 'rd yvy. Ha'e va'e gui nei petei henda
py ma ndojekuaavei 'r3. Ha'e kuery ho'upa 'rd amandau
ndojavykypai va'ekue, ho'upa avi 'rd yvyra pendeyvy re
henhoi va'ekue.

6 Ndero rupi voi omonyémba 'r3, nerembiguai kuery ha'e
Egito pygua kuery ha'e javi ro. Nderu kuery oexa e'y teri
va'e nunga, nei neramoi kuery voi, yvy re ikuaia dra guive
kova'e ara peve”, he'i uka ndevy — he'i. Ha'e gui Moisés
ojere vy ojepe'a ju ovy Farad renonde gui.

7Ha'e ramo Farad rembiguai kuery aipoe'i ixupe:

— Raka'e peve tu kova'e ava nhandejopy 'ra herekovy?
Emondouka na ha'e kuery, SENHOR nguuete pe ikuai agua.
Ndereikuaai teri ri ty'y Egito ivaipa maa? — he'i okuapy.

8 Ha'e gui Fara6 renonde ogueru ju Moisés ha'e Ardo.
Ha'e ramo ha'e aipoe'i ha'e kuery pe:

— Tapeo, peiko SENHOR penderuete pe. Ha'e gui mava'e
kuery tu oo va'erd pendereve?

9 Moisés ombovai:

— Ore revegua 0o 'rd kunumigue, tujakue'i, orera'y
kuery, orerajy kuery, orerymba kuery ha'e vaka kuery
ha'e javi. Mba'eta rojapo 'rde ngaru SENHOR pegua — he'i.

10Ha'e ramo Farad aipoe'i ha'e kuery pe:

— Toiko SENHOR pendereve, peé ha'e kyrigue reve,
xapy'a rei romondouka ri ramo. Ha'e rami avi peikuaa
pota, mba'eta ha'eve'ya rami pejapoxe.
11Ha'e rami nda'evei 'ra. Tapeo peé avakue anho SENHOR
pe pendekuai agua rejerurea rami — he'i. Ha'e rami vy
Farad guenonde gui oipe'a uka.

12Ha'e gui SENHOR aipoe'i Moisés pe:

— Eupi ndepo Egito yvy ary, tuku ou vy ho'upa agua jai
rogue yvy re ikuai va'e, amandau ndojavykypai va'ekue
ha'e javi — he'i.

13 Ha'e gui Egito yvy ary Moisés opopoka oupi ramo
SENHOR kuaray oua katy gui ombou yvytu. Ha'e va'e ara
pukukue re ha'e pytii mbukukue re oipeju. Ha'e gui ko'é
jave ma yvytu rupi ou tuku.

14 Ha'e rami vy tuku ou Egito yvy jave ary, yvy jave re
oguejy. Heta ete vy ha'e va'e e'§ mbove ndoikoi teri ha'e

va'e nunga tuku, nefha'e va'e rire ndouveima 'ra ha'e va'e
ramigua.

15 Mba'eta ojao'ipa yvy ha'e javi, yvy huil rei agud rami
opyta. Ho'upa jai rogue yvy re ikuai va'e ha'e yvyra'a
ha'e javi, amandau ndojavykypai va'ekue. Egito yvy ha'e
javi rupi mba'eve jipovei ipyau va'e yvyra re, nei jai rogue
mba'ety rupi ikuai va'e.

16 Ha'e rami ra Farad oenoi pojava Moisés ha'e Ardo.
Ha'e vy aipoe'i ha'e kuery pe:

— Ajejavy SENHOR penderuete rovai ha'e pe€ kuery
rovai.
17Ha'e gui aj ma ajerure pévy xeperdoa ju agud ajejavya
aygua voi. Ha'e pejerure SENHOR penderuete pe xegui
oipe'a agua kova'e manoa — he'i.

18Ha'e ramo Farad renonde gui Moisés 00 ju vy ojapukai
SENHOR pe.
19 Ha'e ramo SENHOR ojapo yvytu kuaray oikea katy gui
ju oipeju atd agud rami. Ha'e va'e ma tuku oguerovevepa
vy oitypa Ye'€ Pyta va'e py. Nei petei tuku ndopytai Egito
yvy jave re.

20Ha'e rami tei SENHOR Farad omoaka rata ramo nomon-
doukai Israel kuery.

Nove-a nhombopagaard pytii ombouague
21Ha'e gui SENHOR aipoe'i Moisés pe:

— Eupi ndepo yvate katy, Egito yvy re pytd ou agud,
pytl vaikue japokoa va'e regua — he'i.

22 Ha'e ramo Moisés yvate katy opo oupi ramo oiko pyti
ana Egito yvy jave re mboapy ara re.

23 Ha'e nunga rupi peteive ndajoexai, peteive oia gui
nopu'di mboapy ara re. Ha'e ra Israel kuery ro rupi ma
hexaka.

24Ha'e ramo Farad oenoi Moisés. Ha'e vy aipoe'i ixupe:

— Tapeo, peiko SENHOR pe. Topyta penerymba vexa'i
ha'e penerymba vaka anho. Pendera'y kuery kyrigue ma
too avi pendupive.

25 Moisés ombovai:

— Ha'e rami ri ramo ndee ae 'rd reme'é orepo py

mba'emo rojuka ha'e roapy vy SENHOR Oreruete pe
rome'é va'era.
26 Any, orerymba vexa'i kuery avi 'rd oo orerupive. Nei
peteive pyapé ndopytai 'rd, mba'eta ha'e va'e regua
gui roiporavo 'rda SENHOR Oreruete pe rome'é agua.
Ndoroikuaai mba'e nunga pa SENHOR pe rome'é va'eraa,
ha'e py rovaé e'ya ja — he'i.

27 Ha'e gui Farad inhaka rata agud rami SENHOR ojapo
ramo nomondoukaxei.

28 Ha'e rami vy Farad aipoe'i Moisés pe:

— Ejepe'a ke xea gui, ha'e eiko kuaa xerova rexa ve'y
agud. Mba'eta xerova rexa jevya dra ma remano 'ra.

29 Moisés ombovai:

— Ha'evea rami ndeayvu. Xee ndaexa jevyvei ma 'ra
nderova — he'i.

11

Dez-a nhombopagaard Nhanderuete ombou agud re
ijjayvuague
1Ha'e gui SENHOR aipoe'i Moisés pe:

— Peteigue ju 'rd ambou nhomoingo axyara Farad ha'e
Egito yvy ha'e javi dry. Ha'e ramo mae penemondouka 'ra
apy gui. Penemondoukaa dra ma anheté penemoxémba
ete 'ra.

2 Ay ma ndeayvu neretard kuery oendua py, avakue ha'e
javingoo katy'i rupi ikuai va'e pe mba'emo re ojerure agua
re, kunhague voi tojerure kunhague ngoo katy'i rupi ikuai
va'e pe. Prata ha'e ouro guigua re tojerure — he'i.

3 Ha'e ramo SENHOR ojapo Egito pygua kuery ixupegua
kuery omboaxy agud rami. Moisés voi oikuaapy oiko
Egito yvy re, Farad rembiguai kuery ha'e ixupegua kuery
omboetepa.

4Ha'e gui Moisés aipoe'i Fara pe:

— Po rami SENHOR ijayvu: “Pytl mbyte jave xee aaxa
'rd Egito yvy mbyte rupi.
5 Ha'e ramo omano 'rd jypygua Egito yvy re ikuai va'e
ha'e javive, Faraé guenda openaaty py oguapy va'e ra'y
jypygua, hembiguai kunha mba'emo mongu'ia pygua pi'a
jypygua voi, ha'e mymba ikuai va'e ra'y'i ypya ha'e javi.
6Ha'e ramo Egito yvy jave re onhendu 'rd haxé va'e. Ha'e
nunga oiko va'e'y teri, ha'e ndoikovei ma 'ra guive.
7Ha'e rd Israel kuery re mandoikoi 'r3, avakue, nei mymba
kuery re. Ha'e kuery re ma nef petei jagua voi nonhe'éi
'rd, peikuaa agud SENHOR amboae rami oguerekoa Israel
kuery, Egito pygua kuery rami e'y”, he'i uka ndevy.
8 Ha'e ramo nerembiguai kuery apy ikuai va'e xea py
jogueruvy vy xerenonde ojero'a reve aipoe'i 'ra: “Tereo
ndee ha'e neretara kuery ndereve ikuai va'e ha'e javive”,
he'i 'rd xevy. Ha'e va'e rire mae ma 'rd aa — he'i Faraé
pe. Ha'e rami vy Moisés ipoxy vaipa reve ojepe'a Farad
renonde gui.

9Ha'e gui SENHOR aipoe'i Moisés pe:

— Farad ma noendui 'rd pendeayvua, xeguigua
nhomondyipaara ojekuaave agua Egito yvy re — he'i.

10 Ha'e nunga nhomondyipaara ha'e javi Moisés ha'e
Ar3o ojapo Farad renonde tel SENHOR omoaka ratd ramo
Israel kuery nomondoukai oyvy gui.

12

Pdscoa judeu kuery rekord oejaa ague

1 SENHOR aipoe'i Moisés ha'e Ardo pe Egito yvy re teri
ikuai jave:

2 — Kova'e jaxy ma pendevy jaxy jypygua 'rd, ma'etja
ijjypya regua.
3 Pendeayvu Israel kuery ijaty va'e pe. Ha'e vy aipopeje:
“Kova'e jaxy dez araa py ma petei-te peru 'rd petei vexa'i
ra'y, petei-tei hoo va'e ogueru 'rd petei vexa'i ra'y ngoo
peguara.
4Ha'e gui xapy'a rei hoo pygua kuery mbovy'i vy vexa'i
ra'y ndo'upai 'rd ri ramo ma toenofi ojea katy'ive rupi ikuai
va'e, mbovy pa ikuaia rami. Oikuaa pota 'ra mbovy pe pa
ha'eve vexa'i ra'y ho'upa agua.
5Vexa'i ava ma ivaikue rei e'y va'e petei ma'ety oguereko
va'e ha'eve. Vexa'i ra'y e'y vy kavara'i ha'eve avi peru
agua.
¢ Ha'e va'e jaxy pemboty 'rd catorze dra peve. Ha'e vy
Israel kuery ha'e javive 'rd ojuka ka'arukue.
7 Huguykue ma peraa vy peikyty 'rd oké yta jovaive ha'e
hi'arygua rupi, pendero pe'ua va'e roké re ae.
8 Ha'e va'e pytiive 'rd pe'u ho'okue tata py oexy pyre.
Mbojape imbovua revegua e'y ha'e jai rogue iro va'e reve
'rd pe'u.
9 Ho'okue ipyrygua ma ndape'ui 'rd, nei yy py ombojy
pyre, ha'e ra tata py oexy pyre anho: inhakague, hety-
mague ha'e ha'ykue-'ykue.



Exodo 12:10 34 Exodo 12:18

10Ha'e va'e gui mba'eve rei ndapejai 'rd ko'é€ peve guara.
Ko'é peve opyta va'e ma peapypa 'ra tata py.
11Po rami 'rd pe'u. Pendeku'a kuaa reve 'rd pe'u, pendepy
regua reve, ha'e pendepo py pendepopoka pereko reve.
Pe'u pojava ke. Ha'e va'e ma SENHOR pegua Pé4scoa.”
12Mba'eta ha'e va'e pytil xee Egito yvy rupi aaxa vy ajuka
'rd ta'y jypygua ikuai va'e ha'e javi, avakue ha'e mymba
guigua voi. Ambopaga 'rd Egito pygua ruete ikuai va'e
ha'e javi. Xee ma SENHOR.
13 Huguykue ma oikuaa uka 'rd oo pendekuaia. Mba'eta
huguy aexa vy ma aaxa rive 'rd peia rupi. Ha'e rami ra
peé kuery mbyte ma ndoikoi 'rd mba'eaxy nhomombaara.
Ha'e va'e py ma Egito yvy re anho 'rd ajojuka.

14“Ha'e va'e 4ra ma penema'endu'a agud. Ngaru iky'a
e'y va'e pejapo 'rd SENHOR pe. Peneramymino kuery avi
'rd ojapo araka'e ra peve guard, pendekora aeja rire.
15 Sete dra re pe'u 'rd mbojape imbovua revegua e'y.
ljypya 4ra guive peipe'apa 'rd mbojape mbovua pen-
deropy of va'ekue, mba'eta ijypya dra guive sete-a ara
peve imbovua revegua ho'u va'e rei oipe'aa 'rd Israel
kuerya gui.
16 [jypya ara py ma pévy oiko 'rd nhemboaty iky'ae'y va'e.
Sete araa py teigue ju pejapo 'rd nhemboaty iky'ae'y va'e.
Ha'e jave py ma nei peteive tembiapo ndojapoai 'r3, pe'u
va'erd pejapoa e'y vy. Ha'e va'e anho ha'eve pejapo agua.
17 Ha'e rami vy pejapo 'rd ngaru mbojape imbovua
revegua e'y pe'u va'erd, mba'eta ha'e va'e dra ae xee
roguenoé Egito yvy gui. Ha'e nunga rupi peneramymino
kuery ikuaia peve 'rd penema'endu'a ha'e va'e ara re,
araka'e ra peve guard aeja rire.
18 Jypygua jaxy catorze araa ka'aru guive 'rd pe'u mbojape

12:11 Tery P4scoa ma “Oaxa ovy rivea” 'ea (versiculo 23).

imbovua revegua e'y, ha'e va'e jaxy vinte e um araa ka'aru
peve.

19 Ha'e va'e sete dra ma toi eme mbojape mbovua pen-
dero rupi. Mba'eta mbojape imbovua revegua ho'u va'e
oipe'aa 'rd Israel kuery mbyte gui, mombyry guigua e'y
vy pendeyvy pygua ae tef.
20 Mba'eve imbovua revegua pe'u eme. Pendero ha'e javi
rupi 'rd pe'u mbojape imbovua revegua e'y anho”, peje
ha'e kuery pe — he'i.

21 Ha'e rami rd Moisés oenoimba Israel kuery monge-
taaty kuery. Ha'e vy aipoe'i ha'e kuery pe:

— Peé kuery petei-tei peiporavo 'rd vexa'i ra'y pendero
peguari, ha'e pejuka 'rd Pascoa dra pyguara.
22 Hissopo rakdgue peru vy pemoaky huguykue hy'a jere
py oi va'e py, ha'e hy'a jere py huguykue oi va'e peikyty
'rd peneroké yta re, ha'e hi'drygua rupi. Ko'émba peve
peteive napeéi 'ra peneroké gui.
23 Mba'eta SENHOR oaxa 'rd ovy Egito pygua kuery ojuka
agud. Ha'e rd oké arygua ha'e ijyta jovaive re huguy oia
SENHOR oexa vy ma oaxa rive 'rd ha'e va'e oo rupi, pen-
dero py nomoingei 'rd nhomombaara pendejuka agua.
24Ha'e nunga rupi peé ha'e pendera'y kuery penderexarai
eme pendekora araka'e rd peve aeja va'ekue re.
25 Ha'e gui yvy SENHOR ijayvuague py penderekoa ma vy
voi pendekuai 'rd pendekora aeja va'ekue rami.
26 Ha'e pendera'y kuery pévy oporandu ramo: “Mba'exa
tu nhandereko ha'e rami?” he'i ramo
27 aipopeje 'rd: “ SENHOR pegua Pascoa pyguara jajuka
va'e, mba'eta Egito yvy re Israel kuery ro ary rupi oaxa vy
Egito pygua kuery ojuka, ha'e rd nhandero py ikuai va'e
ma ogueraa jepe”, peje 'rd pendera'y kuery pe — he'i.

Ha'e ramo heta va'e kuery ojero'apa vy ombojerovia
okuapy.

28 Ha'e gui Israel kuery oje'oi vy ojapo ha'e rami. Moisés
ha'e Ardo pe SENHOR aipoe'iague rami ae ikuai.

Dez-a nhombopagaard ta'y kuery jypygua ojukapaa ague

29 Ha'e gui pytli mbyte jave SENHOR ojuka Egito yvy
re ta'y jypygua ikuai va'e ha'e javi. Ojuka Farad guenda
openaaty py oguapy va'ety ra'y jypygua, nhud py ombo'a
pyre ra'y kuery ha'e mymba ra'y jypygua ikuai va'e ha'e
javi.
30 Ha'e ramo Farad opu'd pyavyve, hembiguai kuery ha'e
Egito pygua kuery ha'e javive guive. Mba'eta haxé va'e
onhendu Egito yvy re, mba'eta oo omanoa e'ya jipoi.

31Ha'e ramo ha'e va'e pytiive Farad oenoi Moisés ha'e
Ardo. Ha'e vy aipoe'i ha'e kuery pe:

— Pepu'd ke, tapeo xevygua kuery mbyte gui, peé
ha'e Israel kuery ha'e javive guive. Tapeo, SENHOR pe
pendekuai, aipo pejeague rami vy.

32 Penderupive peraa avi penerymba kuery vexa'i ha'e
vaka, aipo pejeague rami. Tapeopa, ha'e xee voi ke
xereroayvu pord — he'i.

33 Mba'eta Egito pygua kuery omondouka pojava, oyvy gui
omoémba agud ojapura vy, “Ha'e javive nhamanomba 'rd”
he'i vy.

34 Ha'e ramo ha'e kuery ojopy mbojaperd omoaky
va'ekue, imbovua revegua e'y. Omoapomoaty ma oao py
onhova vy ojaxei heravy.

35 Ha'e rami vy Israel kuery ojapo okuapy Moisés
ijjayvuague rami. Ha'e vy Egito pygua kuery pe ojerure
okuapy prata ha'e ouro guigua ha'e ao re.

36 SENHOR ojapo Egito pygua kuery omboaxy aguad rami
ixupegua kuery. Ha'e va'e kuery pe ojerurea ome'émba.
Ha'e ramo oipe'apa Egito pygua kuery oguereko va'ekue.

Egito yvy gui Israel kuery oémbaague

37Ha'e rami vy Israel kuery ma Ramessés tetd gui oje'oi
Sucote katy. Seiscentos mil yvy rupigua avakue ikuai,
kunhague ha'e kyrigue oipapa e'y ra.
38 Ha'e kuery reve oje'oi avi amboae kuery joegua e'y-e'y,
ha'e gui mbovy e'y mymba kuery vexa'i ha'e vaka.
39 Ombojy okuapy mbojape imbovua revegua e'y Egito
gui omoapomo heravy va'ekue. Imbovua revegua e'y teri
ombojy, mba'eta Egito gui omoémbaa ramo ojapura vy
nda'evei ho'u va'erd ojapopa agua.

401srael kuery ma quatrocentos e trinta ma'ety re ikuai
Egito yvy re.
41 Ha'e gui quatrocentos e trinta ma'etya opa jave, ha'e
va'e dra ae SENHOR pegua xondaro rami ikuai va'e ha'e
javi oje'oi Egito gui.
42Ha'e va'e pytii ma SENHOR re ima'endu'aa agud, mba'eta
ha'e va'e jave oguenoémba Egito yvy gui. Ha'e va'e
pytli ma SENHOR pegua ramo Israel kuery ha'e javive 'ra
ima'endu'a, araka'e ra ikuai va'e voi.

43Ha'e gui SENHOR aipoe'ive ju Moisés ha'e Ardo pe:

— Po rami ma Pdscoa ara py pejapo va'erd. Amboae
regua nei peteive ndo'ui 'rd ha'e va'e regua.
44Ha'e rd tembiguai kuery perdta re ojogua pyre ha'e javi
'rd ho'u, opire omboi uka rire.
45 Ha'e rd amboae regua ha'e perata re omba'eapo va'era
pejou va'ekue ma ndo'ui 'rd ha'e va'e regua.
46 Petei-tei vexa'i ra'y ma petei'i oo py 'ra pe'u. Ho'okue
peraa eme oka katy, nei pemopé eme ikague.”
47Israel kuery ha'e javive tojapo ha'e rami.
48 Ha'e rd xapy'a rei pendero py amboae yvy regua ovaé
vy SENHOR pegua Pdscoa ho'uxe avi ramo ma avakue
ha'e javi pire tomboi ranhe. Ha'e gui mae ma 'rd ha'eve
onhemboja ha'e ho'u agud. Ha'e rami rire ha'e pyguae

*
12:46 Joao 19.36

rami 'rd oiko. Ha'e rd opire omboi uka e'y va'e ma nei
peteive ndo'ui 'ra.

49Ha'e rami ae toiko pendeyvy pygua ae, ha'e amboae yvy
regua penembyte rupi ikuai va'e pe.

50 Ha'e rami ikuai Israel kuery ha'e javive. Moisés ha'e
Ardo pe SENHOR ojapo ukaague rami ae ikuai.

51Ha'e va'e drave SENHOR oguenoé Israel kuery Egito yvy
gui, petei-tel regua ooa rami.

13

_Jypygua itui'i va'ekue SENHOR pegua ikuai agud re
ijayvuague

1Ha'e gui SENHOR aipoe'i Moisés pe:

2 — Xevy guard remboaxa 'rd Israel kuery oxy gui
jypygua itui'i va'e ha'e javi. Avakue e'y vy mymba guigua
tei xemba'e meme — he'i.*

3 Ha'e ramo Moisés aipoe'i guetard kuery pe:

— Penema'endu'a ke kova'e 4dra Egito yvy gui
peopaague re, escravo rami pemba'eapo poyiague gui.
Mba'eta SENHOR opo'akaa rupi penerenoé ha'e gui. Ha'e
nunga rupi pe'u eme mbojape imbovua revegua.
4Kova'e dra jaxy abibe 'epy va'e py ae peje'oi.
5Ha'e gui SENHOR pendereraa 'rd yvy mboae re, cananeu
kuery, heteu, amorreu, heveu ha'e jebuseu kuery yvy pen-
derekoard ome'é agud re peneramoi kuery pe oura reve
ijayvuague, yvy kamby ha'e ei oata e'ya. Ha'e va'e yvy re
SENHOR pendereraa ma ramo kova'e jaxy ojeupity nhavd
penema'endu'a ha'e rami penderekora oeja va'ekue rami
pendekuai agua.
© Ha'e rami vy sete dra re pe'u 'rd mbojape imbovua
revegua e'y. Ha'e gui sete araa py ma oiko 'rd nhemboaty
iky'a e'y va'e SENHOR pegua.

3
13:2 Lucas 2.23

7 Sete dra re pe'u 'rd mbojape imbovua revegua e'y.
Mbojape mbovua tof eme pendereve, nei pendeyvy ha'e
javi rupi.

8 Ha'e va'e drave ndera'y kuery pe remombe'u vy “Ha'e
rami nhandekuai mba'eta SENHOR mba'emo pora ojapo
xevy Egito gui orenoé vy”, peje 'ra.

9Ha'e rami nhandekuaia opyta 'rd ikuaa ukaara ndepo re
ha'e nderova re of va'e rami, nema'endu'a agud SENHOR
guigua lei rupi ndeayvu agud, mba'eta Egito yvy gui
SENHOR opo'akaa rupi nerenog rire.

10 Ha'e nunga rupi ma'etja nhavd, hi'dra py porad pen-
dekuai 'rd ha'e va'e ayvu rami.

11 — Ha'e gui SENHOR ndevy ha'e neramoi kuery pe
ouraague rami vy penemoinge 'rd cananeu kuery yvy re.
Pendekoara ome'é ma ramo
12 SENHOR peguard remboaxa 'rd oxy gui jypygua itui'i
va'ekue ha'e javi, mymba kuery guive. Jypygua ava oiko
va'e ma guive rad SENHOR peguara meme.
13Ha'e ra mburika'i ra'y jypygua rekovia reme'é 'rd vexa'i
ra'y py. Remboekovia e'y ri ramo remopé 'ra ijatua rupi.
Ha'e ra avakue regua ndera'y kuery jypygua ikuai va'e ma
remboekovia va'erd meme.

14 Ha'e gui ko'€ ra ndera'y kuery oporandu ra “Mba'e re
tu ha'e rami nhandekuai?” he'i ramo ixupe aipo're 'ra: “
SENHOR opo'akaa rupi orerenoé raka'e escravo orekuaia
gui.

15 Mba'eta Farad inhaka ratd vy noremondoukavei ramo
SENHOR ojuka Egito yvy re jypy'i guare ha'e javi, avakue
ha'e mymba guigua voi. Ha'e rami rire SENHOR pe xee
amboaxa oxy gui jypygua itui'i va'e ava ma guive r3, ha'e
rd xera'y kuery jypygua ha'e javi ma amboekovia 'ra.

16 Ha'e rami nhandekuaia opyta 'rd ndepo re ha'e nderova
re ikuaa ukaari oi va'e rami, mba'eta SENHOR opo'akaa

rupi orerenoé raka'e Egito yvy gui”, 're 'rd ndera'y kuery
pe.

Tape rupi Nhanderuete ojeupegua kuery oguerekoague

171srael kuery Faraé omondouka ma jave filisteu kuery
yvy rupi tape oo va'e rupi e'y Nhanderuete ogueraa
namombyryive tei, mba'eta aipoe'i vy: “Xevygua kuery
joe opu'd va'e oexa vy oendu 'rd okyjea, ha'e Egito yvy
katy ju ojevyxe 'rda”, he'i vy.
18 Ha'e rami 'rdgue py ojeupegua kuery Nhanderuete
ojapo ojere jogueravy agud rami ye'é pyta katy'i rupi tape
tekoa e'ya rupi oo va'e rupi. Ha'e ramo Israel kuery
xondaro rami guembiporupa reve oje'oi Egito gui.
19 Moisés ogueraa avi José kdgue, mba'eta ha'e rami Israel
ra'y kuery ojapo agud re oura rire. Ha'e vy aipoe'i:
“Anheté Nhanderuete ojekuaa 'rd pendevy. Ha'e ramo
apy gui ke peraa xekdgue”, he'iague rami ae ogueraa.

20 Ha'e gui ha'e kuery Sucote gui oje'oi vy Etd py ju
ikuai, tekoa e'ya re ovaéa'i py.
21 SENHOR 00 oiny ha'e kuery renonde. Ara pukukue re
petei arai opu'ad va'e rupi oo, tape rupi ogueraa agud. Ha'e
rd pyavy ma tata opu'a va'e rupi oo oexape agua, ara py
ha'e pyavy ha'e kuery oguata agua.
22 Ara py arai opu'd va'e ndojepe'ai ha'e kuery dry gui, ha'e
pyéavy ma tata opu'd va'e voi ndojepe'ai.

14

Israel kuery rakykue Egito pygua kuery ouague

1Ha'e gui SENHOR aipoe'i Moisés pe:

2 — Ndeayvu na Israel kuery pe guakykue katy ju oo vy
Pi-Hairote rexei opyta agud, Migdol ha'e ye'é mbyte, Baal-
Zefom renonde katy. Ha'e va'e renonde py pepyta 'rd ye'é
yvyry.

3 Ha'e ramo Farad ojeupe ae “Israel kuery nda'ikuai
kuaavei vy po okanhymba ma nhi'a tekoa e'ya re” he'i 'ra.
4 Ha'e rami vy amoaka ratd 'rd Farad penderakykue oo
agud. Ha'e ramo pexa 'rd Farad ha'e ixondaro kuery ha'e
javi re xepo'aka ra. Egito pygua kuery voi oikuaa 'ra xee

SENHOR aikoa — he'i. Ha'e ramo ha'e kuery ojapo ha'e
rami.

5 Ha'e gui Egito pygua huvixa pe omombe'ua Israel
kuery ojavapa maa. Ha'e ramo Farad ha'e hembiguai
kuery amboae rami ju onhembopy'a ha'e kuery rovai.
Ha'e vy aipoe'i okuapy:

— Mba'exa tu jajapo ra'e Israel kuery nhanerembiguai
kuery ikuai ve'y agud rami? — he'i okuapy.

6 Ha'e gui Farad okaréxa oguereko katu ma vy ogueraa
oxondaro kuery.

7 Ha'e rami vy ogueraa seiscentos mba'eyru oiporavo
va'ekue ha'e karéxa Egito re ikuai va'e ha'e javi, huvixa

ol reve meme.
8 Mba'eta SENHOR omoaka rata Egito pygua huvixa Faraé

Israel kuery rakykue oo agud. Ha'e rd Israel kuery ma
ipy'a guaxu reve oje'oi.

9Ha'e kuery rakykue Egito pygua kuery oje'oi. Kavaju ha'e
javi, Faraé mba'e kardxa, kavaju drygua kuery ha'e ixon-
daro kuery reve oo vy oupity ye'é yvyry hekoa okuapya
py, Pi-Hairote katy'i, Baal-Zefom renonde katy.

10Ha'e gui Farad kuery ovaé rai'i ra Israel kuery oma'é.
Ha'e vy oexa Egito pygua kuery ha'e kuery rakykue ou
oiny rd. Ha'e rami vy Israel kuery okyje ete okuapy, ha'e
vy ojapukai okuapy SENHOR pe.
11 Aipoe'i okuapy Moisés pe:

— Egito yvy re orenhono pora agua jipoi ramo teve ha'e
gui orenoé kova'e tekoa e'ya py romanomba agua? Mba'e
re tu nami oreapo, Egito gui roémba agud rami orerereko?

12Po rami €'y ri ty'y ndevy oreayvu raka'e Egito yvy re
teri nhandekuai reve: “Orereja ke Egito pygua kuery pe
orekuai agud” ro'e va'ekue. Mba'eta orevy pe ha'eveve
va'e rire Egito pygua kuery pe orekuai agud tekoa e'ya py
romanomba 'rdgue py — he'i okuapy.

13 Ha'e ramo Moisés ombovai heta va'e kuery pe:

— Pekyje eme, pekyriri ha'e pexa 'rd pendereraa je-
peard SENHOR kova'e ara omoingo ta va'e, mba'eta Egito
pygua kuery aj pexa va'e ma ndapexa jevyvei ma 'ra.

14 SENHOR ae 'rd opu'd penderepy agud, ha'e ra peé ma
pekyriri 'rd — he'i.

Ye'€ mbyte rupi oopaague

15Ha'e gui SENHOR aipoe'i Moisés pe:

— Mba'e re tu rejapukai xevy? Aipo're Israel kuery
toguata oje'oivy.
16Ha'e ra ndee ma eupi ndepopoka, ekuave'é ye'é ary, ha'e
emboja'o, ye'é mbyte rupi Israel kuery oaxa agua ipiru
reia rupi.

17 Ma'é, Egito pygua kuery xee amoaka ratid vy ajapo 'ra
penderakykue oo vy ha'e va'e rupi oike avi aguad rami.
Xemboete pavé 'rd Farad re xepo'aka ramo, ha'e ixondaro
kuery ha'e javi re, ikaréxa ha'e kavaju drygua kuery re
guive.

18 Ha'e ramo Egito pygua kuery oikuaa pavé 'rd xee
SENHOR aikoa. Farad re vy xemboetea 'rd, kardxa ha'e
kavaju arygua kuery re vy guive — he'i.

19 Ha'e gui Nhanderuetea guigua anjo ma Israel kuery
xondaro kuery renonde oo oiny va'ekue ojepe'a vy ha'e
kuery rakykue katy ju oaxa. Arai opu'd va'e voi ojepe'a
ha'e kuery renonde katy gui, ha'e vy hakykue katy ju

opyta.
20Ha'e rami vy opyta Egito pygua kuery ikuaia ha'e Israel

kuery ikuaia mbyte. Arai ma Egito pygua kuery pe pyt,

ha'e ra Israel kuery pe ma hexakd. Ha'e rami py pyti
mbukukue re nda'evei Egito pygua kuery onhemboja agua
Israel kuery re.

21 Ha'e gui Moisés okuave'é ye'é dry. Ha'e ramo ha'e
va'e pytll mbukukue re SENHOR ojapo yvytu kuaray oua
katy gui oipeju agud rami, ye'é€ ojepe'a agud. Yy oja'oague
rupi yvy piru rei opyta.

22 Ha'e ramo Israel kuery oike ye'é mbyte yvy ipiru reia
rupi. Yy ma kora rami oi ha'e kuery yvyry, oiporu kuaa re
ha'e oiporu kuaa e'ya re.

23Ha'e gui Egito pygua kuery ma ha'e kuery rakykue oje'oi
vy oike avi jogueravy, Farad rymba kuery kavaju ha'e
javive, kardxa ha'e kavaju drygua kuery guive. Ha'e rami
vy ye'€ mbyte peve oo.

24Ha'e gui ko'é rai jave SENHOR tata ha'e arai opu'd va'e
mbyte oia gui oexa Egito pygua kuery oje'oi ra. Ha'e rami
vy omondyipa.

Z5Ha'e vy ha'e kuery karéxa ruéra ombopija vy ojapo ndoo
poravei agud rami. Ha'e ramo Egito pygua kuery aipoe'i:

— Jajavapa ke Israel kuery renonde gui, mba'eta SEN-
HOR opu'd ore kuery rovai ha'e kuery repy vy.

Egito pygua kuery yy py omanombaague

26 SENHOR aipoe'i Moisés pe:

— Ekuava'é ju ye'é dry, Egito pygua kuery ary yy ojevy
agud, ikardxa ha'e kavaju drygua kuery ary — he'i.
27 Ha'e ramo ye'€ ary Moisés okuave'é. Ko'émba ma jave
ye'€ oxyry atd ju ouvy. Egito pygua kuery ojavapa ta ovy
ramo yy ovaexi. Ha'e rami ye'é mbyte py SENHOR oitypa
Egito pygua kuery.
28 Yy ojevypa vy ojao'ipa kardxa, kavaju kuery ha'e Farad
xondaro kuery ha'e javi ye'€ mbyte rupi hakykue oje'oi ta
va'ekue. Ha'e kuery regua nef peteive ndopytai.

29 Ha'e ra Israel kuery ma ye'é mbyte ipiru reia rupi
oguata. Ha'e kuery pe ma yy kora rami oi, oiporu kuaa
re ha'e oiporu kuaa e'ya re.

30Ha'e va'e dra SENHOR ogueraa jepe Israel kuery Egito
pygua kuery gui. Ha'e gui Israel kuery oexa okuapy Egito
pygua kuery ye'€ rembe re omanomba va'ekue.
31 Ha'e rami vy Israel kuery oexa SENHOR ipo'aka etea
Egito pygua kuery re opu'ad rd. Ha'e ramo ha'e kuery
oendu SENHOR renonde ojererokyjea. Hexe ojerovia ete
okuapy, hembiguai Moisés re guive.

15

Moisés oporaeiague
1 Ha'e ramo Moisés ha'e Israel kuery omonhendu
okuapy pova'e mboraei SENHOR pe. Ha'e vy aipoe'i:
— Aporaei 'rd SENHOR pe, mba'eta yvate ete vy ipo'aka.
Ye'é mbyte py oitypa kavaju ha'e hi'arygua kuery.
2 SENHOR ma xembaraetea ha'e aporaeia.
Ha'e ma xereraa jepea oiko.
Ha'e va'e ma xeruete, ha'e nunga rupi amboete 'ra.
Xeru Ruete voi oiko ramo amboyvate 'ra.
3 SENHOR ma joe opu'd va'e.
SENHOR ma hery.
4Ye'€ mbyte py oitypa Fara mba'e karéxa ha'e xondaro
kuery.
Huvixa kuery voi oy'upa Ye'€ Pyta va'e py.
>Yai ou oiny va'e ojao'ipa.
Ha'e ramo ita rami oikepa yy guy ete peve.
6 SENHOR, ndepo reiporu kuaa regua ipo'aka vy ipora ete.
SENHOR, ndepo reiporu kuaa regua omboa'ypa
nderovaigua kuery.
7Ndeyvate ete va'e vy reitypa nderovai opu'd va'e kuery.

Ndepoxya rembou rd omokanhymba mba'emo
ra'ykue rami.
8 Neapyigua gui nepytué va'e py rive remboaty yy.
Oxyrya gui opytapa, ijaty oupy.
Yai ikuai va'e hatamba ye'é guyry.
9 Orerovaigua aipoe'i: “Aa 'rd ha'e kuery rakykue aupity
peve.
Amboja'o 'rd ha'e kuery mba'e rei-rei va'ekue,
xenhe'é py arovy'a 'rd ha'e nunga ajopypa vy.
Aekyi 'rd xekyxe, xepo py amokanhymba 'rd”, he'i
va'ekue.
10Ha'e rd ndeguigua yvytu py reipeju ramo ye'é ojao'ipa.
Ha'e kuery oikepa yy omyi atda py chumbo oikea
rami.
11 — SENHOR, tuuete ikuai va'e regua mava'e 'rd tu ndee
ramigua oiko?
Mava'e tu oiko ndee ramigua? Ndeky'a e'y va'e rd
ndererovy'aa.
Nhomondyipaara ipora va'e rejapo vy okyjepy reiko.
12Reiporu kuaa regua reupi ramo
yvy omokdmba.
13 Rejoayvua rupi rereko ndevygua kuery reraa jepe

va'ekue.
Ndepo'akaa rupi reraa nderekoa iky'a e'y va'e py.

14Yvy regua kuery oendu vy oryryipa okuapy,
tekoaxy poyi ipo'aka Filistia pygua kuery re.
15 Ma'€, Edom py yvatekueve ikuai va'e ma oximba.
Moabe pygua ipo'aka va'e kuery voi oendu okuapy
okyjea.
Canad pygua kuery ikangypa.
16Ha'e kuery dry ho'a imondyiara ha'e imongyjeara.
Ndejyva ipo'aka ete va'e gui vy okyririmba 'rd ita
rami,
ndevygua kuery oaxa peve, SENHOR,

rejogua va'ekue oaxapa peve.
17Ha'e va'e kuery ma ndevygua yvyty re reraa vy renhoty
'rd ha'e py nemba'etyr3,
SENHOR, tekoa ref atyra rereko katu va'ekue py,
henda iky'a €'y va'e py, ndepo py renhono va'ekue

18 SENHOR ipo'aka 'rd araka'e rd peve — he'i.

19 Mba'eta Faraé rymba kuery kavaju, ikaréxa ha'e
kavaju arygua kuery ye'é mbyte py oikepa ramo ha'e
kuery dry SENHOR ombou ju yy. Ha'e ra Israel kuery ma
yvy rupi oaxa oje'oivy ye'é mbyte ipiru reia rupi.

Mirid kunhague mboae reve oporaei okuapyague
20 Ardo reindy Mirid ma profeta kunha oiko. Ha'e rami
vy pandeiro ojopy ra hakykue kunhague ha'e javive oje'oi
pandeiro reve ha'e ojerokya rupi.
21Ha'e ramo ha'e kuery pe Mirid ombovai:
— Peporaei SENHOR pe, mba'eta ipora ete ipo'akaa py.
Mba'eta ye'é py oitypa kavaju ha'e hi'arygua kuery.

Yy irova'eiro ey va'e ju opytaague

22 Ye'® Pytd va'e gui ma Moisés ogueraa Israel kuery
tekoa e'ya Sur katy. Tekoa e'ya rupi mboapy ara re oguata
oje'oivy yy ojou e'y re.
23 Ha'e gui mae ma Mara py ovaé. Ha'e rami teif Mara py
yy oi va'e ma nda'evei oy'u agu3, iro ramo. Ha'e ramo ae
omboery Mara.*

24 Ha'e rami rd Moisés re heta va'e kuery ijayvu rei vy
aipoe'i:

— Mba'e tu jay'u 'rd? — he'i okuapy.
25 Ha'e ramo Moisés ojapukai SENHOR pe. Ha'e rd ixupe
SENHOR oexa uka petei yvyra. Ha'e va'e ma Moisés yy py
omombo ramo yy nda'irovei. Ha'e py SENHOR oeja petel

15:23 Tery Mara ma “Iro” 'ea.

ayvu ha'e kuery rekora. Ha'e rami vy ha'e kuery oeko a'a
ha'e py.
26 Ha'e vy aipoe'i:

— Xapy'a rei SENHOR Penderuete ayvu pendu riae,
henonde ha'evea ramigua anho pejapo, ojapo uka va'e
pendu, ha'e ijayvuague ha'e javi rupi pendekuai ramo
ma nei peteive mba'eaxy ndoui 'rd pendere, Egito pygua
kuery re ambou va'ekue regua. Mba'eta xee ma SENHOR
romonguera va'e — he'i.

27Ha'e gui ha'e kuery ma Elim py ju ova&, doze yvu ha'e
setenta pindo ikuaia py. Ha'e py opyta okuapy yy ikuai

va'e yvyry.
16

Nhanderuete mand ombouague

1Elim tekoa gui Israel kuery ha'e javi oje'oi Sim tekoa
e'ya katy, Elim ha'e Sinai mbyte of va'e. Egito yvy gui
oémba rire mokof jaxya quinze araa py ovaé.

2 Ha'e gui tekoa e'ya py Israel kuery ha'e javive ijayvu
mbegue rei okuapy Moisés ha'e Ardo re.
3Ha'e vy aipoe'i okuapy:

— SENHOR po py romanomba va'e rire Egito yvy re,
oja x0'o mimoi oia yvyry roguapy rokuapy jave, ha'e
orerevyatamba peve mbojape ro'u rokuapy jave. Mba'eta
ndee ma kova'e tekoa e'ya py orereru orejuka agua karuai
py, ore kuery ha'e javive — he'i.

4Ha'e ramo SENHOR aipoe'i Moisés pe:

— Ma'é, ajapo 'rd yva gui penembi'urd ho'a agua rami.
Ha'e ramo ko'é€ nhavd heta va'e kuery o€ vy omono's 'ra
petei-tel dra guard ete'i, xee aexa agud xeguigua lei rupi
pa ikuai tyrd pa anya.”

* ~
16:4 Joao 6.31

5Ha'e gui mboapy meme araa py ma mokoi 4ra peguara
'rd pemono'ds. Ha'e va'e pemono'd vy pemoi 'rd
penerembi'urd — he'i.

~ ®Ha'e ramo Moisés ha'e Ardo aipoe'i Israel kuery ha'e
javi pe:

— Kuri ka'arukue peikuaa 'rd SENHOR ae Egito yvy gui
penerenoémbaague.
7Ha'e rd ko'€ aje'ive'i ma pexa 'rd SENHOR rexaka oexa
uka rd, mba'eta oendu pendeayvu rei rd. Ha'e gui mara
ramigua tu ore roiko orere pe€ kuery pendeayvu rei agua?
8 Mba'eta ka'arukue SENHOR ombou 'rd xo0'o pe'u va'er3,
ha'e aje'ivekue ma mbojape ju ombou penerevyata agua.
Ha'e rami avi SENHOR oendu pejou reia, mba'eta hexe ae
pendeayvu rei. Ha'e rd ore ma mava'e tu roiko? Ore rovai
e'y pendeayvu, ha'e ra SENHOR rovai — he'i Moisés.

9Ha'e gui Moisés aipoe'i Ardo pe:

— Aipo're Israel kuery ha'e javi pe: “Peno'dSmba ke
SENHOR renonde, mba'eta ha'e oendu pendeayvu rei ra”,
're 'rd ha'e kuery pe — he'i.

10 Ha'e ramo Israel kuery ha'e javi pe Ardo ijayvu jave

tekoa e'ya katy oma'é vy oexa okuapy SENHOR rexaka arai
re.

Nhanderuete guyra codornizes ha'e mand ombouague

11 Ha'e gui SENHOR aipoe'i Moisés pe:

12— Aendu Israel kuery ijayvu reia. Ha'e ramo aipo're
ha'e kuery pe: “Kuri ka'aru pytii e'y mbove pe'u 'rd xo'o.
Ha'e rd aje'ive'i ju ma pe'u 'rd mbojape. Ha'e rami vy
peikuaa 'rd xee SENHOR Penderuete aikoa”, 're 'rd ha'e
kuery pe — he'i.

13Ha'e gui ka'arukue oveve ouvy guyra codornizes, ha'e
vy ojao'ipa tekoa ha'e javi rupi. Ha'e gui aje'ive'i ma yxapy
oi tekoa yvyry.

14 Yxapy ho'a va'ekue ipirupa jave yvy re opyta mba'emo
xii rei va'e pira pekue ramigua, yro'y rami ipereri va'e.

15 Ha'e nunga Israel kuery oexa vy joupe-upe aipoe'i
okuapy:

— Mba'e nunga tu peva'e? Mba'eta ndoikuaai mba'e
paa.

Ha'e ramo Moisés ombovai:

— Peva'e ma mbojape pe'u va'erd SENHOR ombou
va'ekue.
16 Mba'eta SENHOR aipoe'i uka pévy: “Peva'e nunga petei-
tel pemono's 'rd pe'u va'erd, petei-tel peguara petei ryru
tynyé oi, mbovy pa pendekuaia rami. Petei-tel omono's
'rd ngoo py ikuai va'e peguard”, he'i uka va'ekue.

17Ha'e rami ae Israel kuery ojapo. Ha'e vy amongue
omono'dve, ha'e ra amboae kuery ma nomono'éive'i.
18 Ha'e rami tei hyru py oa'd rd naembyrei omono's reta
va'ekue pe, nei ndoatai mbovy'i omono's va'ekue pe.
Mba'eta petei-tef ho'u agua ha'evea rami omono's.*

19Ha'e gui Moisés aipoe'i ha'e kuery pe:

— Avave rei tomoi pora eme ko'é ra guara — he'i.
20 Ha'e rami tef ha'e kuery noendu potai Moisés ayvu re.
Ha'e vy amongue mana omono'd vy omoi pord ko'é ra
guard. Ha'e ra haxopa, heakud vaikue guive. Ha'e ramo
Moisés ivai ha'e kuery pe.
21Ha'e nunga rupi aje'ive'i nhavd omono's petei-tei ho'u
va'erd ete'i, mba'eta kuaray aku ra hykupa.

Israel kuery mand omono'o okuapyague
22 Ha'e gui seis araa py ma tembi'u omono'd okuapy
mokoi dra guara, petei-tei pe mokoi ryru omono's. Ha'e
rd yvatekueve ou vy omombe'u okuapy Moisés pe.
23 Ha'e ramo Moisés ombovai:

%k
16:18 2 Corintios 8.15

— Ha'e rami agud ae ma SENHOR aipoe'i: “Ko'é ramo
ma pepytu'u 'r3, SENHOR pegua dra sabado iky'a e'y va'e
ramo. Ha'e gui aj ma mba'emo oexyaty py pexyxe va'e
ma pexy 'r3, ha'e yy py pembojyxe va'e ma pembojy 'ra.
Ha'e rami avi ndape'upai va'ekue ha'e javi 'rd peipe'a ko'é
rd guard”, he'i va'ekue.

24 Ha'e ramo Moisés aipoe'iague rami ha'e kuery omoi
porad ko'€ jevy peve. Ha'e va'e ma naeakua vaikuei, ndaxoi
guive.
25Ha'e ramo Moisés aipoe'i:

— Pe'u ke kova'e dra, mba'eta kova'e 4ra ma sdbado
SENHOR pegua. Kova'e dra ma ndapejoui 'rd nhutindy
rupi.

26 Seis 4ra re 'rd pemono'd. Ha'e ra sete araa ma sabado.
Ha'e va'e dra py ma jipoi 'rd — he'i.

27Ha'e gui sete araa py heta va'e kuery regua amongue
oje'oi omono'd agua, tei ndojoui.

28 Ha'e ramo SENHOR aipoe'i Moisés pe:

— Raka'e peve tu ndapejapoi 'rd ajapo uka va'e ha'e
xeguigua lei?

29 Peikuaa pota SENHOR pepytu'u agud sabado ara oe-
jaague re. Ha'e nunga rupi seis araa py ome'é penembi'u
mokofi dra peguard. Sete araa py ma petei-tei topyta oia
py ae, avave rei too eme oia gui — he'i.

30 Ha'e rami rd sete araa py heta va'e kuery opytu'u
okuapy.

N

31Ha'e nunga pe Israel kuery “Mand” he'i. Kuratd ra'yi
rami xii, ha'e ei guigua rami hee va'e.
32Ha'e gui Moisés aipoe'i:

— Po rami SENHOR ojapo uka va'e: “Ha'e va'e regua pe-
monyé 'rd petel hyru, ha'e pemoi pora 'rd peneramymino
kuery peguard, ha'e kuery avi oexa agud tembi'u tekoa

e'Ja rupi penemongaruague, Egito gui roguenoé jave”,
he'i.

33 Ha'e gui Ardo pe ju Moisés aipoe'i:

— Ejopy petei hyru, ha'e emonyé mand. Ha'e va'e
ma emoi pord SENHOR renonde, peneramymino kuery
peguard — he'i.

34 Ha'e ramo Moisés pe SENHOR ijayvuague rami vy
Ardo ma Nhanderuete ayvu oiaty renonde omoi pord
hyru.

35 Ha'e ra Israel kuery ma quarenta ma'ety re okaru
okuapy mana re, yvy hekoa agud py oike peve. Canad yvy
re ovaé peve okaru okuapy mana re.

36 Ha'e gui dez ryru renyé ma petef ajaka.

17

Refidim py ita gui yy oéague

1 Ha'e gui S1m tekoa e'ya gui Israel kuery oje'oipa vy
opyta pyta oje'oivy SENHOR aipoe' 1ague rami vy. Ha'e
rami vy Refidim py ju opyta okuapy. Ha'e py ma yy jipoi
ha'e kuery oy'u agua.
2Ha'e ramo heta va'e kuery ijayvu ete okuapy Moisés re.
Ha'e vy aipoe'i:

— Eme'é yy roy'u agua.

Moisés ombovai:

— Mba'e re tu pendeayvu ete xere? Mba'e re tu peko
a'd SENHOR? — he'i.

3Hetava'e kuery ha'e py ijey'uveipa vy Moisés re ijayvu
rei vy aipoe'i:

— Mba'e re tu oreapo Egito yvy gui roju agui rami,
yuvei py orejukapa agud, orera'y kuery ha'e orerymba
kuery reve? — he'i okuapy.

4Ha'e ramo Moisés ojapukai SENHOR pe:

— Mba'e tu ajapo 'ra kova'e kuery re? Ita py xeapipa ta
ma okuapy.

5 SENHOR ombovai:
— Eaxa heta va'e kuery renonde, ha'e nderupive eraa

Israel kuery mongetaaty kuery regua. Ndepo py eraa
ndepopoka yaka reinupaague va'e. Tereo.

6 Ha'e gui nerenonde xee ai 'ra petei itaova Horebe py oi
va'e ary. Einupd ha'e va'e itaova, ha'e ra ixugui o€ 'ra
yy. Ha'e ramo heta va'e kuery oy'u 'rd — he'i. Ha'e rami
Moisés ojapo Israel kuery mongetaa kuery renonde.

7 Ha'e va'e tekoa ma omboery Massa ha'e
Merib4,*SENHOR oeko a'da rupi Israel kuery ijayvu ete
rire, “Nhanembyte SENHOR of teve tyrda pa any?” he'i
okuapy vy.

Israel kuery re Amaleque kuery opu'dague

8 Ha'e gui Refidim py Israel kuery ikuai jave Amaleque
kuery ou vy opu'ad okuapy ha'e kuery rovai.
Ha'e ramo Moisés ijayvu Josué pe:

— Eiporavo avakue ha'e tereo, pepu'd Amaleque kuery
rovai. Ha'e rd xee ma ko'é rd aé 'rd yvyty apyte ary,
Nhanderuete pegua popoka xepo py areko reve — he'i.

10Ha'e ramo Josué ojapo Moisés ijayvuague rami. Ha'e
rami vy opu'a okuapy Amaleque kuery re. Ha'e rd Moisés,
Ardo ha'e Hur ma yvyty apyte ary oé.

11 Moisés opo oupi jave Israel kuery ipo'aka 'rd. Ha'e rd
opo omboguejy jave ma Amaleque kuery ju 'ra ipo'aka.
12 Ha'e gui Moisés po ma ipoyi. Ha'e ramo petei ita ha'e
kuery ogueru vy omoi okuapy ha'e py. Ha'e ramo Moisés
oguapy hi'dry. Ardo ha'e Hur ma ipo omofi atd herekovy
jovaive-ive re. Ha'e rami py ipo of atd kuaray oike peve.

17:7 Tery Massd ma “Moangekoa” 'ea, ha'e gui Meribd ma “Ayvua ete-ete”

'ea.



Exodo 17:13 53 Fxodo 18:6

13 Ha'e rami ra Josué kuery kyxe guaxu py oitypa
Amaleque kuery.

14Ha'e ramo SENHOR aipoe'i Moisés pe:

— Embopara petei kuaxia re ha'e nungakue re pen-
ema'endu'a agud, ha'e eroayvu ju Josué pe. Mba'eta xee
amomba ete 'rd Amaleque kuery, yva guyry rupi ha'e
kuery re ima'endu'aa ve'y agud — he'i.

15 Ha'e gui Moisés ojapo petei altar. Ha'e va'e ma
omboery “ SENHOR ma xe-bandeira”.t
16 Ha'e vy aipoe'i:

— Mba'eta SENHOR ouraague rami vy Amaleque kuery
re opu'd 'rd araka'e ra peve.

18
Moisés ratyu ta'yxy ha'e ta'y kuery ogueruague

1 Ha'e gui Moisés ratyu Jetro sacerdote Midid pygua
va'e oendu Moisés pe ha'e Israel kuery pe SENHOR ojapo
va'ekue ha'e javi, ha'e mara rami vy pa Egito yvy gui ha'e
kuery ogueru raka'eague.
2Ha'e rami vy Moisés ratyu Jetro ogueru ju ta'yxy Zipora
omondoukaague gui.
3 Mokof ta'y kuery reve ogueru. Ha'e va'e kuery regua
petel ma omboery Gérson, Moisés “Amboae yvy rupi
aguata rei aikovy va'ekue” he'i vy.
4Ha'e rd amboae ma omboery Eliézer, “Xeru ruete xepy-
tyvo vy xereraa jepe Faraé kyxe guaxu gui” he'i vy.*
5 Ha'e rami py Moisés tekoa e'ya py hekoa oikovya py
hatyu Jetro ogueru ta'y kuery ha'e ta'yxy, Nhanderuete
pegua yvyty katy'i.
©Ha'e vy hatyu aipoe'i uka Moisés pe:

T 17:15 Bandeira ma joe opu'da py huvixa omopu'a 'rd hupivegua kuery
ha'e py oupa agua. 18:4 Tery Eliézer ma “Nhanderuete xepytyvda” 'ea
nhaendu r3 joo ramigua.

— Xee nderatyu Jetro aju ndea py, ndera'yxy ha'e
ndera'y kuery mokoi reve — he'i uka

7 ramo Moisés oo ovaexi vy. Ojero'a vy oayvupa.

Ha'e gui petei-tel amboae oiko porda re oporandu vy
jogueroike opy.
8 Guatyu pe Moisés omombe'u SENHOR Israel kuery oayvu
vy ojapo va'ekue ha'e javi Farad ha'e Egito pygua kuery
ha'e javi re, ha'e Egito yvy re opa mardgua tembiapo
ojapo va'ekue, ha'e mard rami vy pa SENHOR ogueraa
jepepaague.

9Ha'e ramo Jetro oguerovy'a opa mba'e py Israel kuery
pe SENHOR ojapo poraague, Egito pygua kuery po gui
ogueraa jepe Vy.
10Ha'e vy aipoe'i:

— Ta'ima'endu'a pord SENHOR Farad ha'e Egito pygua
kuery ha'e javi po gui pendereraa jepe va'ekue re.

11 A§ ma aikuaa ma tuuete ramigua ikuai va'e ha'e javi gui
SENHOR ipo'akapave va'ea, mba'eta Egito pygua kuery po
gui neretara kuery ogueraa jepe, ha'e kuery oguereko axy
ramo — he'i.
12 Ha'e ramo Moisés ratyu Jetro ogueru Nhanderuete pe
oapy vy ome'é va'erd. Ha'e ramo ou Ardo ha'e Israel
mongetaaty kuery ha'e javi, Moisés ratyu reve okaru agua
Nhanderuete renonde.

Deuterondémio 1.9-18

13 Ko'é jevy Moisés oguapy oiny heta va'e kuery re
oikuaa pota agud. Ko'émba ramove kuaray oikea peve
heta va'e kuery opu'ad okuapy henonde.
14Ha'e gui Moisés heta va'e kuery oguereko rd hatyu oexa
vy aipoe'i:

— Mba'exa tu gui rami rereko heta va'e kuery? Mba'e re
tu ndee anho repenaa py reguapy reiny ko'émba'i ramove
kuaray oikea peve, ha'e rd heta va'e kuery ma opu'a
okuapy nerenonde?

15 Moisés ombovai guatyu pe:

— Ha'e rami mba'eta xea py heta va'e kuery ou 'rd
oporandu uka vy Nhanderuete pe.
16 Ha'e gui amongue va'e ijayvu agud oguereko vy ma ou
'rd xea py, xee aikuaa pota agud petei-tei reko re, ha'e
heta va'e kuery ambo'e pord agud Nhanderuete ojapo uka
va'ekue ha'e lei re — he'i.

17Ha'e ramo Moisés ratyu aipoe'i ixupe:

— Nda'evei ha'e rami rejapo agua.
18 Mba'eta nekangy 'rd, heta va'e kuery ndereve ikuai
va'e voi. Gui ramigua ma ipoyi vaipa ndevy. Ndee ae'i
ndereropo'aka kuaai 'ra.
19Ha'e gui endu ke xeayvu. Xee romongeta 'rd, ha'e Nhan-
deruete toiko ndereve. Ei tema heta va'e kuery rekovia
Nhanderuete renonde. Nhanderuete pe emombe'u ha'e
kuery mba'emo oguereko va'e.
20 Embo'e hekora va'ekue ha'e lei re. Ha'e embo'e ha'e
kuery mava'e tape rupi pa oo agui, ha'e mba'emo ojapo
aguare.
21 Ha'e gui ejou avi heta va'e kuery regua avakue

hi'aranduve va'e, avakue Nhanderuete renonde
ojererokyjea rupi ikuai va'e, oipotapa reia re nda'eveve
e'yi va'e. Ha'e va'e nunga emoi mil ikuai nhavd va'e
ruvixard, cem, cinqiienta ha'e dez ikuai nhavo va'e
ruvixara.

22 Ha'e kuery toikuaa pota jepi heta va'e kuery re. Ha'e

rd haxy ete va'e ha'e javi ma ndevy pe ae 'rd ogueru.
Mba'emo ndaxyi va'e re ma ha'e kuery ae toikuaa pota.

Ha'e rami rd ha'eveve 'rd ndevy. Ndereve amboae kuery
togueraa avi voyi.

23 Xapy'arei ha'e rami rejapo, ha'e Nhanderuete ha'e rami
agud ojapo uka ramo ma reropo'aka 'r3, ha'e heta va'e
kuery ha'e javi 'rd ngoo katy ojevy avi ovy'a reve — he'i
hatyu.

24 Ha'e rami rd Moisés onhe'é rendu guatyu. Ojapopa
ijjayvuague ha'e javi.
25 Ha'e rami vy Moisés oiporavo avakue hi'arandu va'e
Israel kuery regua ha'e javi gui. Ha'e va'e kuery ma omoi
imbokuapy heta va'e kuery re opena va'erd: mil ikuai
nhavd va'e ruvixard, cem, cinqlienta ha'e dez ruvixara.
26 Ha'e ramo ha'e kuery ju oikuaa pota okuapy heta va'e
kuery re. Haxy ete va'e ma Moisés-a py 'rd ogueru. Ha'e
rd ndaxyi va'e re ma ha'e kuery ae 'rd oikuaa pota.
27Ha'e ramo Moisés oxarura imondovy guatyu. Ha'e ramo
ojevy ju oyvy katy.

19

Sinai yvyty dry Moisés reve SENHOR ijayvuague

1 Egito yvy gui Israel kuery oémba rire mboapy jaxya
ha'e ijypy'ia ara py ovaé okuapy Sinai yvyty yvyry tekoa
e'ya oi va'e py.”
2Refidim gui oje'oi vy Sinai regua tekoa e'ja py ju ou. Ha'e
va'e py ae Israel kuery opyta okuapy yvyty rexei.

3 Ha'e gui Moisés 0é yvyty re Nhanderuete reve ijayvu
agud katy. Ha'e ramo yvyty ary gui SENHOR oenoi vy
aipoe'i ixupe:

— Po rami 'rd ndeayvu Jacé ramymino kuery pe, re-
mombe'u 'ra Israel kuery ha'e javi pe:

4 “Pexa ma karamboae Egito pygua kuery re ajapo va'e,
taguato pepo dry rami rogueraa ague ha'e gui, ha'e apy
Xea py ju rogueruague.

5Ha'e gui aj ma pendu kuaa pota 'rd xeayvu, pendekuai
'rd xereve guard ajapo va'ekue rami. Ha'e rami vy xevygua
ae 'rd pendekuai, ha'e javi regua mbyte tei, mba'eta yvy
ha'e javi ma xemba'e.

*
19:1 Sinai yvyty ma yvateve va'e. Ha'e r ijyvyrygua ma ijoja rei tekoa

e'ya.

6 Peé kuery pendekuai 'rd apenaa ha'e xevygua sacerdote
kuery, petei regua iky'a e'y va'e”, 're 'rd Israel kuery pe —
he'i.

7 Ha'e ramo Moisés ou vy oenoi nhomongeta va'ety
kuery. Ha'e kuery oendua py omombe'upa ayvu SENHOR
omombe'u uka va'ekue ha'e javi.

8 Ha'e ramo heta va'e kuery petei rami ombovai:

— SENHOR ijayvua ha'e javi 'rd rojapo — he'i okuapy.
Ha'e rami heta va'e kuery ijayvuague Moisés omombe'u
ju SENHOR pe.

9Ha'e gui SENHOR aipoe'i Moisés pe:

— Ma'é, ndea py aju 'rd petei arai pytl va'e rupi,
ndereve xeayvu rd heta va'e kuery oendu avi agud, ndere
ojerovia riae okuapy agud — he'i. Mba'eta SENHOR pe
Moisés omombe'u ma va'ekue heta va'e kuery ijayvuague.

10 SENHOR aipoe'i avi Moisés pe:

— Tereo ju heta va'e kuerya py. Eiky'a'o ukapa kova'e
ara ha'e ko'é ra. Ha'e kuery tojoi oao,

11 ha'e toiko katupa mboapy araa pyguard. Mba'eta
mboapy araa py heta va'e kuery ha'e javi oexaa py xee
SENHOR aguejy 'ra Sinai yvyty ary peve.

12 Ha'e gui yvyty yvyry rupi rea'anga 'rd imoiny heta
va'e kuery rejoko vy. Ha'e vy aipo're 'rd: “Peiko kuaa
pota yvyty re peé e'y agud, nei pepoko eme ijyvyry rupi
aa'angaague re. Mba'eta yvyty re opoko va'e rei omano
'ra.

13 Ha'e nunga re avave ndopokoai 'rd. Ha'e rami 'rdgue
py ojapipaa 'rd ita py, e'y vy onhyvda 'rd. Avakue, e'y vy
mymba tei ae ma ndoikovevei 'rd. Mimby guaxu onhe'é
mbuku nhendu jave mae ma ha'eve yvyty re peé agui”,

're 'rd ha'e kuery pe.*

3
19:13 Hebreus 12.20

14Ha'e gui Moisés yvyty ary gui heta va'e kuerya py ju
oguejy ma vy oiky'a'o ukapa. Ha'e ramo ojoi okuapy oao.
15 Moisés aipoe'i heta va'e kuery pe:

— Peiko katu ke mboapy araa pyguard, ha'e rami vy
penhemboja eme kunhague re — he'i.

16 Ha'e gui mboapy araa ko'€émba ramove ma oiko
onhemboxi ha'e overa va'e, ha'e petel arai pyti ete va'e
yvyty ary ojekuaa. Petel mimby guaxu onhe'€ rati ete,
tekoa py ikuai va'e oryryipa agua rami.

17 Ha'e ramo Moisés ogueraa heta va'e kuery ikuaia gui
mombyry'i Nhanderuete ovaexi agud. Ha'e ramo yvyty
yvyry ju ikuai.

18 Sinai yvyty ha'e javi rupi hataxi oiny, hi'dry peve
SENHOR oguejy ramo tata rupi. Hataxi opu'd ovy tatakua
gui hataxi opu'd va'e rami, ha'e yvyty ha'e javi oryryi ata.
19Ha'e gui mimby guaxu onhe'€ atd-ative tema. Moisés
ijayvu rd Nhanderuete ombovai yapu atia py.

20 Ha'e gui Sinai yvyty apyte ary SENHOR oguejy vy
oenoi Moisés yvyty apyte dry ou agua. Ha'e ramo Moisés
0& ovy.

21 SENHOR aipoe'i Moisés pe:

— Eguejy ju, heta va'e kuery pe ndeayvu touve eme
yvyty yvyry rupi rea'angaague kyvo rami xee SENHOR-a
katy xerexa agud, ha'e kuery regua heta omano e'y agua.
22 Sacerdote kuery xee SENHOR re onhemboja va'e voi
tojeky'a'o, xee SENHOR ajuka e'y agud — he'i.

23 Ha'e ramo Moisés ombovai:

— Heta va'e kuery nda'evei ae Sinai yvyty re oé agud,
mba'eta orevy ndeayvu vy aipo're: “Ea'anga yvyty yvyry
rupi, xevy guard ae remboaxa vy”, 're va'ekue orevy.

24 SENHOR aipoe'i ixupe:

— Tereo, eguejy ju. Ha'e rire ma peé ju pejogueruvy
Ardo reve. Ha'e rd sacerdote kuery ha'e heta va'e kuery

ma touve eme rea'angaague kyvo rami xee SENHOR aia py
o€ agud, ajuka e'y agua.

25 Ha'e ramo heta va'e kuerya py ju Moisés oguejy vy
omombe'u ha'e kuery pe ha'e nunga ha'e javi.

20
Deuterondémio 5.1-21

1Ha'e gui po rami Nhanderuete ijayvu. Ha'e vy aipoe'i:

2— Xee ma SENHOR Nderuete Egito yvy re escravo pen-
dekuai vy pemba'eapo poyiague gui pendepe'a va'ekue.

3 — Ndererekoi 'rd nderuete mboae xerenonde.

4 — Nderejapoi 'rd mba'emo ra'angaa nderueterd, yva
re ikuai va'e ra'angaa, yva guyry yvy re ikuai va'e ramigua,
nei yvy guy rupi yy oi va'e rupi ikuai va'e ra'angaa voi.

5 Ha'e nunga neremboetei 'r3, nei nerembojeroviai 'r3,
mba'eta xee ae ma SENHOR Nderuete aiko, aipota xere
anho pejerovia, mba'eta aju vy ambopaga 'rd xere
nda'ija'ei va'e reko vaiague re, tuu kuery, ta'y kuery,
hamymino ha'e hamymino jevy kuery ikuaia peve.

©Ha'e rd amongue xerayvu vy ajapo ukaague rami ikuai
va'e ma amboaxy 'rd mil-kue hamymino kuery ikuai peve.

7 — Ndeayvu rive eme SENHOR Nderuete rery rupi,
mba'eta SENHOR nomboeko porai 'ra hery rupi ijayvu rive
va'ekue.

8 — Nema'endu'a ke sdbado 4ra py iky'a e'y va'erd
remboete agua.”

9 Mboapy meme 4ra re 'rd remba'eapo, ha'e rejapopa 'ra
rejapo va'erd va'ekue ha'e javi.

10 Ha'e rd sete-a dra ma sabado SENHOR Nderuete pegua
ara. Neremba'eapoi 'rd mba'eve py, ndera'y, nderajy,
nerembiguai avakue ha'e kunhague, nerymba kuery, nei
mombyrygua kuery ndero py removaé va'ekue voi.

3
20:8 Sdbado ma “Pytu'ua 4ra” 'ea.

11 Mba'eta mboapy meme ara re SENHOR ojapo raka'e yva
ha'e yvy, ye'é ha'e opa mba'e hexe ikuai va'e. Ha'e gui sete
araa py ma opytu'u. Ha'e nunga rupi sdbado dra SENHOR
ogueroayvu pord vy oeja iky'a e'y va'erd.”

12_ Remboete 'rd nderu ha'e ndexy, reikove puku agua
yvy ndeyvyrd SENHOR Nderuete ome'é va'ekue re.”

13 _ Ejojuka eme.”

14 _ Ndetavy eme.”

15_ Nemonda eme.”

16 — Ndeayvu rive eme neiri re.

17— Emoarud eme neirti ro. Emoarua eme neirti ra'yxy,
hembiguai ava nei kunha, hymba vaka nei mburika'i, net
neirti mba'e rei-rei oguereko va'e.*

Deuterondmio 5.22-33
18[srael kuery ha'e javi oendu okuapy yapu ha'e mimby

guaxu pu, ha'e oexa overa va'e ha'e yvyty gui hataxi va'e.
Ha'e nunga ha'e kuery oexa vy oryryipa ha'e mombyry'i
opyta.

19Ha'e vy aipoe'i okuapy Moisés pe:

— Ndee ae ke ndeayvu orevy, ha'e ramo ore kuery
roendu 'rd. Ha'e rd Nhanderuete ma ta'ijayvu eme orevy,
romanomba e'y agua.

20 Moisés ombovai heta va'e kuery pe:

— Pekyje eme ke. Nhanderuete ma pendeko a'd agua
ou kuri, henonde pendu riae agud pejererokyje agua,
pejejavy e'y agud — he'i.

21 Ha'e ramo ha'e kuery opu'dmba okuapy mombyry'i.
Ha'e rd Moisés ma Nhanderuete oia katy onhemboja ovy
arai pyta reia py.

* *
20:11 Atos 4.24, 14.15 20:12 Mateus 15.4, Marcos 7.10, Efésios 6.2-3
* *
20:13 Mateus 5.21, Romanos 13.9, Tiago 2.11 20:14 Mateus 5.27,

* *
Romanos 13.9, Tiago 2.11 20:15 Romanos 13.9 20:17 Romanos
7.7,13.9

Altar re ijayvuague
22Ha'e ramo Nhanderuete aipoe'i Moisés pe:

— Porami 'rd ndeayvu Israel kuery pe: “Peé kuery pexa
ma yva gui pendereve xeayvu ra.
23 Pejapo eme tuuete ramigua prata e'y vy ouro gui xereve
pemboete avi va'era.
24 Ha'e rami 'rdgue py petei altar yvy guigua rive 'ra
pejapo xemboete agud. Ha'e va'e 4ry ma mba'emo peapy
vy peme'é 'rd, ha'e petei rami nhandekuaia regua, pen-
erymba vexa'i ha'e vaka ava. Mamo ra xerery re pen-
ema'endu'a agui ajapoague rupi aju 'ra ha'e py pendea
py romoingo pora agua.
25 Ita gui ri xevy guari altar pejapo vy ita omoatyrdmba
pyre gui e'y 'rd pejapo, mba'eta tembiporu py pemoatyrd
vy pemongy'a 'ra.
26 Xevygua altar re pejeupi eme tape pyrd-pyréa'i rupi,
pendepire reia ojekuaa e'y agud”, 're 'ra ha'e kuery pe.

21
Deuterondmio 15.12-18
1— Po rami 'rd remombe'u heta va'e kuery rekora.
2 Xapy'a rei petei hebreu regua escravo-ra pejogua ramo
mboapy meme ma'ety peve ete'i 'rd omba'eapo pévy. Ha'e
rd sete ma'etja py ma pepoi rive 'rd, hepy re'y.
30Omenda e'y re ri peru rire ha'e ae'i 'rd 0o. Ava omenda
va'e ri vy ogueraa 'rd ta'yxy.
4 Xapy'a rei ipatd ta'yxyrd ome'é ramo imemby e'y vy
ipi'a, ha'e ramo ma kunha ha'e imemby kuery ipat6 pe
meme 'rd opyta, ha'e ime ma ha'e ae'i 'rd oo.
5 Ha'e rami avi escravo onhemombe'u pord vy “Xee ma
ayvu rima xepatd, xera'yxy ha'e xera'y kuery. Ha'e rami
vy ndajepe'axei apy gui”, he'i ramo

¢ ipatd ogueraa 'ra huvixa kuerya py, ojapo 'rd oké py
ovaé agud rami, e'y vy oké yta peve, ha'e ramo inambi
ipatd omombu 'rd mba'emo mombua py. Ha'e rami rire
ixupegua escravo riae 'ra oiko.

7 — Xapy'a rei petel ava escravo-ra guajy ovende ramo
kunha va'e ndojepe'ai 'rd escravo kuery ojepe'aa rami.
8 Xapy'a rei ipatd gua'yxyrd ojogua tei kunha va'e nom-
bovy'ai ramo ovende ju 'rd. Ha'e rami avi nda'evei amboae
yvy pygua pe ovende agud, mba'eta ha'e rami agud ixupe
anhet€ rupi e'y 'rd oikoa.
9 Ha'e rd gua'y re ri omomenda vy guajy rami ae 'rd
oguereko.
10Ha'e gui xapy'a rei gua'y ra'yxyra kunha mboae ju ojou
vy ta'yxy jypygua pe ome'é tema 'ra tembi'u, ijaord ha'e
ta'yxy rami joguereko agua.
11 Ha'e nunga mboapyve mba'e ixupe nome'éi ri vy opoi
rive 'rd hepy re'y.

Joguero'a va'e re ijayvuague

12— Amongue jojuka ramo ha'e voi pejuka 'ra.
13 Ha'e rd potae vy e'y ojuka, ha'e rd ipo py Nhanderuete
ombou rire ma pemondouka 'rd onhemi agua henda pévy
aikuaa uka va'erd va'e py.
14 Ha'e rami avi guetard ojukaxe vy ete hexe oma'é mbe-
gue reve opu'd, hi'd gui ojuka ramo ma xevygua altar
yvyry oia gui tei penoé 'rd pejuka agua.
15Nguu e'y vy oxy ojuka va'ekue ma pejuka 'ra.
16 Ha'e amongue ojopy nhea'd rei vy ovende, ha'e ramie'y
vy ipo py ojoua ramo ma pejuka avi 'ra.
17 Nguu e'y vy oxy re ijayvu vai va'ekue avi 'rd pejuka.”

%k
21:17 Mateus 15.4, Marcos 7.10



Exodo 21:18 63 Exodo 21:28

— Xapy'a rei mokoi joguero'aa py guetaré om-
bouguypa rd ita py, ha'e e'y OpO py. Ha'e gui hetard
omano e'y vy Jepe ngupa py itui 'ra.
19Ha'e gui opu'a vy oka rupi ju oiko 'rd opopoka reve tef.
Ha'e rami rd napembopagai 'rd nhoungaare. Ha'e rami
avi nhoungaare omboekovia 'rd ara omboaxa riveague re,
ha'e omopena uka 'rd okuera pora peve.

— Xapy'a rei amongue guembiguai ava e'y vy kunha
yvyra py oinupd ramo omano 'rd ipo py. Ha'e rami ra
pembopaga 'ra.

21 Ha'e rami avi xapy'a rei petei ara, mokoi 4ra ri hem-
biguai nomanoi ramo napembopagai 'rd ipatd, mba'eta
ipatd perdta rami ombovare va'e.

2 — Ha'e gui xapy'a rei avakue joguero'aa py petei
ounga 'rd kunha ipuru'a va'e. Ha'e gui omemby'i oity tel
ixy re mba'eve rei ndoikoi ramo ma oungaare omboekovia

'rd kunha va'e me oipotaa rami, huvixa kuery ijayvua rami
ete.
23 Ha'e rami avi kunha va'e nda'evei ramo pejuka avi 'ra

ijukaare,

24 joexa omombuague re pemombu avi 'rd hexa, nhoai
omopéague re pemopé avi 'rd hai, jopo ojayaague re
pejaya avi 'rd ipo, jopy ojayaague re pejaya avi 'rd ipy,

25 joapyague re peapy avi 'rd, nhoungaague re peunga avi
'rd, ha'e nhokyxiague re peikyxi avi 'ra.

26 — Xapy'a rei amongue guembiguai ava e'y vy kunha
oexa mbogue ramo ndoexavei 'rd. Ha'e rami rd opoi rive
'rd hexa ombogueague rekovia.

27 Ha'e guembiguai ava e'y vy kunha rai ojavykya rupi
omboi ramo opoi rive 'rd hai omboiague rekovia.

— Ha'e gui xapy'a rei amongue rymba vaka ma ava
e'y vy kunha oikutu rire omano 'rd. Ha'e rami ra vaka

*
21:24 Mateus 5.38

pejapipa 'ra ita py, ha'e nei ho'okue ma voi ndape'ui 'ra.
Ha'e rd vaka ja ma napembopagai 'ra.

29Ha'e rami avi xapy'a rei vaka yma ma voi jokutu va'ety,
ha'e ija oikuaa va'eri nombotyi ramo petei ava e'y vy
kunha mba'e ojuka 'ra. Ha'e rami ra vaka pejapipa 'rd ita
py, ha'e ija voi pejuka avi 'ra.

30 Ha'e rami tef ija pe omboekovia re ojerurea ramo
ojerurea rami ome'é 'rd guekove rekovia.
31Xapy'areipeteiava'ie'y vy kunha'i vaka oikutu vy ojuka
ramo ha'ekue rami ae 'rd pembopaga ija.

32 Ha'e rad escravo ava e'j vy kunha mba'e vaka oikutu
ramo ija opaga 'rd ipatd pe trinta hatd'i va'e prata guigua,
ha'e ra vaka ma pejapipa 'rd ita py.

33— Amongue yvykua omboty e'§ re oeja, xapy'a rei yvy
ojo'o va'ekue ri ikua nombotyi ramo ha'e py ho'a 'rd vaka,
e'y vy mburika.

34 Ha'e rami ra yvy jo'oare omboekovia 'ra ija pe perata
ome'é vy. Ha'e gui mymba omano va'ekue ma imba'e ae
'rd opyta.

35— Xapy'a rei amongue rymba vaka ma amboae rymba
vaka oikutu ramo omano 'rd. Ha'e rami rd ija kuery
ovende 'rd vaka oikove va'e, ha'e hepykue omboja'o 'rd
joo'i rami. Ha'e mymba omano va'ekue avi 'ra omboja'o.
36 Ha'e rami avi ha'e va'e vaka jokutu va'etya oikuaa pavé
va'eri ija nombotyi ramo guymba vaka ome'€ 'rd amboae
vaka rekovia, ha'e ra omano va'ekue ma imba'e ae 'ra
opyta.

22

Nhomba'e rei-rei re ijjayvuague
1 — Xapy'a rei amongue vaka e'y vy vexa'i re imonda
vy ovende 'rd ojuka e'y vy. Ha'e ramo petei-tei vaka
imondaague rekovia ome'é 'rd petei nhirui vaka, ha'e

petei-tel vexa'i imondaague rekovia ome'é 'rd irundy
vexa'i.

2Ha'e xapy'a rei imonda va'e petei 0o py oipe'a ra ojoua
vy oikutu rd omano 'rd. Ha'e ramo huguy moéare ojejavy
va'e'y 'rd opyta.

3 Ha'e rd xapy'a rei kuaray ouve teri reve ri ha'e nunga
oiko ramo huguy moéare ojejavy va'e 'rd opyta.

— Imonda va'e oiko va'e rei omboekovia 'rd imon-
daague. Xapy'a rei ome'é agud ndojoui ramo pevende 'ra
escravo-rd imondaague rekovia.

4 Xapy'a rei mymba vaka, mburika e'y vy vexa'i mba'e re
imonda rire ipo py imondaague oikove reve teri ojoua 'ra.
Ha'e rami rd imondaague rekovia mokoi kuerei 'rad ome'é.

5 — Xapy'a rei amongue guymba nhomba'ety py, e'y vy

jo'uvaty py omongaru 'rd, ha'e rami e'y vy opoi rive 'ra
nhomba'ety rupi okaru oikovy. Ha'e rami ra ija omba'ety
gui ae 'ra omboekovia ipordgueve va'e ome'é vy, ha'e e'y
vy o'uvaty gui.
6 Xapy'a rei tata ojopy xapy'a vy juuty okai vy oapy avi 'rd
mba'emo aju oi va'e, 'y vy oipo'o pyre, ha'e rami e'y vy
mba'ety ha'e javi okai 'rd. Ha'e rami ra tata moendyare
omboekovia 'rd okaiague re.

7 — Xapy'a rei amongue guetard pe perata e'y vy
mba'emo ome'€ 'rd omoi pora agud, ha'e gui ha'e nunga
re imondaa 'rd ijopyare gui, ha'e imonda va'ekue ojoua
'rd. Ha'e rami ra imondaague re ma mokoiguea repy 'rd

omboekovia.
8 Ha'e xapy'a rei imonda va'ekue ndojouai ramo hoo va'e

ae 'rd peraa huvixa kuerya py, ha'e kuery oikuaa pota agua
guetard mba'e rei-rei re na'imondai pa ra'ea re.

9 Xapy'a rei amongue jokore 'rd mymba vaka re, mburika,
vexa'i mba'e, ao, e'y vy mba'emo omokanhy mbyre re.
Ha'e rami vy amboae “Xemba'e rima” he'i ramo mokoive

'rd peraa huvixa kuerya py. Ha'e ramo huvixa petei om-
bopaga ramo guetara pe mokoiguea repy 'ra omboekovia.
10 Xapy'a rei amongue guetara pe opena uka 'rd guymba
mburika, vaka, e'§ vy vexa'i re, ha'e e'§ vy amboae nunga
mymba re, ha'e gui hymba omano 'r3, ha'e 'y vy ojejuka
'rd, €'y vy 0€ ramo avave rei ndoexaavei 'ra.

11Ha'e rami ra guetard pe oura 'rd Nhanderuete rery rupi.
Ha'e vy “Xee tu ndajopyi nerymba”, he'i 'rd. Ha'e ramo ija
ojou pora 'r3, ha'e amboae ma nomboekoviai 'ra.

12 Ha'e rami avi anheté imondaague oikuaa ramo ma
omboekovia 'rd ija pe.

13 Xapy'a rei ojayapaa ramo ogueru 'rd oexa pavé agua.
Ha'e rami rd nomboekoviai 'ra ojayapaague re.

14Ha'e amongue guetard pe hymba re ojerure vy ogueraa,
ha'e ija noia py mymba okarau, e'y vy omano 'rd. Ha'e
rami rd heraare omboekovia 'ra.

15Ha'e ra ija ha'e py ri of rire heraare nomboekoviai 'ra.
Xapy'a rei hepy re oiporu rire oiporukaague repy ae 'ra
ome'€ hekovia.

~Jomeme ha'e Nhanderuete pe mard rami pa ikuai agud
oejaague

16 — Kunhatai'i omenda agud nda'evei teri va'e
amongue ombotavy vy onheno 'rd hexeve. Ha'e rami vy
hexe omboekovia 'r3, ha'e omenda 'ra.
17Ha'e rami avi tuu nomomendaxei ramo ixupe perata py
omboekovia 'rd kunhataigue re opagaa rami.
18 Imba'evyky va'e rei napemoingovei 'ra.
19 Mymba reve itavy va'ekue pejuka 'ra.
20 Amongue tuuete mboae pe, Nhanderuete pe'y mba'emo
ome'é ramo pejuka avi 'ra.

22:17 Ha'e jave py ava omendaxe vy kunhatai ru kuery pe ome'€ 'rd
mba'emo ipord va'e (Génesis 24.53).

21 Pemoingo axy eme amboae regua, pereko axy eme,
mba'eta peé voi Egito yvy re amboae regua peiko rire.

22 Pejavyky eme nefi peteive imeve'y va'e, 'y vy tyre'y.

23 Mba'eta mba'emo py rei pemoingo axy ramo ha'e kuery
xevy ojapukai ramo aendu 'rd ojapukaia.

24 Ha'e rami vy xepoxy vy rojuka uka 'rd kyxe guaxu py.
Ha'e ramo pendera'yxykue ju 'rd oiko imeve'y va'e, ha'e
pendera'y kuery voi tyre'y 'ra ikuai.

25 Xapy'a rei xevygua iporiaukue'i ndea katy'i oiko va'e pe
perata reiporuka ma vy emboekovia retave eme, perata
oiporuka va'ety kuery rami e'y.

26 Xapy'a rei neretara gui ao puku reipe'a vy nemba'emo
ogueraa va'e rekovia, ha'e rami vy ixupe reme'€ ju 'ra
kuaray oike e'y mbove.

27 Mba'eta ha'e va'e py ae 'rd onhemonde, onheova'i 'ra
ipire ao'ia. Ajukue py onheova e'y re mba'exa tu oke
'rd? Ha'e va'e xevy ojapukai ramo aendu 'rd, mba'eta xee
anhomboaxy kuaa va'e.

28 Ndeayvu vai eme Nhanderuete rovai, nei penderuvixa

kuery re voi.”

29 Xevy reme'é va'erd eru voi nemba'ety gui ha'e
nde'uvaty gui ipordgueve. Ndera'y kuery jypygua voi
remboaxa 'rd xevy.

30Ha'e rami ae avi 'rd rejapo 'ra nerymba vaka ha'e vexa'i
re. Sete ara re ranhe oxy rupi toiko. Ha'e gui oito araa py
ma reme'é 'rd xevy.

31Xevygua iky'a e'y va'e 'rd pendekuai. Ha'e rami vy pe'u
eme jai rupi ivaipa rei va'e ro'okue. Jagua kuery pe rive
'rd pemombo.

23

Ijapu ha'e joe ijayvu rei va'e re ijayvuague

*
22:28 Atos 23.5

1 — Nda'evei nemba'emombe'u rive agud, nda'evei
joekokue ramigua remombe'u vy heko vai va'e reve ren-
homoirii agua.
2Nda'evei heta va'e kuery rupive peo agua mba'emo vai
pejapo agud katy. Ha'e pavé ijayvu rei okuapya py voi
nda'evei renhomoirii agud anheté rupi e'y ndeayvu vy.

3 Iporiaukue re reikuaa potaa py ma nda'evei reayvuve

rive agua.

4 Xapy'a rei nderovaigua rymba vaka e'y vy mburika ixa

e'y re rejou vy reraa ju 'ra ixupe.

5 Ndere ija'e €'y va'e rymba mburika ovoyi reve onheno

oupy rad rexa vy ema'é rive eme, eipytyvo ivoyi oupi agua.
Deuterondémio 16.18-20

6 — Neretara iporiaukue'i huvixa kuery pe ojexa uka ra
nda'evei ha'eve'ya rami rereko agua.
7Nda'evei reiporu agud ayvu rive rei. Nda'evei rejuka uka
agud ojejavy e'y va'e ha'e heko pord va'e, mba'eta xee
namboeko porai 'rd joapo vai rei va'e.
8 Nda'evei ome'émby rejopy agud ha'eve'ja rami re-
joguereko agud, mba'eta ome'é mbyre oexa mbogue 'rd
hi'arandu va'e, ojapo 'ra heko pora va'ekue voi anheté
rupi e'y jjayvu agud rami.
9 Ha'e nda'evei amboae regua rejavyky agud, mba'eta
peikuaa ae ma amboae regua py'a re oi va'e, Egito yvy re
amboae regua peiko rire.

Levitico 25.1-7

10 — Mboapy meme ma'ety peve 'rd rema'ety ndeyvy
re, ha'e ndejeupe guard remono's 'rd mba'emo aju.
11 Ha'e ra sete ma'etja re ma yvy reja 'rd opytu'u agua,
topyta rema'ety e'y re. Ha'e ramo heta va'e kuery regua
iporiaukue'i ojou agud ho'u va'erd, ha'e ka'aguy rupigua
voi ho'u agud hembyrekue. Ha'e rami ae 'rd rejapo

nde'uvaty ha'e nde-oliveira-ty re.
Levitico 23.3

12 — Mboapy meme dra peve 'rd remba'eapo. Ha'e rd
sete araa py ma repytu'u 'rd, nerymba vaka ha'e mburika
voi opytu'u agud, ha'e gui nerembiguai pi'a kuery ha'e
amboae regua voi opytu'u avi agua.
13 Penekyre'y xeayvua ha'e javi rupi pendekuai agud. Ha'e
rami vy penema'endu'a eme tuuete ramigua rive rery re,
ha'e nunga rery rupi pendeayvu eme.

Exodo 34.18-26; Levitico 23.4-21,33-44; Deuterondémio 16.1-17

14— Ma'etya nhavé mboapykue 'rd pejapo ngaru xevy.
15 Ha'e rami vy pejapo 'rd ngaru mbojape imbovua
reveguae'y. Sete drare pe'u 'rd mbojape imbovua revegua
e'y aipoa'eague rami vy, jaxy abibe re oa'angaague py ae,
mba'eta ha'e va'e jave py Egito yvy gui peémba raka'e.
Xerenonde avave rei tou rive eme mba'emo ogueru e'y re.
16 Ha'e gui pejapo avi 'rd ngaru mba'emo ra'yigue pe-
mono'da regua, penemba'ety rupi mba'emo ra'yigue pe-
moaiague gui jypy'igua pemono'd jave. Ha'e gui ma'etya
opaa py pejapo avi 'rd ngaru mba'emo'a peipo'oa regua,
penemba'ety rupi renhoty va'ekue gui pemono'dmba ma

rire.
17 Ma'etja nhavd mboapykue 'ra avakue ha'e javi ojexa

uka okuapy SENHOR Penderuete renonde.

18 Nda'evei mbojape imbovua regua xevy peme'é avi agua
mymba pejuka va'ekue ruguykue reve. Xevygua ngarua
py nda'evei avi inhandykue pereko agua pyti mbukukue
re ko'émba peve.

19 Penemba'ety rupi jypy'i oiko va'ekue regua iporagueve
peru 'rd SENHOR Penderuete pegua oo py. Ha'e nda'evei
kavara'i pembojy agud ixy ae kamby reve.

Ijyvyrd Nhanderuete ome'é agud re ijayvuague

20 — penerenonde re amondouka 'rd petei anjo pendere
opena agud tape rupi, ha'e pendereraa agua pendeyvyra
areko va'e py.
21Ha'e va'e renonde re ma peiko kuaa, ha'e pendu ijayvua.
Pepu'd eme hexe, mba'eta ha'e nomboguei 'rd pendeko
vaiague, hexe xerery of ramo.
22Ha'e rami 'rague py opa mba'e py penhe'é rendu, ha'e
xeayvuague ha'e javi rejapopa ramo xee aiko 'rd pen-
derovaigua kuery rovaigua, ha'e penemoingo axy reixe
va'e moingo axya.

23 Mba'eta xeguigua anjo penerenonde oo vy pendereraa
'rd amorreu, heteu, ferezeu, cananeu, heveu ha'e jebuseu
kuery yvy peve. Ha'e gui ha'e va'e kuery xee amomba 'ra.
24 Ha'e gui nda'evei ha'e kuery ruete pembojerovia nei
pemboete agui, nda'evei ha'e kuery ikuaia rami peé kuery
pendekuai agud. Ha'e rami 'rdgue py pemomba ete 'r3,
ha'e pemboa'ypa 'ra ita omopu'a va'ekue ha'e javi.

25 SENHOR Penderuete pe ete 'rd pendekuai. Ha'e ramo
ha'e omoingo pora 'rd mbojape pe'u va'e ha'e yy pey'u
va'e. Penembyte gui oipe'apa 'rd mba'eaxy.

26 Ha'e ramo pendeyvy re ndoikoi 'rd kunha omemby'i
oity va'e, nef imemby va'erd e'y. Xee romoingo pukuve
'ra.

27 Ha'e penerenonde rupi amondouka 'rd xegui okyjepa
agud, mamo ra peoa ha'e javi rupi onhemondyipa agua.
Ajapo 'rd penderovaigua kuery ha'e javi guakykue katy
onha agua rami.

28 Penerenonde amondouka avi 'rd kavy nerenonde gui
oipe'a heravy va'erd: heveu kuery, cananeu ha'e heteu
kuery.

29Ha'e rami avi petei'i ma'etj re'y 'rd aipe'a, ijyvy va'ekue
opyta rei e'y agud, ha'e penderovai ka'aguy rupigua heta-
etave e'y agua.

30 Ha'e rami 'rdgue py mbeguei'i py aipe'a 'rd heravy
penerenonde gui, pendereta ha'e pendeyvyra va'ekue
ha'e javi rupi pendekoa peve.

31Ha'e gui pendeyvyra aa'anga 'rd Ye'é Pyta guive filisteu
kuery ikuaia rupi ye'€ oi va'e peve, ha'e tekoa e'ya guive
Eufrates yaka peve. Mba'eta pendepo py amboaxa 'rd ha'e
va'e yvy re ikuai va'e ha'e javi, penerenonde gui peipe'apa
agua.

32Ha'e kuery reve pejapo eme petei rami pendekuai agua,
nei ha'e kuery ruete ramigua kuery pe pendekuai eme
guive.

33 Ha'e va'e kuery ma nda'evei ikuai agud pendeyvy re,
xerovai rupi penderojejavy e'y agud. Tuuete kuery pe
pendekuai ramo nhua py rami 'rd penembo'a.

24

Israel kuery reve Nhanderuete guexeve guard ojapoague
1Ha'e gui Nhanderuete aipoe'i Moisés pe:

— E& eovy xee SENHOR aia py, Ardo reve, ha'e gui Nad-
abe, Abil ha'e setenta Israel regua nhomongeta va'ety
kuery reve. Mombyry gui teri pejua py pembojerovia 'ra.
2Ndee Moisés anho 'ra renhemboja xee SENHOR re. Ha'e
rd amboae kuery ma nonhembojai 'r3, heta va'e kuery ma
voi nda'evei o€ agud ha'e kuery reve — he'i.

3Ha'e gui Moisés oo ju vy heta va'e kuery pe omombe'u
Nhanderuete ijayvuague, ha'e ayvu oeja va'ekue ha'e javi.

Ha'e ramo heta va'e kuery petei rami meme ombovai
okuapy. Ha'e vy aipoe'i:

— SENHOR ijayvuague va'e ma guive ra rojapopa 'rd —
he'i.

4 Moisés omboparapa SENHOR ayvu ha'e javi'i. Ha'e gui
ko'é aje'ive'i reve opu'ad vy petei altar ojapo yvyty yvy'iry.
Doze ita omopu'a avi, Israel kuery regua doze ikuaia rami.

5 Ha'e omondouka amongue Israel kuery regua kun-
umigue. Ha'e va'e kuery ma mba'emo oapy vy ome'é

SENHOR pe, ha'e vaka ra'y ojuka hexeve petei rami ikuaia
regua.

6 Huguy mbyte rupigua Moisés ojopy vy omofi petei hy'a
py, ha'e rd hembyrekue ma omboayvipa altar ary rupi.

7Ha'e gui kuaxia guexeve guara ojapo pyre oia ogueru
vy ogueroayvu heta va'e kuery oendua py. Ha'e ramo ha'e
kuery aipoe'i:

— SENHOR ijayvuague ha'e javi 'rd rojapo, ronhe'é
rendu vy — he'i.

8 Ha'e gui huguy omboyru va'ekue Moisés ogueraa vy
heta va'e kuery ary rupi ju omboayvi. Ha'e vy aipoe'i:

— Kova'e tuguy ma SENHOR guexeve guard pendereve
ojapo agua, ijayvuague ha'e javi rami vy — he'i.*

9Ha'e gui o€ jogueravy Moisés ha'e Ardo, Nadabe, Abit
ha'e setenta-ve Israel regua nhomongeta va'ety kuery.
10 Ha'e kuery oexa Israel kuery Ruete. Ipy guyry ma petei
pyrda of ita safira ramigua, yva rami hexaka va'e.
1 [srael regua Nhanderuete oiporavo va'ekue oexa tei
ha'e kuery re opo nomoi. Ha'e rami 'rdgue py okaru ha'e
oy'u okuapy henonde.

Peteigue ju nhomongeta va'ety kuery reve Moisés yvyty re
oéague

12Ha'e gui SENHOR aipoe'i Moisés pe:

— Eé& ke yvyty re xea py, ha'e epytaranhe ha'e py. Ndevy
ame'é 'rd itape ambopara va'ekue pendekora ha'e ajapo
uka va'e oia, ha'e kuery ju rembo'e agua — he'i.

13Ha'e ramo guembiguai Josué reve Moisés opu'd vy 0é
ovy Nhanderuete pegua yvyty re.

14 Nhomongeta va'ety kuery pe aipoe'i:

%k
24:8 Mateus 26.28, Marcos 14.24, Lucas 22.20, Hebreus 9.20

— Orerard ke apy pendea py rojevy peve. Ardo ha'e Hur
ma opyta 'rd pendereve. Xapy'a rei amongue mba'emo
oguereko ri vy ha'e kuerya py too — he'i.

15Ha'e gui Moisés o€ ramo arai ojao'ipa yvyty.
16 Sinai yvyty ary ojekuaa oiny Nhanderuete rexaka. Seis
ara re arai ojao'i. Ha'e gui sete araa py ma SENHOR oenoi
Moisés arai mbyte gui.
17 SENHOR rexakd ma tata rami nhomomba va'e ojekuaa
yvyty apyte dry Israel kuery oexa ra.
18 Arai mbyte rupi Moisés oike vy 0é ovy yvyty re. Ha'e py
ma opyta quarenta ara ha'e quarenta pyti re.

) 25
Exodo 35.4-9

1Ha'e gui SENHOR aipoe'i Moisés pe:

2—Ndeayvu ke Israel kuery pe ogueru agui xevy ome'é
va'erd. Avakue ipy'are ha'e rami agud oia va'e, ha'e kuery
po gui pejopy 'rd xevy ome'é va'e.
3 Pova'e ma xevygua ha'e kuery po gui pejopy va'era:
ouro, prata ha'e overa va'e,
4ajukue hovy va'e, purpura, pytd va'e, ajukue iporave va'e
ha'e kavara rague,
5 vexa'i pirekue omopytd mbyre, ipirekue ipordve va'e,
yvyra acacia,
¢ azeite tataendy rykuerd, azeite SENHOR pe nhomboaxaa
agud regua irfird ha'e heakua pora va'e oapy pyr3,
7ita Onix ha'e ita sacerdote pegua manto ha'e ipexo regua
jeguara.
8 Xevy pe pejapo 'rd petel henda iky'a e'y va'erd, hetava'e
kuery mbyte xee aiko agua.

 Ombojerovia atyra rejapo 'rd ha'angaa ndevy aexa uka
va'e ha'e javi rami, ha'e opy of 'rd ha'e va'e rami rejapo
va'erd ha'e javi.
Exodo 37.1-5
— Yvyra acacia gu1 rejapo 'ra Xeayvu ryrura Ipuku-a
ma petel metro raxa i, 1pya ma meio metro raxa'i, yvatea
ma meio metro raxa'i avi.
11 Renhova 'rd ouro ete'i py. Hyepy rupi ha'e hi'ary rupi
voi renhova 'rd. Ha'e ijyvyry rupi ma rembojegua 'rd ouro
guigua py.
12 Rejapo avi 'rd irundy inhapyi va'e ouro gui. Ha'e va'e
ma remoi 'rd hyru apy irundyve re. Mokoi inhapyi va'e
remoi 'rd kyvd katygua re, ha'e mokoi avi 'rd remoi hovai
re.
13 Rejapo avi 'rd yvyra po'i'i acacia gui, ha'e renhova 'rd
ouro py.
14Yvyra po'i'i ma remboaxa 'rd hyru jovaive re inhapyi
va'e oi va'e rupi, ha'e va'e re hyru peraa agua.
15Yvyrapo'i'i opyta 'rd hyru jovaive re inhapyiva'e oiva'e
rupi. Ndapeipe'ai 'ra ha'e gui.
16 Hyru py remoi 'rd xeayvu ndevy aikuaa uka va'erd va'e.
Exodo 37.6-9
17— Imbotya teko vai ombogue atyra rejapo avi 'rd ouro
ete'i gui. Ipuku-a ma petei metro raxa'i 'r3, ha'e ipya ma
meio metro raxa'i.
18 Quro gui avi 'rd rejapo mokoi anjo ipepo va'e ra'angaa.
Ouro omoatyrd mbyre gui 'rd rejapo, hyru mbotya apy
jovaive re hi'ai va'era.
19 Petei anjo ra'angaa remopu'd 'rd petel apy re, ha'e
amboae ma hovai re. Petei regua gui meme 'rd rejapo
imbotya ha'e anjo ra'angaa ijapy jovaive re hi'ai va'era.
20 Anjo ra'angaa opepo oupi 'rd yvate katy, ipepo omo'a
'rd hyru mbotya. Joa katy 'rd oma'é, imbotya teko vai
ombogueaty katy ae.

Z1Hyru ary remoi 'rd imbotya. Ha'e rd hyepy py ma remoi
'rd xeayvu ndevy amboaxa va'erd va'e.
22Ha'e py aju 'rd ndea py, imbotya teko vai ombogueaty
ary, mokoive anjo ipepo va'e ra'angaa xeayvu ryru mbotya
ary hi'ai va'e mbyte. Ndereve xeayvu 'rd ajapo uka va'e,
ha'e Israel kuery rekord amombe'u va'e ha'e javi re.
Exodo 37.10-16

23 — Rejapo avi 'rd petel mesa yvyra acicia gui. Ipuku-a
ma petel metro va'erd, ipua ma meio metro, ha'e yvatea
ma meio metro raxa'i.
24 Mesa ma renhova 'rd ouro ete'i py. Iljyvyry rupi ma
rembojegua 'rd ouro guigua py.
25 [jyvyry rupi ma rejapo 'ra hembe 'yrad. Ipo guaxua ma
irundy kud va'erd, ha'e hembe 'y rupi rembojegua 'rd ouro
guigua py.
26 [rundy inhapyi va'e rejapo 'rd ouro gui. Ha'e va'e ma
remoi 'rd ijapy irundyve re, hetyma irundyve oia py.
27 Rembojeguaague katy'i 'rd of inhapyi va'e yvyra po'i'i
of agud, ha'e va'e re peraa agua mesa.
28Ha'eva'e yvyra po'i'i marejapo 'ra yvyraacacia gui, ha'e
ouro py renhova 'rd, ha'e va'e re peraa agua mesa.
29Hi'4ry guard rejapo avi 'rd hy'ara, heakud pord va'e oapy
atyrd, hy'a kuara ha'e hy'a rugua'i mba'emo ome'émby
peraa agua. Ha'e va'e ma ouro ete'i gui meme 'ra rejapo.
30 Mesa ary remoi 'rd mbojape iky'a e'y va'e xerenonde of
riae va'era.

Exodo 37.17-24

31 — Rejapo avi 'rd petei tataendy 'yra ouro guigua.
Ouro omoatyrd mbyre gui 'rd rejapo. Hapytard, hakar3,
tykue ryrurd, ijapu'a va'erd, ha'e ipotyra voi petei'i gui
meme 'ra rejapo.
32 Jjyke gui ma oé 'ra mboapy meme hakd. Mboapy raka
o€ oiny 'rd petei yke gui, ha'e hovai gui ju mboapy raka
avi 'rd oé.

33 Petei-tei haka re oi 'rd mboapy améndoa ra'angaa tykue
ryrurd, petei ijapu'a va'e ha'e petei ipoty. Ha'e gui haka
mboae re ha'ekue rami ae avi 'rd oi mboapy améndoa
ra'angaa tykue ryrurd, petei ijapu'a va'e ha'e petei ipoty.
Ha'e rami 'rd mboapy meme haka tataendy 'y gui o€ oiny
va'e.

34 Hi'y re ete ma oi 'rd irundy améndoa ra'angaa ijapu'a
va'e tykue ryrurd, ipoty reve.

35 Petef ijapu'a va'e of 'rd mokoi rakd ixugui o€ oiny va'e
rendard, ha'e amboae ijapu'a va'e ha'ekue rami ae oi
'rd mokoi raka ixugui oé oiny va'e rendara. Oive ju 'rd
petei ijapu'a va'e mokoi raka ixugui o€ oiny va'e rendara.
Ha'e rami rejapo 'rd mboapy meme hakd mokd-mokoi
tataendy 'y gui 0é oiny va'e.

36 [japu'a va'e ha'e hakd ma petei'i guigua meme. Ha'e
javive petei'i guigua meme 'ra rejapo ouro ete'i omoatyro
mbyre gui.

37 Rejapo avi 'ra sete tataendy. Ha'e va'e ma hendy 'rd
omoexaka agud henonde.

38 Tata moendya ha'e imboguea ma ouro ete'i guigua
meme.

39 Petel poyikue ouro ete gui 'ra rejapo tataendy 'yra ha'e
hyru ha'e javi.

40Fikuaa pota ke yvyty apyte re reijave ha'angaa aexa uka
va'ekue rami ete rejapopa agua re.

A 26
Exodo 36.8-18
1 — Ha'e gui rejapo 'rd ombojerovia atyra. Imbotyard
ma oi 'rd dez cortina ajukue iporave va'e oipoka pyre gui,
ha'e hovy va'e, parpura ha'e pytd va'e gui. Rembojegua
'rd anjo ipepo va'e ra'angaa py. Ojapo kuaa va'e ojapo 'ra.

*
25:40 Hebreus 8.5

2 Petei-tel cortina puku—a ma catorze metros va'erd, ha'e
ipya ma mokoi. Cortina ikuai va'e joo rami meme 'ra.

3 Petel nhirui cortina oje'a 'ra joe, ha'e hovai re voi petei
nhirui of va'e oje'a-je'a 'rd joe.

4Hovy va'e gui rejapo 'ra jokuaa cortina jypygua apy re oi
va'e rembe re. Ha'e rami ae avi rejapo 'rd mokoia aty apy
re cortina of va'e rembe re.

5 Petei-tel cortina re cingiienta jokuaa 'rd rejapo, ha'e
amboae cinqiienta jokuaa rejapo 'rd mokoi aty apy re
cortina of va'e re. Petei-tei ojokuaa ma of 'rd hovaigua
renonde katy.

¢Ha'e rejapo avi 'ra cinqiienta ijopyara ouro guigua. Ha'e
va'e py petei-tei cortina rejopy 'rd amboae re. Ha'e rami
py ombojeroviaaty petei'i ae 'rd opyta.

7 — Ha'e kavara rague gui rejapo avi 'ra cortina mboae
ombojeroviaaty ao'i jevya mbotyard. Onze cortina rejapo
'rd ha'e ramigua.
8Ha'e va'e cortina petei-tei puku-a ma quinze metros 'r3,
ha'e ipya ma mokoi. Onze-ve cortina ikuai va'e joo rami
meme 'rd ipuku-a ha'e ipya.
9Ha'e va'e cortina ma petei nhirui rejokua 'rd joe, ha'e gui
mboapy meme mboae voi rejokua 'ra ha'e rami. Cortina
mboapy memea va'e ogueroja 'rd ijao'ia oi va'e renonde.
10 Ha'e jypygua aty apy re cortina oi va'e rembe re ma
cingiienta jokuaa rejapo 'rd, ha'e mokoia aty apy re
cortina oi va'e rembe re ma cinqiienta jokuaa ju 'rd rejapo.
11 Rejapo avi 'rd cingiienta ijopyara overa va'e guigua.
Ha'e gui ijopya ikuai va'e remoi 'rd cortina jokuaare. Ha'e
va'e py rejokua 'rd reovy ijao'i ard, petei'i ae opyta agua.
12 Ha'e gui ijao'ia re cortina hembyrekue ma remoi 'ra
ombojeroviaaty kupe katy, cortina mbyte rupi hembyre

va'e ae
13Ha'e rami py ombojeroviaaty re cortina oi va'e pukukue

rami hembyre vy ma kyvé rupi meio metro, hovai rupi
meio metro avi. Ha'e va'e ma jovaive re remoi 'ra ijao'i
ara.
Mymba pirekue ha'e yvyrape ogueru rukaague

14— Ha'e gui vexa'i pirekue omopytd mbyre gui rejapo
'rd ijao'ia ary guara. Ha'e va'e ary guard ju remoi 'ra
ipirekue iporave va'e.

15 — Ombojeroviaaty ytard ma rejapo avi 'rd yvyrape
acacia gui. Ha'e nunga ma rejapo 'rd imo'amy.
16 Petei-tel yvyrape puku-a ma irundy metros raxa'i 'r3,
ha'e ipya ma meio metro raxa'i.
17 Petei-tei yvyrape re of 'rd mokoi omoi agua joa katy oo
va'e, joo'i rami nhovaexi agud rami. Ha'e rami rejapo 'ra
yvyrape ombojeroviaaty ytard ha'e javi.
18 Ha'e ombojeroviaaty ytara ma vinte yvyrape rejapo 'rd
kuaray puku-a katy guara.
19 Ha'e gui vinte-ve yvyrape guyry guard ma rejapo 'ra
quarenta omopyrd agud prata guigua. Mokoi omopyrd
agud ma petel yvyrape guyry guard rejapo mokoive ren-
dard, ha'e mokoi omopyrd agud amboae yvyrape guyry
guard, mokoive rendara.
20Ha'e gui ombojeroviaaty rovai re ma rejapo avi 'rd vinte
yvyrape, kuaray ijapu'a'ia katygua reguara.
21 Rejapo avi 'rd quarenta omopyrd agud prata guigua.
Petel yvyrape guyry mokoi omopyrd agud, ha'e amboae
yvyrape guyry mokoi avi.
22 Ha'e gui kuaray oikea katy ombojeroviaaty kupe
reguard ma rejapo 'ra mboapy meme yvyrape.
23 Ha'e ombojeroviaaty kupe katy guara ma rejapo avi 'ra
mokoi yvyrape ijapy katy guara.
24 Ha'e va'e ma iguyry rupi oja'o, ha'e ra yvate rupi ma
petei inhapyi va'e rupi joyvy 'rd oi. Ha'e rami rejapo 'rd
mokoi yvyrape re. Mokoive apy petei-tei re 'rd mokoi oi.

%5 Ha'e rami of 'rd oito yvyrape omopyrd agud prata
guigua reve, dezesseis omopyrd agud. Petel yvyrape
guyry oi va'e mokoi omopyrd agud, ha'e amboae yvyrape
guyry mokof ju.

— Yvyra mbyte rupi oaxa ovy va'erd ma rejapo avi
'rd acécia gui, ombojeroviaaty yke re of 'rd petei nhirui
yvyrape.
27 Ha'e gui ombojeroviaaty rovai re yvyrape oi va'e rupi
guard ma petei nhirui, ha'e oo kupe kuaray oikea katy
yvyrape oi va'e rupi guard petei nhirui avi 'rd of.
28 Yyyra oaxa ovy va'e oaxa 'rd yvyrape mbyte rupi, petei
apy gui amboae apy peve.
29 Yvyrape renhova 'rd ouro py, ha'e ouro gui ae ju 'ra
reJapo inhapyi va'e, ha'e va'e rupi mbyte yvyra oaxa ovy
va'e oaxa agud. Yvyra oaxa oiny va'e voi ouro py ae avi 'ra
renhova.
30 Ha'e gui rejapo 'rd ombojerovia atyrad yvyty re ndevy
aexa uka va'ekue rami ae.

Exodo 36.35-38
— Ha'e gui rejapo 'rd petei ajukue oké regua hovy va'e

gui, purpura, pytd va'e, ha'e iporave va'e oipoka pyre gui.
Rembojegua 'rd anjo ipepo va'e ra'angaa py. Ojapo kuaa
va'e ojapo 'ra.
32Ha'e va'e reipyo 'rd irundy yta yvyra acacia guigua ouro
py onhova mbyre. Ha'e va'e jopyara rejapo 'rd ouro gui,
ha'e irundy prata guigua omopyrd agua.
33 Ajukue okéra reupi 'ra ijopya guyry. Ha'e gui xeayvu
ryru ju reraa 'rd ha'e katy, ajukue oké regua rovai opyta
agud. Ha'e rami py ajukue of 'rd omboja'o agud henda
iky'a e'y va'e ha'e henda iky'a e'y ete va'e.

— Henda iky'a e'y ete va'e py xeayvu ryru oi va'e
mbotyard ma remoi 'ri teko vai ombogueaty.

* N
26:34 Exodo 25.21



Exodo 26:35 80 Fxodo 27:7

35Ha'e rd mesa ma cortina oké regua kyvé rami 'ra remoi.
Tataendy 'y ma remoi 'rd mesa renonde ombojeroviaaty
yke kuaray puku-a katy. Ha'e rd mesa ma remoi 'rd kuaray
ijjapu'a'ia katy.

36 — 0o rokéra ma rejapo 'ra petei ajukue hovy va'e gui,
purpura, pyta va'e, ha'e ajukue iporave va'e oipoka pyre
gui, ombojegua kuaa va'e rembiapo.
37Ha'e va'e ajukue ytard ma rejapo 'ra petei nhirui yvyra
acécia guigua. Renhovamba 'rd ouro py. ljopyara voi ouro
guigua 'rd ol. Ha'e va'e rendard ma overa va'e remboyku
'rd petei nhirui.

27
Exodo 38.1-7

1 — Ha'e gui altar-rd ma yvyra acdcia gui 'ra rejapo.
Ipuku-a ma mokoi metros raxa'i, ipya ma ha'e rami ae ju,
altarijapy irundy va'e opyta agua. Ha'e ra yvatea ma petei
metro raxa'i 'ra.

ZTjapy irundyve re ma rejapo 'rd irundy rakua. Ha'e va'e
ma altar reve petei'i gui ae 'rd rejapo. Ha'e renhovimba
'rd overa va'e py.

3Ha'e rejapo avi 'rd tanhimbu ryrurd, ha'e pa iky'a'o ar3,
hy'ard, ikuxa rakua ha'e tapyi ryrurd. Hyrur3 ha'e javive
overa va'e gui meme 'ra rejapo.

4 — Hi'drygua ipoka rei va'erd ma rejapo 'rd overa va'e
gui, kya xa ramigua. Irundyve apy reguard ma rejapo 'rd
irundy inhapyi va'e overa'i va'e gui.
5Ha'e va'e remoi 'ra altar ryepy py yvy katy, altar mbyte
peve ixd ovaé agud rami.
¢ Altar peguara rejapo avi 'rd yvyra po'i'i. Ha'e va'e yvyra
po'i'i ma acécia gui 'ra rejapo, ha'e overa va'e py ju 'ra
renhova.
7Yvyra po'i'i ma of 'rd inhapyi va'e jovaive altar re oi va'e
re, peraa agua.

8 Inhyvyi va'e rejapo 'rd yvyrape gui. Yvyty ary ndevy
aexaague rami ae 'ra rejapo.
Exodo 38.9-20

9 — Rejapo avi 'rd ombojeroviaaty rokara. Kuaray puku-
a katy oka rupi of 'ra cortina ajukue ipordve va'e oipoka
pyre gui. Jova-jovai re ipuku-a ma quarenta e cinco
metros 'ra.
10Ha'e va'e rupi oi 'rd vinte ijyta ha'e vinte omopyrd agua
overa va'e guigua meme. Ha'e va'e ijyta re ity'ai, ha'e
hi'ary ikaré va'e oi va'e ma prata guigua meme 'ra.
11 Ha'e rami avi kuaray ijapu'a'ia katygua voi cortina
puku-a quarenta e cinco metros avi 'rd. Ha'e vinte ijyta,
ha'e vinte omopyrd agud of va'e voi overa va'e guigua
meme 'rd. Ha'e rd ijyta re ity'ai, ha'e hi'dry ikaré va'e of
va'e ma prata guigua meme 'ra.
12 Ha'e kuaray oikea katy ma oka pukukue rupi of 'ra
cortina vinte e dois metros oi va'e. Ijyta of 'rd dez, ha'e
omopyrd agud dez avi.
13 Ha'e rami ae avi oka kuaray oéa katygua voi ipya vinte

e dois metros 'ra.
14Ha'e oké yke re cortina oi va'e ma sete metros 'ra. ljyta

ma mboapy 'rd of, ha'e omopyrd agui voi mboapy 'ra.

15 Oké rovaigua re voi oi 'rd cortina sete metros va'e. Ijyta
ma mboapy 'rd oi, ha'e omopyré agud voi mboapy avi 'ra.
16 Ha'e oka rokéra ajukue of va'e ma nove metros ipya 'ra.
Ha'e va'e ma hovy va'e guigua, purpura, pytd va'e ha'e
ajukue ipordve va'e oipoka pyre guigua, ajukue ombo-
jegua kuaa va'e rembiapo. Ijyta irundy 'ra, ha'e omopyré
agud voi irundy.

17Ha'e javive ijyta oka rupi hi'ai va'e ma guive ra oguereko
'rd hi'dry rupi prata guigua. Ity'ai voi prata guigua, ha'e
rd omopyrd agud ma overa va'e guigua 'ra.

18 Oka puku-a ma quarenta e cinco metros, ha'e ipya ma

jova-jovai re cinqiienta metros. Yvatea ma dois metros
raxa'i 'rd. Cortina oi va'e ma ajukue ipordve va'e oipoka
pyre gui, ha'e omopyrd agud ma overa va'e guigua meme
'ra.
19 Ha'e javi tembiporu ombojeroviaaty py oiporu pyra,
ombota pyrd, ha'e oka rupi ombota pyra voi overa va'e
guigua meme 'ra.
Levitico 24.1-4

20 — Aipo're 'ra Israel kuery pe togueru tataendyra
azeite oliveira gui anho ombota pyre, tata hendy riae oiny
agua.
21Ha'e gui oguy nhemboaty oiaty py, xeayvu ryru renonde
ajukue okeé regua oi va'e kyvé rami, ha'e py ma Ardo ha'e
ta'y kuery opena riae 'rd, ka'aru'i guive ko'€ aje'ive peve,
SENHOR renonde. Ha'e rami ma Israel kuery rekora opa
e'y va'erd, araka'e ra peve guara.

A 28
Exodo 39.1-31

1 — Tou ndea py nderyke'y Ardo ha'e ta'y kuery, Israel
kuery gui aiporavo ha'e kuery ae sacerdote ikuai agua,
Ardo, ha'e gui ta'y kuery Nadabe, Abiu, Eleazar ha'e
Itamar.
2 Nderyke'y Ardo pe rejapo 'rd ao iky'a e'y va'erd, om-
boetea agud ha'e ipord agud rami.

Sacerdote kuery aord ojapo ukaague

3 — Ndeayvu avi 'ra avakue mba'emo ojapo kuaa va'e
ha'e hexe nhe'é imo'aranduara amoia va'e ha'e javive pe,
ha'e kuery ojapo agud Ardo aora. Ha'e rami rd xevy guara
remboaxa 'r3, xevygua sacerdote oiko agua.
4Po rami 'rd rejapo ijaord: pexo regua, manto sacerdote
pegua, kamixa puku drygua, kamixa puku ombojegua
pyre, ngora oimama mbyre ha'e ku'akuaa. Ao iky'a

e'y va'erd rejapo 'rd nderyke'y Ardo ha'e ta'y kuery pe,
xevygua sacerdote ikuai agua.

5 — Peru 'rd ouro, hovy va'e, plrpura, pytd va'e ha'e
ajukue iporave va'e,

6 pejapo agud manto sacerdote peguard ouro gui, hovy
va'e, purpura, pyta va'e ha'e ajukue iporave va'e oipoka
pyre gui, ojapo pord mbyre meme.

7Ha'e va'e re of 'rd mokofi axi'y drygua. Mokoive apy re 'ra
oi, petei'i opyta agua.

8 — Tku'akuaa voi ipord agui rami 'ra rejapo, sacerdote
pegua manto ary oi va'erd, joo rami guard. Mba'eta joo
rami ae 'rd rejapo ouro gui, hovy va'e, purpura, pytd va'e
ha'e ajukue iporave va'e oipoka pyre gui.

9 Rejou 'rd mokof ita 6nix regua. Ha'e va'e re rembopara
'rd Israel kuery rery.

10 Petei ita re rembopara 'rd mboapy meme tery, ha'e
amboae ita re amboae mboapy meme ju 'rd rembopara
ha'e kuery itui'iague rami.

1 Ita re omba'eapo va'e ombopara 'r3, kua reguard om-
boparaa rami avi. Ha'e va'e mokof ita re rembopara 'ra
Israel ra'y kuery rery ha'e javi. Ijyvyry rupi remboja 'ra
ouro py.

12 Mokoive ita remoi 'rd manto sacerdote pegua axi'y ary,
ita Israel kuery re imoma'endu'a ara. Ha'e kuery rery ma
Ardo oaxi'y dry ogueraa 'rd SENHOR renonde ima'endu'a
agua.

13 Quro gui rejapo 'rd ita rendara,

14 ha'e remoxa 'ra mokoi corrente'i ouro ete'i gui. Ixa
oipokaa rami 'rd reipoka. Ha'e va'e corrente'i oipoka pyre
ma remboja 'rd ita renda re.

15 — Rejapo avi 'rd pexo regua oikuaa pota agua va'erd
ipord agud rami, manto sacerdote peguard rejapoague

rami. Ouro gui, ha'e hovy va'e, pirpura, pytd va'e ha'e
ajukue iporave va'e oipoka pyre gui 'rd rejapo.

16 [rundya jovaive re, ha'e mokoi rejapo 'rd. Ipuku-a ma
petei po pukukue, ha'e ipya voi petei po pukukue avi 'ra.
17Ha'e va'e re ma remoi 'rd ita hendari reve, ita irundy
ryxy oi reve: jypy'igua ma sardio, topazio ha'e carbun-
culo. Ha'e va'e ma jypy'igua ryxy.

18 Mokoi ryxya ma esmeralda, safira ha'e diamante.

19 Mboapy ryxya ma jacinto, dgata ha'e ametista.

20Ha'e gui irundy ryxya ma berilo, dnix ha'e jaspe. Henda
ouro guigua oi 'rd imbojeguaara.

21Ha'e va'e ita of 'rd Israel ra'y kuery rery of agud, hery
doze va'e rami avi. Kud reguard rami 'rd rembopara,
petei-tei ita re hery of agud, doze regua ikuaia rami.

22 Pexo regua peguara rejapo 'ra petei corrente ixa rami,
ouro guigua oipopé mbyre.

23 Ha'e pexo regua peguara rejapo 'rd mokoi inhapyi va'e
ouro guigua. Ha'e mokoi inhapyi va'e remboja 'rd pexo
regua apy re.

24 Ha'e gui mokoive corrente'i ouro guigua remboaxa 'ra
mokoi inhapyi va'e pexo regua apy re remoi va'ekue rupi.
25 Mokoive corrente'i apy remboja 'rd mokoive ita renda
re, ha'e remoi 'rd manto sacerdote pegua axi'y arygua
renonde katy.

26 Rejapo avi 'rd mokoi inhapyi va'e ouro gui, ha'e remboja
'rd pexo regua apy mokoive re, iguyry oi va'e rembe re,
manto sacerdote pegua reve.

27 Ha'e mokofi ju 'ra rejapo inhapyi va'e ouro gui. Ha'e
va'e ma remoi 'rd mokoive manto sacerdote pegua axi'y
arygua re, henonde yvyive'i, ijoapya oi va'e katy'i,
iku'akuaa manto sacerdote pegua reve joo rami ojapo
pord mbyre ary.

28 Ha'e gui pexo regua re inhapyi va'e oi va'e ma rejokua

'rd inhapyi va'e manto sacerdote pegua re oi va'e hi'ary,
petei x4 hovy va'e py of agud manto sacerdote pegua
ku'akuaa reve joo rami of agud. Pexo regua ndoja'oi 'ra
manto sacerdote pegua gui.
29 Ha'e rami vy Israel kuery rery Ardo ogueraa 'rd pexo
regua oikuaa pota agud va'e, okuraxd dry, henda iky'a e'y
va'e py oike ma vy, SENHOR renonde ima'endu'a riae agua.
30 — Ha'e gui pexo regua oikuaa pota agui va'e re
remoi avi 'r3 Urim ha'e Tumim,* Ardo kuraxd 4ry of agud
SENHOR renonde oike ramo. Ha'e rami vy Ardo okuraxd
ary ogueraa 'rd Israel kuery re oikuaa pota agud, SENHOR

renonde oike nhavd.
31— Ha'e sacerdote pegua manto reve guard ma rejapo

avi 'rd kamixa puku dry guara hovy va'e gui anho.
32Mbyte py ma oi 'ra ijaju'y kuara. Ha'e va'e hembe 'y rupi
remoana 'ra tupyja ipereri'i va'e rami, oxoro e'y agua.
33 Ha'e gui kamixa puku 4rygua rembe ha'e javi rupi
rembojegua 'rd yvyra'a ra'angaa hovy va'e, purpura ha'e
pytd va'e gui ojapo pyre py. Mbyte rupi remoi avi 'ra
opara'i va'era ouro guigua.
34 Kamixa puku drygua rembe ha'e javi rupi of 'rd petei
opard'i va'e ouro guigua, ha'e petei yvyra'ara'angaa, ha'e
gui amboae opard'i va'e ouro guigua, ha'e amboae ju
yvyra'a.
35 Ha'e va'e kamixa puku drygua py Ardo onhemonde 'ra
omba'eapo jave guard, opard'i va'e onhendu agui henda
iky'ae'y va'e py oike nhavé SENHOR renonde, ha'e 0é ouvy
rd guive, omano e'y agua.

36 — Rejapo avi 'ra ipe va'e ouro ete'i guigua. Ha'e va'e
ma rembopara 'ra “Iky'a e'y va'e SENHOR peguard” he'ia
py, kud reguard omboparaa rami avi.

28:30 Urim ha'e Tumim ma sacerdote kuery mba'ekuaa-a oguereko
va'ekue (Nimeros 27.21).

37 Ha'e va'e re rejokua 'rd petei ixa hovy va'e reve aka
regua oia rami avi, akd regua renonde ete py of agua.
38 Ha'e va'e of 'rd Ardo rova ary, Israel kuery mba'emo
iky'a e'y va'e ome'é va'ekue ogueraa vy ojeky'a'o uka
agud, hexe of e'y agud jejavya. Ha'e nunga rupi of riae 'rd
Ardo rova ary, ome'é mbyre ombovy'a agud SENHOR.
— Rejapo 'ra kamixa puku ajukue iporave va'e gui.

Aka regua voi rejapo 'rd ajukue ipordve va'e gui, ha'e ra
ku'akuaa ma ajukue ombopara va'e ojapoa rami 'rd rejapo.

0 — Ardo ra'y kuery pe rejapo 'rd kamixa puku,
ku'akuaa ha'e aka regua, omboetea ha'e ipora agua.
41Ha'e va'e py ae 'rd remonhemonde nderyke'y Ardo ha'e
ta'y kuery. Hexe azeite remofi reve remboaxa 'rd xevygua
sacerdote iky'a e'y va'era.
42 Rejapo avi 'rd ha'e kuery kaxora ijapu'a'i va'e ajukue
iporave va'e guigua ojao'i agua ipire reia. Tku'a guive hi'u
peve 'rd ol
43 Ha'e va'e ma Ardo ha'e ta'y kuery omoi 'rd oguy
nhemboaty oiaty py oike nhavd guari, altar oia py ovaé
vy henda iky'a e'y va'e py omba'eapo agué ha'e kuery re
jejavya of e'y agua omano e'y agud. Ha'e rami agul aeja
hekora opa e'y va'e, ha'e hamymino kuery ikuaive jevy
va'e rekora.

29

Levitico 8.1-36

— Po rami 'rd rejapo xevygua sacerdote-ra remboaxa
agud. Reru 'rd petei vaka ra'y ha'e mokoi vexa'i ivaikue
reie'yva'e,
2 ha'e gui mbojape ha'e mbojape'i imbovua revegua e'y
azeite reve omoapomo mbyre, ha'e gui mbojape'i im-
bovua revegua e'y azeite reve omoaky mbyre. Trigo
ku'ikue ipordve va'e gui 'rd rejapo.

3Ha'e va'e ma petei ajaka py 'rd remboyru reru agud. Reru
avi 'rd vaka ra'y ha'e mokoi vexa'i.
4Ha'e gui rejapo 'rd Ardo ha'e ta'y kuery oguy nhemboaty
oiaty roké py ovaé agud rami. Jypy rejoi 'rd yy py.
5Ha'e rire ijaord reru vy remonhemonde 'rd Ardo kamixa
puku py, hi'drygua, sacerdote pegua manto ha'e pexo
regua py. Ha'e gui reku'a jokua 'rd ku'axa manto reguara
ojapo pord mbyre py.
¢ Inhaka dry ma remof 'rd aka regua, ha'e akd regua ary ju
'rd remoi coroa iky'a e'§ va'e.
7Ha'e gui azeite SENHOR pe nhomboaxaa agud regua reru
vy renhoé 'rd inhaka dry. Ha'e rami vy 'rd remoi.
8Ha'e va'e rire Ardo ra'y kuery ju 'rd remonhemboja. Ha'e
kuery re ma remoi 'rd kamixa puku.
9 Ardo ha'e ta'y kuery re ku'akuaa ha'e aka reguara
reimama 'rd imoiny, sacerdote ikuai agua guekora opa e'y
va'e rupi. Ha'e rami py remboaxa 'rd Ardo ha'e ta'y kuery
xevy pegua sacerdote-ra.

10 — Ha'e oguy nhemboaty oiaty renonde peru 'rd vaka
ra'y. Mymba aka re Ardo ha'e ta'y kuery omoi 'rd opo.
11 Rejyryvi kyxi 'rd SENHOR renonde, oguy nhemboaty
oiaty roké py ae.
12Ha'e gui vaka ra'y ruguy rejopy vy nekua py reikyty 'ra
altar rakua ikuai va'e re. Ha'e rd huguy rembyrekue ma
renhoé 'ra altar yvypy rupi.
13 Ha'e gui reipe'apa 'rd ikyra hyepy rupi ojao'i imoiny
va'ekue, ipy'akue, mokoive ipyky raxi ha'e ikyra hexe of
va'ekue. Ha'e nunga reapypa 'ra altar ary.
14 Ha'e rd vaka ra'y ro'okue, ipire ha'e hye po'ikue ma
pendekoa gui mombyry'i 'ra reapy. Ha'e va'e ma jejavya
regua ome'émby.

15— Ha'e rire ma peru 'ra petei vexa'i. Ha'e ramo
inhaka re Ardo ha'e ta'y kuery omoi 'ra opo.

16Vexa'i rejyryvikyxi 'rd, ha'e huguy remboyru vy renhoé
'rd altar yvyry jovaive rupi.

17 Vexa'i reipe'd vy remboa'y-a'y 'rd. Hyepy ha'e hety-
mague rejoipa vy remoi 'rd ipégue ha'e inhakague ary.

18 Ha'e rami meme 'rd vexa'i reapy altar dry. SENHOR
pe reapy reve reme'é 'rd, heakud pora ra ojou pora agua,
SENHOR pe oapy vy ome'é mbyra.

19 — Ha'e gui amboae vexa'i rejopy ramo inhaka ary
Ardo ha'e ta'y kuery omoi 'rd opo.

20 Rejyryvi kyxi 'ra vexa'i. Ha'e gui huguykue rejopy vy
reikyty 'rd Ardo ha'e ta'y kuery nambi oiporu kuaa regua
apy re, ha'ekue rami ae avi ikui guaxu ha'e ipyxa guaxu
oiporu kuaa regua re. Huguy rembyrekue ma renhoémba
'rd altar yvyry jovaive rupi.

21 Rejopy 'rd huguy altar ary of va'e ha'e azeite SENHOR
pe nhomboaxaa agui regua, ha'e remboayvipa 'rd Ardo
ha'eijaore, ta'y kuery re ha'e ta'y kuery hexeve ikuai va'e
ao re. Ha'e reiky'a'o uka agui ijao reve, ha'e ta'y kuery
hexeve ikuai va'e voi ha'e kuery ao reve.

22 — Ha'e gui reipe'a 'rd vexa'i kyrakue ha'e huguai
kyrakue, ikyra hyepy rupi ojao'i imoiny va'ekue avi,
ipy'akue, mokoive ipyky raxigue, ikyra hexe oi va'e ha'e
hi'ugue oiporu kuaa regua, mba'eta vexa'i py reiky'a'o uka
agua,

23 petel mbojape imbovua revegua e'y, ha'e mbojape'i
azeite revegua ha'e mbojape'i kyrive'i va'e SENHOR
renonde of va'e gui.

24 Ha'e nunga ha'e javi reme'é 'rd Ardo ha'e ta'y kuery
po py. Oupi reve ombovava 'rd SENHOR renonde ome'é
mbyra.

25Ha'e gui ipo gui rejopy ju vy reapy 'rd altar 4ry. SENHOR
pe 'rd reme'é. Heakud pora ra ojou pord agud, SENHOR pe
oapy vy ome'é mbyra.

26 — Ha'e gui rejopy 'rd vexa'i reiky'a'o uka va'erd
poxi'akue. Ha'e va'e ma Ardo ojeky'a'o uka agud. Oupi
reve ombovava 'rd SENHOR renonde ome'é mbyra. Ha'e
nunga ma ndevy guara.

27 Reiky'a'o va'ekue reupi vy rembovava reve reme'é 'r3,
ipoxi'akue ha'e hetyma rovaikue'i rembovava reve reme'é
va'ekue 'u ro'okue. Ha'e va'e ma vexa'i reiky'a'o uka ra
guara gui reipe'a 'rd Ardo ha'e ta'y kuery peguara.

28 Ha'e va'e ma Israel kuery ome'é riae 'rd Ardo ha'e ta'y
kuery pe, sacerdote peguard ramo. Ha'e nunga Israel

kuery ome'é 'rd SENHOR pe petei rami ikuaia reguara.

29 — Ha'e ao iky'a e'§ va'e Ardo oiporu va'ekue ma
ta'y kuery pe ju 'rd peme'é 'rd ndoikovei rire, ha'e kuery
ju oiporu agud ha'e kuery re azeite omoia reve SENHOR
pegua sacerdote-rd omboaxaa ra.

30 Ta'y hekovia sacerdote-ra oiko agud ma sete ara re 'ra
onhemonde ha'e va'e py, oguy nhemboaty oiaty py oike
vy henda iky'a e'y va'e py omba'eapo agua.

31 — Rejopy 'rd vexa'i SENHOR pe nhomboaxaa agud
regua, ha'e vy ho'okue rembojy 'rd henda iky'a e'y va'e
py.

32 Ha'e va'e ro'okue ma Ardo ha'e ta'y kuery ho'u 'ra
okuapy, ha'e oguy nhemboaty oiaty roké py ajaka py
mbojape remboyru va'ekue oi va'e gui.

33 Ha'e kuery ho'u 'rd tembi'u teko vai ojao'i ukaa agua
regua, sacerdote-rd oiky'a'o uka ha'e omboaxaa agua.
Ha'e va'e tembi'u ma iky'a e'y va'e ramo amboae regua
ndo'ui 'ra.

34 Xapy'a rei ko'égue peve ri hembyre x0'o e'§ vy mbojape
nhomboaxaa agud regua, reapypa 'rd tata py. Nda'evei
pe'u agud, iky'a e'y va'e ramo.

35— Ha'e rami rejapo 'rd Ardo ha'e ta'y kuery pe. Ajapo
ukaague rami meme 'ra rejapo. Sete dra re 'rd remboaxa

sacerdote-ra.
36Ko'é nhavd rereko katu 'rd petei vaka ra'y jejavya regua

ome'é mbyr3, imbogue ard. Ha'e va'e py reiky'a'o uka 'ra
altar, ha'e va'e rire jejavya regua ome'émby py teko vai
rejao'i uka agud. Hexe azeite remoi 'r3 SENHOR peguara
remboaxa agua.
37 Sete 4ra re 'rd reiky'a'o uka altar, remboaxa vy. Ha'e
rami rire altar iky'a 'y ete va'erd, ha'e hexe ovy va'e ma
guive ra iky'a e'y va'e avi 'rd opyta.
Numeros 28.1-8

38 — Pova'e ma reme'é riae 'rd altar 4ry: ko'é nhavd
mokoi vexa'i ra'y petei ma'ety oguereko va'e.
39 Petei vexa'i ra'y reme'é 'rd aje'ivekue, ha'e rd amboae
ma kuaray oike jave.
40 Petei vexa'i ra'y reve reme'€ avi 'rd petei ryru trigo
ku'ikue iporave va'e petef litro azeite ombota pyre reve
omoapomo mbyre, ha'e renhoé 'ra petef litro vinho.*
41Ha'e gui amboae vexa'i ra'y ma kuaray oike jave rejuka
'rd aje'ive guare rami tembi'u reme'é aguid mba'emo
renho@ reve. Ha'e nunga ma heakud ipora rd SENHOR ojou
pora agud, ixupe oapy vy ome'émby.
42 Ha'e rami ae araka'e rd peve peneramymino kuery
mba'emo oapy vy ome'é 'rd, oguy nhemboaty ofaty roké
py xee SENHOR renonde. Ha'e py ae xee arovaexi 'r3,
ndereve xeayvu agud ha'e py.
43Ha'e py ae aju 'rd Israel kuerya py, xerexakaa py aiky'a'o
agua.
44Ha'e rami vy aiky'a'o 'rd oguy nhemboaty oiaty ha'e al-
tar, ha'e gui Ardo ha'e ta'y kuery guive, xevygua sacerdote
ikuai agua.
45 Xee aiko 'rd Israel kuery mbyte rupi, Tuuete aiko 'ra.

29:40 Apy “peteiryru” 'ea py ma mokoi litro va'e jaikuaa agud, trigo ri ra
petei quilo va'e.

46 Ha'e rami rire ha'e kuery oikuaapa 'rd xee ae SENHOR
Tuuete aikoa, Egito yvy gui araa jepe va'ekue, ha'e kuery
mbyte rupi aiko agud. Xee ma SENHOR ha'e kuery Ruete.

30
Exodo 37.25-28

1— Ha'e gui rejapo avi 'ra petei altar heakud pora va'e
peapy atyra. Yvyra acacia gui 'ra rejapo.
2 puku-a ma meio metro va'erd, ha'e ipya ma ha'e rami
ae avi 'rd, ijapy irundy va'e. Ha'e ra yvatea ma mokoi
metro 'rd. Hexe hakua ikuai va'e ma hexeve petei'i rami
'rd rejapo.
3 Quro ete'i py renhovd 'rd yvatevea rupi, imbotyara
jovaive re ha'e hakua ikuai va'e. Ijyvyry rupi rembojegua
'rd ouro guigua py.
4Ha'e gui rembojeguaague yvyive'i rejapo avi 'rd mokoi
inhapyi va'e ouro guigua. Jovaive re 'rd remoi. Ha'e va'e
rupi remboaxa 'rd yvyra po'i'i altar peraa agua.
5 Yvyra po'i'i ma rejapo 'rd acécia gui, ha'e renhova 'ra
ouro py.
6 Altar ma remoi 'rd xeayvu ryru renonde ajukue oké
regua oi va'e kyvo rami, teko vai ombogueaty xeayvu ryru
oi va'e rexei. Ha'e py ndereve ai jepi 'ra.
7Ha'e va'e altar 4ry ma Ardo oapy 'rd heakua pord va'e,
ko'é tataendy omoatyrd nhavd.
8 Ha'e gui pyti'i jave tataendy omoendy vy ha'ekue rami
ae ju 'rd oapy. Ha'e rami py heakud pora va'e of riae 'ra
SENHOR renonde, peneramymino jevy-jevy jave guara.
9Ha'e va'e 4ry ma nda'evei reapy agud amboae ramigua
heakud pora va'e, nei amboae regua ome'émby nda'evei
hi'dry reapy reve reme'é agud, nei mba'emo ra'yigue voi.
Nda'evei avi mba'emo hi'dry renhoé reve reme'é agua.
10 Ma'et§a nhavo peteigue'i altar 4ry hakua ikuai va'e re
Ardo ojao'i uka 'rd pejejavyague mymba ojuka va'ekue

ruguy py. Ma'etja nhavo peteigue'i ojao'i uka 'rd hi'ry.
Ha'e va'e ma SENHOR pegua iky'a e'y ete va'e, pener-
amymino jevy-jevy peguara.

Guekovia perdta ome'€ agua re ijayvuague

11 Ha'e gui SENHOR aipoe'ive ju Moisés pe:

12— Ha'e gui Israel kuery reipapa ramo ma petei-tei
SENHOR pe ome'é 'rd guekovea repyra oipapaa jave. Ha'e
kuery mbyte imoingo axyara oiko e'§ agud, reipapa ma
rire.

13 Reipapa va'e ma guive rd ome'é 'rd po rami: hatd'i va'e
seis grama va'e, henda iky'a e'§ va'e py oiporupy ipoyi
va'e rami (ha'e va'e regua ma doze gramas ipoyia). Seis
grama va'e ae 'rd ome'é SENHOR pe.
14 Vinte ma'ety va'e guive tujakue peve ojepapa uka vy
SENHOR pe ome'é 'rd ha'e va'e regua ae.
15 0guerekopa va'e ma ome'é agua va'ekue gui nome'évei
'rd, neiiporiaukue'i voi mbovyve'i nome'éi 'rd SENHOR pe,
pendereko vaiague pejao'i uka agua.
16 Pejopy 'ra perata pejao'i uka agud repy Israel kuery gui,
ha'e peme'é 'rd oguy nhemboaty oiaty rupi omba'eapo
va'e pe. Ha'e va'e ma pejapo 'rd SENHOR renonde Israel
kuery re ima'endu'aa agud, pendereko vaiague pejao'i uka
Vy.

Exodo 38.8

17Ha'e gui SENHOR aipoe'ive ju Moisés pe:

18 — Qvera va'e gui rejapo 'rd petei yy mbotyara,
mba'emo pejoi agud. Hendara voi ejapo overa va'e gui avi.
Ha'e va'e ma remoi 'rd oguy nhemboaty oiaty ha'e altar of
va'e mbyte py. Ha'e va'e py remoi 'rd yy.

19 Ha'e va'e py ma Ardo ha'e ta'y kuery ojoi 'rd opo ha'e
opy.

20 Oguy nhemboaty ofaty py ha'e kuery oike vy yy py
ojepoei, ha'e opy ojoi 'rd omano e'y agud, ha'e altar oia

py ovaé vy mba'emo omoi agud, ha'e SENHOR pe omoendy
agud mba'emo oapy vy omboaxa va'era.
21 0po ha'e opy ha'e kuery ojoi 'rd omano e'y agui. Ha'e
rami agud oi 'rd hekord opa e'y va'e, ha'e kuery ha'e
hamymino kuery ikuai jevy va'e peguara.
Exodo 37.29
22Ha'e gui SENHOR aipoe'ive ju Moisés pe:

23 — Ha'e gui heakua porave va'e regua reru 'rd mirra
rykue mboapy meme quilos poyikue, cinamomo heakua
pora va'e ma mbyte rupi 'rd mboapy quilos va'e, ha'e gui
calamo heakud pora va'e ma mboapy quilos va'e avi 'ra,
24ha'e cdssia ma mboapy meme quilos va'e henda iky'ae'y
va'e py poyi oiporu va'ety rami ipoyi va'e, ha'e gui azeite
oliveira guigua ma petei galdo va'e.

25 Ha'e nunga gui ma rejapo 'rd azeite iky'a e'j va'e
SENHOR pe nhomboaxaa agud regua, heakud pora va'e
apoa rembiapo. Ha'e va'e nunga ma azeite iky'a 'y va'e
SENHOR pe nhomboaxaa agua regua.

26 Ha'e va'e ma oguy nhemboaty oiaty re 'rd remoi rem-
boaxy vy, ha'e gui xeayvu aeja va'ekue ryru re,

27 mesa hembiporu ha'e javi reve, tataendy 'y hembiporu
ha'e javi reve, altar heakud pora va'e oapyaty,

28 altar mba'emo oapyaty hembiporu ha'e javi reve, ha'e
hy'a re remof avi 'r3, henda re guive.

29 Ha'e nunga ha'e javi ma SENHOR peguara remboaxa 'ra
ha'e rami, iky'a e'y ete va'e opyta agud. Opa mba'e hexe
ovy va'e avi 'rd iky'a e'y va'e opyta.

30 Azeite ma Ardo ha'e ta'y kuery re avi 'rd remoi, xevygua
sacerdote-rd remboaxa vy.

31Ha'e aipo're 'rd Israel kuery pe: “Kova'e ma azeite iky'a
e'y va'e xee SENHOR pe nhomboaxaa agud regua, pende
kuery ha'e araka'e ra peve ikuai va'e peguara.

32Nda'evei ava sacerdote e'y va'e re pemoi agud, nei ha'e
ramigua nda'evei pejapo agud ha'e va'e guigua gui ju.
Tky'a e'y va'e vy iky'a e'y ae 'rd pendevy kuery pavé pe.
33 Ha'e va'e azeite ramigua rive amongue ojapo, ha'e e'y
vy amboae regua re omoi va'ekue ma oipe'aa 'rd heta va'e
kuerya gui”, 're 'rd ha'e kuery pe.

Heakud pord va'e iky'a e’y va'erd ojapo ukaague

34 SENHOR aipoe'ive ju Moisés pe:

— Ejopy joo ramigua e'j-e'y heakud pord va'e irlird
estoraque, Onica ha'e galbano. Ha'e va'e ma remboje'a 'ra
heakud pord va'e re, petei-tei guigua petei rami meme 'ra
ipoyi va'e.

35 Ha'e va'e gui rejapo 'rd heakud pord va'e, ha'e nunga
apoa rembiapo rami. Remoirii 'rd juky reve, ha'e gui irQi
e'y va'e ha'e iky'a e'§ opyta agua.

36 Ha'e va'e regua amongue ma remongu'i vy remoi 'rd
oguy nhemboaty oiaty py xeayvu ryru oi va'e rexei. Ha'e
va'e ma pe€ kuery pavé pe iky'a e'y va'erd ete.

37Ha'e va'e heakud pora va'e pejapo va'e rami ju nda'evei
pendejeupe guarad pejapo agud. Iky'a e'y va'e ma SENHOR
pegua ae 'ra.

38 Amongue ha'e ramigua gueakudra rive ojapo va'e ma
oipe'aa 'rd heta va'e kuery mbyte gui.

31
Exodo 35.30-36.1

1 Ha'e gui SENHOR aipoe'ive Moisés pe:

2 — Aenoi hery rupi Judd regua Uri ra'y Bezalel, Hur
ramymino.
3Ha'e va'e re ma xenhe'é amoi amo'arandu ha'e mba'emo
aikuaa uka vy, tembiapo ha'e javi ojapo kuaa agua rami,
4 0'arandu rupi mba'emo ra'angaa ojapo agui ouro, prata
ha'e overa va'e gui,



Exodo 31:5 95 Exodo 31:14

5> ha'e ita jeguard ombope pord agud, yvyra gui guive
mba'emo ojapo agud, ha'e tembiapo pord ha'e javi rupi
omba'eapo agua.

6 Ha'e va'e irlird ma amoi D2 regua Aisamaque ra'y Aoli-
abe. Ha'e avakue mba'emo ojapo kuaa va'e ha'e javi pe
amo'arandu ajapo uka va'e ha'e javi ojapo kuaa agua:
7oguy nhemboaty atyra, ha'e xeayvuryrura, ha'e imbotya
teko vai ombogue atyrd, ha'e oguy rupi tembiporu of
va'erd ha'e javi:

8 mesa hembiporu ha'e javi reve, tataendy 'y ouro ete'i
guigua hembiporu ha'e javi reve, altar heakua pora va'e
oapy atyra,

9altar mba'emo oapy atyrd hembiporu ha'e javi reve, hy'a
guaxu henda reve,

1030 ipereri'i va'e oipoka pyre, ao iky'a e'y va'e sacerdote
Ardo ha'e ta'y kuery peguara sacerdote ikuai agua,

11 azeite SENHOR pe nhomboaxaa agud regua, ha'e heakua
pord va'e henda iky'a e'y va'e pyguara. Ha'e kuery ma xee
ajapo ukaague rami meme 'rd ojapo.

Sdbado dra ha'e itape ayvu oia re ijayvuague

12Ha'e gui SENHOR aipoe'ive ju Moisés pe:

13 — Israel kuery pe ndeayvu vy aipo'ere 'rd: “Pen-
dekuai 'ra xevygua sabado ara pyguara aeja va'ekue rupi.
Mba'eta xee ha'e peé kuery reve guari aeja peikuaa agua,
peneramymino kuery araka'e rd ikuai va'erd pe guive, xee
ae SENHOR pendeky'a'oa aikoa peikuaa agua.

14 Ha'e nunga rupi ae pendekuai 'rd sdbado ara pyguara
aeja va'ekue rupi, mba'etaiky'ae'y va'e pévy. Ha'erd ha'e
va'e dra py onhemongy'a va'e ma omano 'rd. Ha'e va'e dra

mba'emo ojapo nho va'e oipe'aa 'rd heta va'e kuery mbyte
gui.

15 Seis dra re 'rd pemba'eapo. Ha'e ra sete araa ma sabado
SENHOR pegua iky'ae'y va'e pepytu'u agud. Sabado ara py
mba'emo ojapo va'e omano 'ra.
16 Ha'e nunga rupi Israel kuery sabado ara py ikuai 'rd
ha'e rami, xereve guard ajapo va'ekue opa e'y va'e re
ima'endu'a reve araka'e ra peve.
17Ha'e nunga xee ha'e Israel kuery reve guara aeja araka'e
rd peve guard ha'e kuery oikuaa agui. Mba'eta seis dra re
xee SENHOR ajapo raka'e yva ha'e yvy. Ha'e gui sete araa
py ma apytu'u mba'eve ndajapovei vy”, 're 'rd ha'e kuery
pe — he'i.

18Ha'e gui Moisés reve SENHOR Sinai yvyty dry ijayvupa
ma rire ixupe ome'é mokoi itape ijayvu oia. Ha'e va'e
itape ma Nhanderuete ha'e ae okua py ombopara va'ekue.

32
Deuterondémio 9.6-21
1 Ha'e gui yvyty gui Moisés ndoui ete maa heta va'e

kuery oexa vy oupa okuapy Ardo-a py. Ha'e vy aipoe'i
ixupe:

— Epu'd ke, ejapo tuuete ramigua nhanerenonde oo
va'erd. Ha'e gui Moisés Egito yvy gui nhanerenoé va'ekue
ri ndajaikuaai mba'e pa hexe oiko raka'eague. *

2 Ardo ombovai:

— Pemboipa ha'vy namixd ouro guigua pendera'yxy
nambi gui, pendera'y kuery ha'e penderajy kuery gui.
Ha'e vy peru ju — he'i.

3 Ha'e ramo heta va'e kuery ha'e javi onambi gui namixa
omboipa vy ogueru Ardo-a py.

4Ha'e kuery po gui ouro ojopy vy omoatyrd tembiporu
py. Tata py omboy rire ojapo petei vaka ra'y. Ha'e ramo
ha'e kuery aipoe'i okuapy:

*k
32:1 Atos 7.40

— Israel kuery, kova'e ae ma penderuete Egito yvy gui
penerenoé va'ekue — he'i okuapy.

5Ha'e nunga Ardo oexa vy ta'angaa renonde ojapo petei
altar. Ha'e vy ijayvu ata reve aipoe'i:

— Ko'€ ramo ma oiko 'rd ngaru SENHOR pegua — he'i.

6Ko'é jevy iko'@mba okuapy vy ha'e nunga pe mba'emo
oapy vy ome'é okuapy, petei rami ikuaia regua avi. Ha'e
vy oguapy okuapy okaru ha'e oy'u agud, ha'e gui opu'd ma
okuapy ovy'a agud.”

7Ha'e ramo SENHOR aipoe'i Moisés pe:

— Tereo, eguejy ju, mba'eta neretard kuery Egito gui
renoé va'ekue ojejavypa ju ma.
8 Ha'e kuery ojepe'a pojava tape xee aeja va'ekue gui.
Ojeupe guard ojapo uka okuapy vaka ra'y tata py. Ha'e
va'e anho omboete vy ixupe mba'emo ome'é okuapy. Ha'e
vy aipoe'i: “Israel kuery, kova'e ae ma penderuete Egito
yvy gui penerenoé va'ekue”, he'i va'ekue.

9 SENHOR aipoe'ive ju Moisés pe:

— Ha'e kuery aexa rd inhaka rata okuapy.
10 A§ ma xereja, xepoxya rupi tareko amokanhymba peve,
ha'e gui ndegui ju ajapo 'ra petei regua heta ikuai agua
ramj.

Exodo 32.30-35; Deuterondmio 9.25-29
11'Ha'e ramo Moisés ojerure SENHOR nguuete pe. Ha'e

vy aipoe'i:

— Mba'e re tu ndepoxy ri ndevygua kuery opa mba'e re
ndepo'akaa rupi Egito yvy gui rerupa va'ekue rovai?
12 Mba'exa tu ha'eve 'rd Egito pygua kuery ijayvu vy
“Apy gui ma tuuete ogueraapa yvyty re ojukapa agud,
ha'e yvy dry gui omokanhymba agua”, he'i okuapy agua?
Ndepoxya rupi e'y ke eiko, ejapo vai eme ndevygua kuery
rovai.

*
32:6 1 Corintios 10.7

13 Nema'endu'a ke Abrado, Isaque ha'e Israel re. Ha'e
kuery nerembiguai ikuai va'e pe ndee ae rery rupi reura
vy “Amboeta 'rd neramymino kuery jaxy-tata hetaa rami.
Ha'e gui kova'e yvy ha'e javi xeayvuague ame'é 'rd ner-
amymino kuery rekoard araka'e ra peve”, 're va'ekue —
he'i.

14 Ha'e rami ra ojeupegua kuery pe SENHOR ndojapoi
ojapo vai agua re ijayvuague.

15 Ha'e gui Moisés yvyty gui ojevy vy opo py
ogueroguejy mokoi itape Nhanderuete ayvu oia. Ha'e
va'e itape ma jovaive re ipara oiny va'e.

16 [tape ma Nhanderuete rembiapo, iparaa oi va'e ma
Nhanderuete ae ombopara va'ekue itape re.

17Ha'e gui Josué ma heta va'e kuery ojapukaia oendu vy
aipoe'i Moisés pe:

— Joe opu'dmbaa py hevovo rei nhendu okuapy ha'e
kuery ikuaia py.

18 Moisés ombovai:

— Joe ipo'aka va'ekue onhendua e'y, nei oity pyre
onhendu e'y guive. Oporaei va'e rima aendu — he'i.

19Heta va'e kuery ikuaia py ovaé rai'i vy oexa vaka ra'y
ra'angaa hi'ai r3, ha'e ojeroky va'e. Ha'e rami vy ipoxya
oendu vy itape omombo vy omboa'ypa yvyty yvy'iry.

20 Ha'e gui vaka ra'y ojapo pyre ojopy vy oapypa tata py.
Omongu'i pord'i vy omoai yy ary rupi. Ha'e rami vy Israel
kuery pe ome'é oy'u agua.

21 Moisés oporandu Ario pe:

— Mba'e tu ha'e kuery ojapo ndere ha'e rami ete
ojejavypa agua rami rejapo agua?

22 Ardo ombovai:

— Xeruvixa, ndevai eme xevy. Reikuaa ma ha'e kuery
py'a re teko vai anho ofa.

23 Mba'eta xevy aipoe'i okuapy: “Ejapo tuuete orevy
orerenonde oo va'erd. Ha'e rami avi ava Moisés Egito yvy
gui nhanerenoé va'ekue ri nhande ndajaikuaai mba'e pa
hexe oiko raka'ea”, he'i okuapy va'ekue.

24 Ha'e ramo aipoa'e ha'e kuery pe: “Ouro pereko va'e ke
peipe'a ha'e peme'é xevy”, 're. Ha'e gui ma tata py xee
amombo ramo rive kova'e vaka ra'y ra'angaa oiko — he'i.

Tuuete ramigua mboetea kuery Moisés ojuka ukapaague

25 Ha'e ramo Moisés oexa rd heta va'e kuery ndojejokoi
okuapy, ha'e kuery ae oaka gui ikuai agua rami Ardo oeja
rire oximba agua rami, ngovaigua kuery mbyte ae tef.
26Ha'e rami vy Moisés opu'd ho'amy ha'e kuery ikuaia py
oikea py. Ha'e vy aipoe'i:

— SENHOR-a katygua peiko va'e ke peju xea py — he'i.
Ha'e gui ofa py ono'dmba jogueruvy Levi ramymino kuery
ha'e javi.
27Ha'e va'e kuery pe aipoe'i:

— Po rami ma SENHOR Israel kuery ruete aipoe'i:
“Petei-tel pemoi ke pendekyxe pendeku'a re. Peaxa-axa
'rd heta va'e kuery ikuaia ha'e hoké ha'e javi rupi. Petei-
tei pejuka 'rd penderyvy, peneirli ha'e pendea katy'igua”,
he'i.

28 Ha'e ramo Moisés ojapo ukaague rami Levi ramymino
kuery ikuai. Ha'e va'e dra randa'u trés mil avakue ho'a
heta va'e kuery regua,

29 Moisés aipoe'i rire: “Kova'e ara ma SENHOR pe anho 'ra
pendekuai, petei-tei pendera'y kuery e'y vy penderegua
kuery rovai peiko tefi, kova'e dra guive penemoingo pora
juagud”, he'i rire.

Exodo 32.11-14; Deuterondmio 9.25-29
30K0'é jevy Moisés aipoe'i heta va'e kuery pe:

— Peé kuery ma pejejavy vaipa. Ha'e rami tef aj ma aa
ju ta SENHOR-a py, pejejavyague ambogue ukapa agud —
he'i.

31Ha'e gui Moisés SENHOR-a py ju 0o. Ha'e vy aipoe'i:

— Ma'¢, kova'e kuery ojejavy vaipa okuapy nguueterad
ouro guigua ojapoa py.

32 A§ ma ajerure ojejavyague rembogue agud re. Ha'e rami
e'y vy embogue xerery kuaxia rembopara va'ekue gui —
he'i.

33 Ha'e ramo SENHOR aipoe'i Moisés pe:

— Xerovai ojejavy va'ekue anho 'rd ambogue xekuaxia
gui.

34 Ha'e rd tereo ay, eraapa ha'e kuery xeayvuague katy.
Xevygua anjo oo 'rd nerenonde. Ha'e rami avi xee ajekuaa
ara ambopagapa 'rde xevy ojejavy va'ekue — he'i.

35Ha'e rami vy SENHOR omoingo axy, Ardo pe ha'e kuery
vaka ra'y ra'angaa ojapo uka rire.

33

Ha'e kuery renonde Nhanderuete guigua anjo omondouka
agud re ijayvuague

1Ha'e gui SENHOR aipoe'i ju Moisés pe:

— Tapeo apy gui ndee ha'e Egito yvy gui reipe'apa
va'ekue ha'e javi reve. Peguata 'rd yvy Abrado pe, Isaque
ha'e Jacé pe ame'é agud re aura reveague katy, “Ner-
amymino kuery pe 'rd ame'é”, ha'eague rami vy.

2 Ha'e rami vy petei anjo nerenonde amondouka vy
aipe'apa 'rd cananeu kuery, amorreu, heteu, ferezeu,
heveu ha'e jebuseu kuery.

3 Tapeo yvy kamby ha'e ei oata e'ya katy. Ha'e rami avi
peneaka ratd ete ramo xee ma ndaai 'rd peé kuery reve,
tape rupi apomomba e'y agud — he'i.

4Ha'e rami ijayvu rd heta va'e kuery oendu vy ojae'opa
okuapy, ojee jegua omoi va'ekue omboipa guive,

5> mba'eta Moisés pe SENHOR aipoe'i rire:

— Aipo'ere ke Israel kuery pe: “Peé kuery peneaka rata
ete va'e. Xapy'a'i penembyte aa tei ma apomokanhymba
'rd. Ha'e nunga rupi pendejegui pemboipa jegua pemoi
va'ekue. Ha'e ramo 'rde aikuaa mba'e pa ajapo agud”, 're
'rd ha'e kuery pe — he'i va'ekue.
©Ha'e rami ra Israel kuery omboipa jegua oiporu va'ekue
ha'e javi, Horebe yvyty re ovaéa ara guive nomoivei.

7Moisés ma ha'e ae'i of agud 00'i ogueraa 'rd heta va'e
kuery ikuaia gui mombyry'i. Ha'e py ju 'rd omopu'a.
Ha'e va'e pe “Oguy nhemboaty oiaty” 'ea 'rd. SENHOR
re ojerovia va'e ha'e javi 'rd oje'oi oguy nhemboaty oiaty
katy. Heta va'e kuery ikuaia gui mombyry'i of.

800'i ofa katy Moisés 0é ovy ramo heta va'e kuery petei-
tef opu'dmba 'rd okuapy ngoo roké py, hakykue katy gui
oma'é 'rd okuapy oo py oike peve.

9 Moisés opy oi ramove arai opu'd va'e oguejy 'rd hi'ary,
oo roké py ju 'rd opyta oiny. Ha'e rami vy SENHOR ijayvu
'rd Moisés reve.

10 Pavé rei oexa okuapy arai opu'd va'e oké py opyta
rd. Ha'e rami vy ae petei-tei ngoo roké py opu'dmba 'ra
okuapy SENHOR omboete vy.

11 Moisés reve SENHOR ijayvu 'rd oiny jova re oma'é reve
oirli reve ijayvu va'e rami. Ha'e gui ma Moisés ojevy ju
'rd heta va'e kuery ikuaia py. Ha'e rd hembiguai kunumi
Num ra'y Josué va'e ma 00'i gui ndojepe'ai oikovy.

 Ha'e kuery reve Nhanderuete oiko agud re Moisés
ojerureague

12Ha'e gui Moisés aipoe'i SENHOR pe:

— Ndee ma “Eraa kova'e kuery”, 're tei xevy nere-
mombe'ui guive mava'e ete'i pa xerupive remondouka
'rda. Xevy aipo're: “Nderery rupi xee roikuaa, ha'e
xerembiexa rupi avi romboaxy”, 're va'ekue xevy.

13 Ha'e nunga rupi aj xemboaxya rendu ramo ajerure
ndereko reikuaa uka agua xevy, ha'e rami xee voi roikuaa
pora agud, ha'e ndee xemboaxya rupi ete aiko agud. Ha'e
nema'endu'a avi kova'e kuery ndevygua ae ikuaia re —
he'i.

14 Ombovai:

— Xee ae ma aa 'rd ndereve, ha'e ame'é 'rd nekane'dgua
agud — he'i.

15Ha'e ramo Moisés aipoe'i:

— Xerupive ndereo reguai vy oremondouka eme apy
gui.
16Ha'e rami e'§ ramo mba'exa vy tu oikuaa ta nerembiexa
rupi xee ha'e ndevygua kuery oremboaxya? Mba'eta
orereve reiko ramo 'rde yvy regua kuery reko rami e'y
orekuai.

~ Nhanderuete guexakda oexa uka agud re Moisés
ojerureague

17 SENHOR aipoe'i Moisés pe:

— Xee ajapo avi 'rd ndeayvuague rami, mba'eta xee
romboaxy, nderery rupi roikuaa guive.

18 Moisés ojerure:

— Ajerure nerexakaa rexa uka agua xevy.

19 Ombovai ju:

— Ajapo 'rd nerenonde xeporayvua ha'e javi oaxa agua
rami, ha'e ndevy amombe'u pordve 'rd xerery SENHOR.
Mba'eta amboaxy 'rd xee amboaxyxe va'e, xemboaxya
rami areko 'r4 ha'e rami arekoxe va'e.”

20 Ha'e rd xerova ma nda'evei rexa agud, mba'eta xerova
oexa va'e ndoikovei 'r3.

21 SENHOR aipoe'ive ju:

— Apy xeyvy'iry of petef itaova, ha'e va'e ary ndee rei
agua.

*k
33:19 Romanos 9.15

22Ha'e gui xepo'akaa oaxa ramo ma xee romoi 'rd ita pa'll
oi va'e py, ha'e xepo py rojao'i 'rd xee aaxa peve.

23 Ha'e gui xepo aipe'a ramo xerexa 'rd, tei xekupe katy
gui rive. Ha'e rd xerova ma nderexai 'ra.

34
Deuterondmio 10.1-5

1Ha'e gui SENHOR aipoe'i Moisés pe:

— Mokoi ju ke embope itapera jypy'i guare rami. Ha'e
va'e re ma xee ambopara uka 'rd ayvu ha'ekue ae itape
rembovopa va'e re oi va'ekue.

2 Eiko katu ha'vy ko'é rd guari, aje'ivekue Sinai yvyty re
reé ju agud. Ha'e py ma rejexa uka jevy 'rd xevy, yvyty
apyte ary ae.

3 Ha'e rami avi avave rei toé eme ndereve, nei toiko eme
yvyty ha'e javi re. Ijyvyry rupi vexa'i, nei vaka ma voi
nda'evei omongaru agud — he'i.

4Ha'e rami ra Moisés ombope mokoi ita, jypy'i guare rami.
Ha'e gui ko'é rai ma jave opu'd vy oé ju ovy Sinai yvyty
re, SENHOR ijayvuague rami vy. Opo py ogueraa mokoi
itaperd omoatyrd va'ekue.

5Ha'e gui SENHOR arai rupi oguejy vy hexeve hi'ai ha'e
py. Ha'e rami vy guery SENHOR omombe'u porave reve
6 oaxa ovy henonde re. Ha'e vy ijayvu:

— SENHOR, SENHOR Penderuete aiko va'e ma nhom-

boaxy va'e, poroayvu va'e, ipoxy voi e'y va'e, opa mba'e
py iporayvupa va'e ha'e ojeroviapy aiko.
7 Mil-kue peneramymino ikuaia peve areko 'rd xepo-
rayvua rupi. Ambogue 'rd guive ha'e kuery reko vaia,
ha'eve'ya rami ikuaia ha'e ojejavya ha'e javi. Ha'e rami
avi heko vai va'e ma nambopaga e'yi 'rd. Ha'e rami vy tuu
kuery reko vaiague regua ma ta'y kuery ha'e hamymino
kuery re ju 'rd ambou, mboapya ha'e irundya ikuaia peve
— he'i.

8 Ha'e rami SENHOR ijayvu ramove Moisés yvy py
guenapy'a re oi vy omboete.
9Ha'e vy aipoe'i:

— SENHOR, xapy'a rei aj nerembiexa rupi xemboaxy ri
vy eiko ha'vy ore kuery mbyte rupi. Ore kuery oreaka rata
ete va'eri emboguepa ke orereko vaiaty ha'e rojejavyague.
Ha'e orereraa ndejeupe guara.

Deuterondmio 7.1-5

10Ha'e ramo aipoe'i:

— Xee ma heta va'e kuery reve xereve guara ajapo vy
ha'e kuery ha'e javi renonde 'rd ajapo mba'emo ipori ete
va'e. Ha'e nunga ipor3 ete va'e ma nef petei henda py, nei
petei regua renonde ma voi ndojapoai teri. Peva'e kuery
mbyte reikoa va'e, ha'e kuery ha'e javi toexa xee SENHOR
ajapo va'e, mba'eta mba'emo vaipa ete 'rd ajapo rombovai
VY.

11 penderexarai eme ange xeayvuague re. Mba'eta
penerenonde gui amoxémba 'rd amorreu, cananeu,
heteu, ferezeu, heveu ha'e jebuseu kuery.

12Ha'e peoa yvy re hekoa va'e kuery reve nda'evei pejapo
agud petei rami pendekuai agud, ha'e nungakue pendere
oiko e'y agud nhua rami.

13 Ha'e rami 'rdgue py peitypa 'rd ha'e kuery altar ojapo
va'ekue, pemopémba 'ra ita omopu'd va'ekue, peake'o 'rd
mba'emo ra'angaa ha'e kuery omopu'a va'ekue.

14 Napemboetei 'rd amboae tuuete ramigua, mba'eta xee
SENHOR pe “Oikuaa pota pord kuaa va'e” 'ea. Xee aipota
xere anho pejerovia.

15 Ha'e nunga rupi ha'e va'e yvy regua kuery reve pejapo
eme petei rami pendekuai agud. Mba'eta ha'e kuery ngu-
uete kuery mboetea rupi mba'emo ome'€, ha'e guymba
ojukaa py penerenoi 'rd ha'e kuery reve pe'u agui ojuka
va'ekue ro'okue gui.

16 Ha'e py peo ri vy ha'e kuery rajy kuery pejopy 'ra

pendera'y kuery ra'yxyra. Ha'e gui tajy kuery nguuete pe

ju omboete vy ojapo 'rd pendera'y kuery voi ha'e kuery

ruete omboete agua rami.

17 Pejapo eme penderueterd mba'emo ryku gui rive.
Exodo 23.14-19; Levitico 23.4-21,33-44; Deuterondémio 16.1-17

18 — Ha'e gui pejapo 'rd ngaru mbojape imbovua
revegua e'y regua. Sete 4ra re 'rd pe'u mbojape imbovua
revegua e'yj xeayvuague rami vy, jaxy abibe 'epy va'e
reguard aa'angaague rami, mba'eta abibe jaxy py ae Egito
yvy gui peémba rire.

19 Jypygua itui'i va'ekue ma xemba'e meme. Penerymba
kuery vaka ava, jypygua oiko va'ekue ma guive r3, ha'e
vexa'i guigua voi.

20 Ha'e gui mburika jypygua oiko va'ekue ma pendejeupe
guard pemboekovia 'rd vexa'i ra'y'i pejuka vy. Ha'e ra
pendejeupe guard napemboekoviaxei ri vy pemopé 'ra
ijjaju'y. Ha'e rami ae pendejeupe pemboekovia avi 'ra
pendera'y kuery jypy'i itui va'ekue.

— Avave rei xerenonde ndoui 'rd mba'emo ome'é va'erd
reve'y.

21— Seis ara re pemba'eapo 'rd. Ha'e rd sete araa py ma
pepytu'u 'rd penemba'eaty rupi pemba'eapoa gui, ha'e
mba'emo pemono'da gui.

22— Trigo pemono'0 ypy'ia dra py pejapo 'rd ngaru sete
semana-a pygua, ha'e gui ma'etya opa nhavé ju mba'emo
pemono'da ngaru pejapo.

23 Ha'e rami py ma'etja nhavo mboapykue kuerei 'rd peé
kuery va'e regua avakue ha'e javi pejexa uka SENHOR
Israel kuery ruete renonde.

24 Mba'eta penerenonde gui aipe'a 'rd amboae regua
kuery, pendekuai agud ambopyve vy. Ha'e rami rire

ma'etya nhavd mboapykue SENHOR renonde pejexa uka
agud peo tef jipoi 'rd pendeyvy pe'aara.

25 — Ha'e gui xevy mymba ruguy peme'é reve nda'evei
mbojape imbovua revegua avi peme'é agud. Ha'e Pdscoa
dra ngaru py xevy mymba peme'é rire nda'evei pyavy
ndape'upai va'ekue opyta agud ko'é rd peve guara.

26 Nemba'ety gui jypy'i pemono's va'ekue regua
ipordgueve ma peru 'rd SENHOR Penderuete pegua oo
py-

— Nda'evei kavara'i remomimoi agud ixy kamby py ae
— he'i.

27 SENHOR aipoe'ive ju Moisés pe:

— Embopara ha'e va'e ayvu, mba'eta ha'e rami ae

ndereve ha'e Israel kuery ha'e javi reve ajapo xereve guara
— he'i.
28 Ha'e py ma SENHOR reve Moisés oi quarenta ara ha'e
quarenta pytii re. Ha'e jave ma ndo'ui mbojape, nei yy
ma voi ndoy'ui Ha'e py itape re ombopara ayvu guexeve
guara ojapo va'ekue regua, dez ayvu ombopara.

Moisés rova hexakambaa oexapa okuapyague

29 Ha'e gui Sinai yvyty gui Moisés oguejy vy opo py
ogueraa mokoi itape Nhanderuete ayvu oia. Hexeve
Nhanderuete ijayvu rire hova hexakdmbaa tei ndoikuaai
ranhe yvyty gui oguejy ouvya ja.
30 Ha'e gui Moisés re Ardo ha'e Israel kuery ha'e javive
oma'é ra hova hexakdmba. Ha'e ramo ha'e kuery okyje
hexe onhemboja agua.

31 Ha'e rami rd Moisés oenoimba. Ha'e ramo mae Arido
ha'e yvatekueve onhemboja hexe, ha'e ha'e kuery reve

Moisés ijayvu.

32Ha'e gui ma oupa avi okuapy Israel kuery ha'e javi. Ha'e
ramo ha'e va'e kuery pe Moisés omboaxapa Sinai yvyty re
SENHOR ojapo ukaague.

33 Ha'e kuery pe Moisés ijayvupa ma vy ngova re omoi
imo'dara.”

34 Ha'e gui SENHOR renonde ju Moisés ijayvu agud oo vy
ngova mo'da oipe'a kuerei 'rd, o€ ouvy e'ya ja. Ha'e gui
oé vy Israel kuery pe ju 'rd omombe'u ojapo uka pyre ha'e
javi.

35 Ha'e ramo ma Israel kuery Moisés rova oexa ra hexaka.
Ha'e va'e rire Moisés omo'd ju 'rd ngova, peteigue ju
SENHOR reve ijayvu agud py oike e'ya ja.

35

Sdbado dra re ijayvuague

1 Ha'e gui Moisés Israel kuery ha'e javive omboaty vy
aipoe'i:

— Pova'e ayvu ma SENHOR ojapo uka jajapopa ete agua.
2Nhamba'eapo 'rd seis dra re, ha'e ra sete araa py ma 4ra
iky'a e'y va'e, SENHOR pegua sdbado ixupe anho japytu'u
agud. Ha'e va'e dra omba'eapo va'e ma omano 'ra.

3 Sdbado dra nda'evei nei peteive ma pejatapy agud pen-
dero rupi ae'i voi.
Exodo 25.1-9

4 Moisés aipoe'ive ju Israel kuery ha'e javive pe:

— Po rami SENHOR ijayvu vy aipoe'i:

5 “Mba'emo pereko va'e-va'e gui peipe'a 'rd SENHOR pe
peme'é va'erd. Petei-tei pendepy'a re oia rami, peme'éxea
rami peru 'rd SENHOR pe peme'é va'erd: ouro, e'y vy prata,
overava'e,

¢ hovy va'e, parpura, pytd va'e, ajukue ipordve va'e,
kavara rague,

7vexa'i pirekue, mba'emo mopytaara, yy rupigua pirekue,
yvyra acacia,

*
34:33 2 Corintios 3.7-16

8 azeite omboverapa agud, azeite SENHOR pe nhomboaxaa
agud regua irlird, heakua pora va'e oapy pyra,
9 ita 6nix, manto sacerdote pegua re ha'e ipexo regua re
itaoiva'erd”, he'i.
Exodo 39.32-43

10 “Peé kuery va'e regua toupa avakue mba'emo ojapo
kuaa va'e ha'e javi, tojapopa SENHOR ojapo uka va'ekue.
11 Tojapo ombojerovia atyrd, ijao'iard ha'e hi'dry guara
reve, ty'ai ikuai va'erd, yvyrape avi, yvyra hi'dry rupi
guard, ijytara hendara reve,
12ha'e ayvu ryrurd ijyke rupi yvyra po'i'i oi va'e reve, teko
vai ombogue atyra ha'e cortina oké pyguara avi,
13 mesa ijyke rupi yvyra po'i'i ha'e hembiporura ha'e javi
oi va'e reve, ha'e mbojape SENHOR renonde omoi mbyra,
14 tataendy 'yrd hembiporu reve, tataendyrd, azeite
tataendy rykuer3,
15 altar heakud pord va'e oapy atyra, ijyke regua yvyra
po'i'i reve, azeite SENHOR pe nhomboaxaa agui regua,
heakua pora va'e oapy pyr3, ha'e ajukue ombojeroviaaty
roké reguara,
16 gltar mba'emo oapy atyra, hi'dry guard ipoka rei va'e
overa va'e guigua, ijyke regua yvyra po'i'i, hembiporu
ha'e javi'i, mba'emo ojoi atyra hendara reve,
17 gjukue oké regua oka rupi guari, ijytard henda reve,
cortina oka roké pyguara,
18 ombota pyrd ombojeroviaaty omoi atd agud, ombota
pyra oka kora omof atd agud, ixara,
19 henda iky'a e'§ va'e rupi omba'eapo va'e kuery aor3,
ha'e sacerdote Ardo ha'e ta'y kuery ao iky'a e'y va'er3,
ha'e kuery sacerdote ikuaia rupi omba'eapo vy oiporu
agud”, he'i.

Ogueruxea rupi mba'emo ogueru okuapyague

20 Ha'e gui Israel kuery ha'e javive Moisés renonde gui
00 ju ramo
21 ofa py ou avakue opy'a ha'e onhe'é py mba'emo
ome'éxea oendu va'e ha'e javi. Ha'e va'e kuery ma
SENHOR pe ome'é va'erd ogueru oguy nhemboaty atyra
ojapoa agud, opy rupi mba'emo ojapo va'e kuery oiporu
va'erd, ha'e ao iky'a e'y va'erd avi.
22 Avakue ha'e kunhague avi ou, ikyre'j va'e meme.
Ogueru jegua, mba'emo ojee omoi va'ekue, kud regua,
poapy regua, ha'e opa mba'e porad ouro guigua. Avakue
ha'e javive ogueru SENHOR pe ouro guigua ome'é va'era.
23 Hovy va'e oguereko va'e ha'e javi ogueru, ha'e gui
purpura, pyta va'e, ajukue ipordve va'e, kavara rague,
vexa'i pirekue omopyta mbyre, ha'e yy rupi ikuai va'e
pirekue guive ogueru.
24 Amongue ma ojapo mba'emo SENHOR pe ome'é va'er3,
prata guigua e'j vy overa va'e guigua. Ha'e va'e ma
oguerupa. Ha'e yvyra acacia ojou va'ekue ogueru okuapy
opa maragua ojapo pyra.
25 Ha'e kunhague mba'emo ojapo kuaa va'e voi mba'emo
ogueru okuapy ha'e kuery ae opo py ojapo va'ekue, hovy
va'e, purpura, pytd va'e ha'e ajukue iporave va'e.
26 Kunhague opy'a re mba'emo ojapoxea oi va'e ha'e javi
ma kavara rague gui oipoka.

27 Huvixa kuery ma ita Onix ha'e ita sacerdote pegua
manto ha'e ipexo regua ombojegua pyra ogueru,

28 ha'e mba'emo heakud pord va'e, azeite tataendy
rykuer, azeite SENHOR pe nhomboaxaa agud regua, ha'e
heakud pora va'e oapy pyra.

29 Ha'e rami py Israel kuery ogueruxea rupi ogueru SEN-
HOR pe ome'€ va'erd. Avakue ha'e kunhague opy'a re
ome'éxea oendu va'e ogueru okuapy ome'é va'erd, Moisés

pe SENHOR ojapo uka va'ekue ha'e javi.
Exodo 31.1-11

30 Ha'e gui Moisés aipoe'i Israel kuery pe:

— Pendu ke, SENHOR oenof hery rupiJuda regua Urira'y
Bezalel, Hur ramymino.
31 Ha'e rami vy Nhanderuete Onhe'é omonyé
imbaraeterd, hi'arandura ha'e oikuaapa agui, opa mba'e
ojapo kuaa agud rami,
32 ha'e mba'emo ra'angaa ojapo va'ekue rami ojapo agud
ouro, prata ha'e overa va'e gui,
33 ha'e ita omoi 'rd omoatyrd agud, yvyra gui mba'emo
ojapo agud, ha'e opa mba'e pori ojapo kuaa agua.
34 Ipy'a re omoi 'rd amboae kuery avi ombo'e agud, Da
regua Aisamaque ra'y Aoliabe guive.
35Ha'e kuery re omof hi'arandurd mba'emo ojapo kuaa ete
agud rami, haxyve va'e guive, ha'e hovy va'e py ajukue
ombopara kuaa agud, parpura py, pytd va'e py ha'e ajukue
iporave va'e py, ha'e oipokaa rupi omba'eapo agui. Ha'e
rami py opa mard ojapo kuaa, mba'emo ra'angaa ojapo
va'ekue rami ae.

36
1Ha'e rami py Bezalel ha'e Aoliabe omba'eapo, avakue
mba'emo ojapo kuaa va'e ha'e javi reve. Ha'e kuery pe
SENHOR oikuaa uka ha'e omo'arandu henda iky'a e'y va'e
pyguara ha'e javi ojapo kuaa agua, SENHOR ojapo ukaague
rami meme.

Mba'emo apoard kuery po py heta va'e kuery ome'é
va'ekue Moisés omboaxapaague

2 Ha'e gui Moisés oenoi Bezalel ha'e Aoliabe, ha'e

avakue mba'emo ojapo kuaa va'e ha'e javi. Ha'e va'e kuery

SENHOR omo'arandu vy ipy'a re omoi ovaé ha'e mba'emo
ojapoxea.

3 Ha'e va'e kuery pe ae Moisés omboaxa Israel kuery
ogueru ha'e ome'é va'ekue, henda iky'a e'y va'e pyguara
ojapo agud. Ko'é nhavd Moisés-a py ha'e kuery ogueruve
'rd ome'éxea rupi ome'€ va'e.

4Ha'e ramo avakue hi'arandu va'e ma henda iky'a e'y
va'e pyguard mba'emo ojapo 'rd va'ekue oeja ranhe vy
oupa.
5Ha'e vy aipoe'i okuapy Moisés pe:

— Heta va'e kuery tu ogueruve rima SENHOR ojapo
ukaague rami rojapo 'rd va'ekue aryve — he'i.
g Jap y

6 Ha'e ramo Moisés ijayvu heta va'e kuery ikuaia ha'e
javi rupi omombe'ua agud. Ha'e vy aipoe'i uka:

— Avakue ha'e kunhague ma voi henda iky'a e'y
va'e pyguard ome'é va'erd ojapo ve'y tei ha'eve — he'i
uka. Ha'e rami vy heta va'e kuery pe ijayvu mba'emo
ndogueruvei agua,

7 mba'eta mba'emo ha'everd ma oi mba'emo ojapopaa
agud, hetave guive oi.
Exodo 26.1-13

8 Ha'e rami rd omba'eapo va'e regua avakue mba'emo
ojapo kuaa ete va'e ojapo okuapy ombojerovia atyra. Ha'e
rami vy dez cortina ojapo ajukue ipordve va'e oipoka pyre
guigua, ha'e hovy va'e, purpura ha'e pyta va'e gui. Anjo
ilcéepo va'e ra'angaa py ombojegua. Opa mba'e ojapo pord
ete.

9 Petei-tel cortina ma doze metros raxa'i 'ra ipuku-a, ha'e
rd ipya ma mokoi. Cortina ikuai va'e ma joo rami meme
ipuku-a ha'e ipya.

10 Petei nhirui cortina ma amboae ae re oje'a, ha'e hovai
re petei nhiruf ikuai va'e voi ha'e rami avi amboae ae re
oje'a.

11 Cortina ojokua ypy va'ekue apy re ma jokuaara ojapo
hovy va'e gui. Ha'ekue rami ae ju ojapo cortina ojokua
va'ekue mboae apy re.

12 Cinqlienta jokuaa ojapo petei-tei cortina re, ha'e cin-
qlienta ju cortina mboae ikuai va'e japy re. Jokuaa ikuai
va'e ma petei-tei joexe-exei'i agua of.

13 Ojapo avi cinqiienta ojopy agud ouro guigua. Ha'e va'e
py ma cortina ikuai va'e amboae ae re ombojepo'oi agu3,
ombojeroviaaty petei'i opyta agua.

14 Kavara pire gui ojapo avi cortina ombojeroviaaty ary
rupi guard, onze cortina.
15Ha'e va'e regua petei-tei cortina puku-a ma treze met-
ros raxa'i, ha'e ra ipya ma mokoi. Onze-ve cortina ma joo
rami meme ipuku-a ha'e ipya.
16 Petei nhirui cortina ma joe ojokua, ha'ekue rami ae ju
mboapy meme hembyre va'ekue re.
17 Ha'e gui cinqiienta jokuaa ojapo cortina ojokua ypy
va'ekue apy rembe re.
18 Overa va'e guigua ojapo avi cinqiienta ojopy agud oo
ao'ia ojokua agud, ha'e javive petei'i opyta agua.
1900 4ry guard ma ojapo vexa'i pirekue omopyta mbyre
gui, ha'e rd amboae pirekue ma inhana e'y va'e.

Exodo 26.14-30

20 Ombojeroviaaty mbotyara ojapo avi yvyrape acécia
gui, omopu'd imo'amy agua.
21 petei-tel yvyrape ma quatro metros raxa'i ipuku-a, ha'e
rd ipya ma meio metro raxa'i.
22 petei-tel yvyrape re ol mokoi omoi agud joa katy oo va'e.
Ha'e rami ojapo yvyrape ombojeroviaaty mbotyara ha'e
javi.
23 Yvyrape ombojeroviaaty mbotyard ma vinte ojapo
kuaray puku-a katy guara.

24 Ha'e gui vinte-ve yvyrape rendard prata guigua ojapo
avi quarenta iguyry rupi omoia agua. Petel ipe va'e guyry
hendara mokof oi, ha'e amboae ipe va'e guyry voi oi 'rd
mokofi hendar3.

25 Ha'e gui ombojeroviaaty rovai katy guard ma vinte
yvyrape ju ojapo kuaray apu'a'ia katy guara.

26 Hendara ma quarenta oi prata guigua meme: petei-
tel yvyrape guyry ma mokoi of hendara, amboae guyry
mokofi avi o, ha'e ramive tema.

27 Ombojeroviaaty yke kuaray oikea katy guard ma
mboapy meme yvyrape ju omopu'a.

28 Ha'e gui ombojeroviaaty apy katy guard ma mokoi
yvyrape ju omopu'a jovaive reguara.

29 Ha'e va'e ma iguy rupi ndoje'ai. Ha'e ra hi'ary ma joe
oje'a 'rd inhapyi va'e oi ypy va'e re. Ha'e rami omoi mokoi
yvyrape ijapy katy guard oi va'e.

30 Ha'e rami of oito-ve yvyrape henda prata guigua reve.
Ha'e javi ma dezesseis of hendara: petei-tei yvyrape guyry
ma mokofi 'rd of hendar3, ha'e amboae guyry ma mokof ju
'rd of.

31 Imbotya mbyte rupi guard ma yvyra po'i'i ojapo
acécia gui: petel nhirui ma yvyrape ombojeroviaaty yke
rupi guara ojapo,
32 ha'e gui petel nhirui ju ma yvyrape hovai re of va'e
peguard, ha'e gui petei nhirui ju ombojeroviaaty kupe
katy rupi yvyrape oi va'e peguard, kuaray oua katy.
33 Yvyra po'i'i ma yvyrape omopu'd va'ekue mbyte rupi
omboaxa amboae apy peve.
34 Yvyrape ikuai va'e ma ouro py onhova, ha'e omoi avi
inhapyi va'e ouro guigua. Ha'e va'e rupi ae omboaxa
imoiny yvyra po'i'i. Yvyra po'i'i voi ouro py avi onhova.

Exodo 26.31-37
35 Okéra ma ojapo avi ajukue hovy va'e gui, pirpura,

pyta va'e ha'e ajukue iporave va'e oipoka pyre gui. Om-
bojegua avi anjo ipepo va'e ra'angaa py, hembiapo kuaa
va'e ojapo va'ekue.

36 Yvyra accia gui ojapo avi irundy ijytar3, ha'e ouro py ju
onhova. ijopyard ma ouro guigua avi, ha'e hendard irundy
ikuai, prata guigua meme.

37 Ojapo avi 00'i roké mbotyard hovy va'e gui, parpura,
pytd va'e, ha'e ajukue ipordve va'e oipoka pyre gui,
ombopara kuaa va'e ojapo.

38 Cortina ytard ma petei nhirui ojapo, ojopy agua reve.
ljapy yvate katygua, ha'e hembe 'y ma ouro py meme
onhova. Ha'e rd hendara petei nhirui ikuai va'e ma overa
va'e guigua.

A 37
Exodo 25.10-15

1 Ayvu ryrurd ma Bezalel ojapo yvyra acécia gui. Ipuku-
ama petel metro raxa'i, ha'e rd ipya ha'e yvatea ma meio
metro raxa'i meme.
20uro ete'i py onhova ipypy rupi ha'e hi'ary rupi. Ijyvyry
rupi ma ouro guigua py ju ombojegua.

3 Irundy inhapyi va'e ma ouro gui ojapo. Ha'e va'e ma
hyru apy omof irundyve re: mokoi inhapyi va'e omoi kyvd
katy, ha'e mokofi ju ma hovai re.
4Yvyra acicia gui ojapo avi yvyra po'i'i, ha'e ouro py ju
onhova.
5Yvyra po'i'i ma hyru jovaive re omboaxa inhapyi va'e oi
va'e rupi, hyru ogueraa agua.

Exodo 25.17-22

¢ Imbotyara ma ouro ete'i gui ojapo avi teko vai om-
bogue atyrd. Ipuku-a ma petei metro raxa'i, ha'e ra ipya
ma meio metro raxa'i.

7 Ouro gui ojapo avi mokoi anjo ipepo va'e ra'angaa. Ouro
ombope pyre gui ojapo, ha'e teko vai ombogueaty apy
jovaive re omof.
8 Petel anjo ra'angaa ma petei apy re omoi, ha'e rd amboae
ma hovai re. Ha'e petei'i regua gui ae ojapo teko vai
ombogue atyra ha'e anjo ipepo va'e jovaive re of va'era.
9 Anjo ra'angaa ma opepo py ojao'i teko vai ombogueaty.
Petei-tei joa katy hova, ha'e teko vai ombogueaty re
oma'é.
Exodo 25.23-30

10 Mesa ma yvyra acacia gui avi ojapo. Ipuku-a ma petei
metro, ipya ma meio metro, ha'e rd yvatea ma meio metro
raxa'i.
11 Quro ete'i py onhov3, ha'e ijyvyry rupi ombojegua.
121jyvyry rupi ojapo avi hembe 'yra irundy kua ipya va'e,
ha'e hembe 'y rupi ju ombojegua.
13 Jjapy irundyve re omoi irundy inhapyi va'e. Ouro
omboyku vy ojapo, ha'e omofi irundyve hetyma oia re.
14 Inhapyi va'e ma hembe 'y katy'i omoi yvyra po'i'i oaxa
agua, mesa ogueraa agua.
15 Yvyra po'i'i ma acdcia guigua, ha'e ouro py ju onhov3,
mesa ogueraa agua.
16 Mesa ary tembiporu of va'erd ma ouro ete'i gui ojapo:
hy'a, heakud pord va'e ryrurd, hy'a kua, ha'e tigela
mba'emo rykue ome'émby ryrura.

Exodo 25.31-39

17 Tataendy 'yrd ma ouro ete'i omoatyrd mbyre gui
ojapo. Hapytard, hakara, tykue ryrur3, ijapu'a va'e ha'e
ipoty ikuai va'erd ha'e javi ma petei'i gui meme ojapo.
18 [jyke gui ma mboapy meme haka o€ oiny. Petei yke gui
0é 'rd mboapy, ha'e hovai gui ma mboapy avi oé.
19 Petei-tei rakd re ma mboapy tykue ryru oi améndoa
ramigua, ha'e gui petei ijapu'a va'e ha'e petei yvoty.
Amboae haka gui ma ha'ekue rami ae ju mboapy tykue

ryru améndoa ramigua o€, petei ijapu'a va'e ha'e petel
yvoty. Ha'e rami ae ikuai mboapy meme haka tataendy
'y gui 0é oiny va'e.
20 Tataendy 'y ete re ma irundy tykue ryru oi améndoa
ramigua, ijjapu'a va'e ha'e ipoty reve.
21 Mokofi raka ixugui 0é oiny va'e nhavd re of 'rd petei
ijapu'a va'e hendara. Amboae mokoi raka ixugui oé oiny
va'e re ma ijapu'a va'e mboae ju of hendara. Ha'e rami ae
tema ojapo mboapy meme haka tataendy 'y gui o€ oiny
va'e.
22 Jjapu'a va'e ha'e haka hexe of va'e ma petei'i gui ae
ojapo. Ha'e javi ma petei'i guigua meme, ouro ete'i
omoatyrd mbyre gui ojapo.
23 Ojapo avi sete tataendy. Tata moendya ha'e imboguea
ma ouro guigua meme.
24 Petel poyikue ouro ete gui oiporu tataendy 'yrad ha'e
hembiporu ha'e javi reve ojapo agua.
Exodo 30.1-10

25 Altar heakud porad va'e oapy atyrd ma yvyra acicia
gui ojapo. Ipuku-a ha'e ha'e ipya ma meio metro meme,
ipuku-a of va'e'y ramo. Ha'e rd yvatea ma petei metro
rai'i. Hexeve hakua ikuai va'e voi petei'i gui ae avi.
26 Quro ete'i gui onhova hi'dry ha'e ijyvyry rupi, hakua
ikuai va'e guive. Ijyvyry rupi ma ouro guigua py ombo-
jegua.
27 Ombojeguaague guyry rupi ojapo avi mokoi inhapyi
va'e ouro guigua. Jovaive re ojapo. Ha'e va'e rupi ma
omboaxa yvyra po'i'i altar ogueraa agua.
28 Acdcia gui yvyra po'i'i ojapo ma vy ouro py onhovamba.

Exodo 30.22-38

29 Ojapo avi azeite iky'a e'y va'e SENHOR pe nhom-
boaxaa agud regua. Heakua pord va'e oapy atyra avi ojapo,
heakud pora va'e apoa ojapo va'ekue.

33

Exodo 27.1-8

1 Altar mba'emo oapy atyra ojapo avi yvyra acacia gui.
Ipuku-a ma mokoi metros raxa'i, ha'e ipya ha'e rami ae
ju, ipuku-a oi va'e'y ramo. Ha'e rd yvatea ma petei metro
raxa'i.

2 Jjapy irundyve va'e re ma omoi irundy hakuard. Ha'e

va'e ma altar reve petei'i gui meme ojapo. Overa va'e py

ju onhovamba.

3 Tembiporu altar rupi oiporua va'erd ma ojapo avi opa

mardgua: tanhimbu ryrurd, pd iky'a'oara, hy'ar3, ikuxa

rakua ha'e tapyi ryrura. Ha'e va'e ha'e javi ma overa va'e

gui meme ojapo.

4 Altar reguara ma ojapo petei ipoka rei va'e overa va'e

gui kya x4 ramigua. Ha'e va'e ma altar rye py rupi of altar

mbyte rupi peve ovaé.

5Ipokareiva'e overa va'e guigua apy irundyve reguard ma

ojapo irundy inhapyi va'e. Ha'e va'e rupi ma omboaxa 'ra

yvyra po'i.

6 Yvyra po'i ma acacia gui ojapo, ha'e overa va'e py ju

onhova.

7Ha'e va'e ma inhapyi va'e rupi omboaxa altar jovaive re,

ogueraa agud. Inhyvyi va'erd ma yvyrape gui ojapo.
Exodo 30.17-21

8 Overa va'e gui ojapo yy mbotyard, mba'emo ojoia
agud. Hendard voi ojapo overa va'e gui avi. Oguy
nhemboaty oiaty roké py kunhague omba'eapo okuapy
va'e epéko ome'é va'ekue gui ojapo.

Exodo 27.9-19

9 Okara ma ojapo avi oo regua kuaray ipuku-a katy.
Cortina oka korari of va'e ma ajukue ipordve va'e oipoka
pyre gui ojapo. Ipuku-a ma quarenta e cinco metros.

10 Jjytara ma vinte ojapo, ha'e hendard ma overa va'e
guigua meme. Ha'e ra ijyta re ty'ai of va'e, ha'e hi'ary
rupigua ma prata guigua.

11 Ha'e rami ae avi kuaray ijapu'a'ia katy voi of cortina
quarenta e cinco metros ipuku-a va'e. Ijytard ma vinte
ojapo, ha'e vinte avi ojapo hendard, overa va'e guigua
meme. Ijyta re ty'ai ha'e hi'dry rupigua oi va'e voi prata
guigua.

12 Ha'e ra kuaray oikea katy cortina of va'e ma vinte e
dois metros ipuku-a va'e. Ijytard ma dez ojapo, ha'e ijyta
rendard ma dez avi. Ijyta re ty'ai ha'e hi'dry rupigua oi
va'e ma prata guigua meme.

13 Kuaray oua katy cortina of va'e ma vinte e dois metros
ipuku-a va'e.

14Ha'e rd oikea rexei cortina oi va'e ma sete metros ipuku-
a. ljyta ma mboapy, ha'e henda voi mboapy.

15 Oka py oikea rovai katy ma cortina puku-a sete metros,
oikea rovaive katy joo rami ipuku-a. Ijyta ma mboapy, ha'e
henda voi mboapy avi.

16 Oka yvyry rupi cortina oi va'e ha'e javi ma ajukue
iporave va'e oipoka pyre gui ojapo.

17]jyta rendard o va'e ma overa va'e guigua meme. Ha'e
rdijytarety'aiha'e hi'ary rupigua oi va'e ma prata guigua.
18 Ajukue oka roké regua ma ajukue ombopara va'e rembi-
apo. Hovy va'e gui, parpura, pytd va'e ha'e ajukue iporave
va'e oipoka pyre gui ojapo. Ipuku-a ma nove metros.
Yvatea ha'e ipya ma dois metros raxa'i meme, oka rupi
cortina ikuai va'e re oa'dague rami vy.

19jyta irundy va'e ha'e ijyta renda irundy va'e ma overa
va'e gui meme ojapo. Ha'e rd hexegua ty'ai ma prata
guigua. ljapy yvategua, ha'e hi'dry ha'e javi prata guigua.
20 Ha'e rd ombota pyrd ombojeroviaaty omoi atd agui,
ha'e oka yvyry rupi o va'e regua ma guive rd overa va'e

guigua meme.

Mba'emo ombojeroviaaty regua oipapa ha'e oa'dague

21 Pova'e nunga oi ombojeroviaaty Nhanderuete ayvu

oia ropy. Moisés aipoe'iague rami vy sacerdote Ardo ra'y
Itamar oipapa, levita kuery ha'e py omba'eapo agua.
22Jud4 regua Uri ra'y Bezalel, Hur ramymino va'e ojapopa
Moisés pe SENHOR ojapo uka va'ekue ha'e javi.
23 Hexeve ma D3 regua Aisamaque ra'y Aoliabe
omba'eapo. Ha'e va'e ma mba'emo re opena va'e,
mba'emo ra'angaa ombopara kuaa, ha'e ajukue ombopara
va'e hovy va'e py, purpura, pytd va'e ha'e ajukue iporave
va'e py.

24 Henda iky'a e'y va'e pyguard ouro mba'emo ojapoa
rupi oiporu va'ekue, ouro ome'é mbyre oa'da ra mil quilos
randa'u, henda iky'a e'y va'e py oiporua va'e rami ae.

25Ha'e rd prata guery ombopara uka va'e kuery ome'é
va'ekue ha'e javi ma trés mil quilos, henda iky'a e'y va'e
py oiporua va'e rami.

26 Guery ombopara uka va'e vinte ma'ety va'e guive
tujakue peve petei-tei ome'é petei hatd'i va'e seis grama
va'e, henda iky'a e'y va'e py oiporua va'e rami. Ome'é
va'ekue ha'e javi ma seiscentos e trés mil, quinhentos e
cinqlienta.

27 Prata ma trés mil e quinhentos quilos oiporu mba'emo
iky'a e'y va'e py oi va'e rendara ojapo agud, ha'e imbotya
rendard guive. Cem ojapo hendar3, petei-tei re ma trinta
e cinco quilos prata oiporu.

28 [jyta re mba'emo ojopy agud ojapo vy oiporu vinte
quilos raxa'i, ha'e gui ijapy yvategua onhov3, ha'e hi'ary
rupigua ojapo agua.

29Ha'e gui overa va'e ha'e kuery ome'é va'ekue oa'da ra
dois mil e quinhentos quilos.



Exodo 38:30 120 Fxodo 39:7

30 Ha'e va'e gui ma ojapo oguy nhemboaty oiaty roké yta
rendar3, altar overa va'e guigua, ipoka rei va'e overa va'e
guigua, ha'e altar py oiporu va'erd ha'e javi.

31Qvera va'e gui ojapo avi oka yvyry rupi kora oi va'e ren-
dard, oka roké yta rendard, ombota pyrd ombojeroviaaty
mofi atdard ha'e javi, ha'e oka yvyry rupi guard ombota
pyra va'e ha'e javi.

39
Exodo 28.1-43

1 Hovy va'e, purpura ha'e pytd va'e gui ojapo avi ao
ipordve va'e. Ha'e va'e ma henda iky'a e'§ va'e rupi
omba'eapo va'e onhemonde va'era. Ojapoaoiky'ae'yva'e
Ardo peguard, Moisés pe SENHOR ojapo ukaague rami vy.

2 Manto sacerdote peguard ma ojapo ouro gui, hovy
va'e, plrpura, pytd va'e ha'e ajukue iporave va'e oipoka
pyre gui.

3 Ouro ombope pord'i vy ojapo ipereri'i va'e, ha'e ojaya
po'i'i, oikutu agua hovy va'e reve, purpura, pyta va'e ha'e
ajukue ipordve va'e reve, ajukue ombopara va'e rembiapo.
4 Ojapo avi mokoi axi'y dry guard, manto apy mokoive
ojopy agud, ha'e rami joe oje'a oiny.

5 Tku'akuaard voi ojapo pord, ha'e omoi manto sacerdote
pegua ary rupi. Ha'e va'e ma manto reve joo rami
ae ojapo ouro gui, hovy va'e, parpura, pytd va'e ha'e
ajukue ipordve va'e oipoka pyre gui, Moisés pe SENHOR
aipoe'iague rami vy.

6 Ita 6nix omoatyrd vy omoi hendard ouro guigua re.
Ha'e va'e re ma ombopara Israel kuery rery, kua reguara
omboparaa rami avi.
7Ha'e va'e ita mokoive ma manto sacerdote pegua axi'y
arygua re omoi, Israel kuery re ima'endu'aa agud, Moisés
pe SENHOR aipoe'iague rami vy.

8 Pexo regua ma manto sacerdote pegua rami avi ojapo
pora ete. Ouro gui ojapo, ha'e hovy va'e, parpura, pyta
va'e ha'e ajukue iporave va'e oipoka pyre gui.

9 Pexo regua ma ijapy irundy va'e, mokoi va'e ojapo.
Ipuku-a ha'e ipya ma joo rami petei po pukukue.

10 Ha'e va'e re ma omof ita petei-tei rendard ojapo pyre
reve. Ita ma irundy ryxy omoi. Jypy'igua ma sardio,
topazio ha'e carbinculo.

11 Mokoi ryxya ma esmeralda, safira ha'e diamante.
12Mboapy ryxya ma jacinto, dgata ha'e ametista.

13 Irundy ryxya ma berilo, dnix ha'e jaspe. Petei-tei
rendard ojapo pyre ma ouro guigua meme.

14Ha'e javi vy doze ita of, Israel ra'y kuery rery doze ikuai
va'e rami avi. Kul regua rami ombopara pyre. Petei-teire
oi petef rery, doze regua rery ikuai va'e rami vy.

15 Pexo regua omoxa corrente'i oipopé mbyre py, ouro
ete'i guigua.

16 [x4 rendard ma mokoi ojapo pexo regua re, mokoi
inhapyi va'e voi, ouro guigua meme. Mokoive inhapyi
va'e ma pexo regua apy re omoi.

17 Pexo regua apy re mokoive inhapyi va'e of va'e rupi
omoi mokoive corrente oipopé mbyre ouro guigua.

18 Mokoive corrente oipopé mbyre apy mboae ma omovaé
mokoive hendara ojapo pyre re. Ha'e va'e ju omoi manto
sacerdote pegua axi'y arygua re, henonde katy.

19 Ojapove ju mokoi inhapyi va'e ouro guigua. Ha'e va'e
ma omoi mokoive pexo regua apy re, hembe oi ypyve va'e
re omoi manto sacerdote pegua rexei.

20 Ojapove ju mokoi inhapyi va'e ouro guigua, ha'e omoi
mokoive manto sacerdote pegua axi'y drygua re, iguyry,
manto sacerdote pegua renonde re, ombojaague oi va'e
yvy'iry, ku'akuaa ojapo pord mbyre ary rupi.

21Ha'e gui pexo regua re inhapyi va'e oi va'e ma ojokua

inhapyi va'e manto sacerdote pegua re oi va'e re, hi'dry
rupi. Peteixd hovy va'e py o okua, manto sacerdote pegua
ku'akuaa ojapo pora mbyre dry rupi opytaagua. Ha'e rami
vy pexoregua oja'o e'§ agud manto gui, Moisés pe SENHOR
aipoe'iague rami vy.

22 Manto sacerdote pegua reve guara ojapo avi kamixa
puku drygua oipopé mbyre gui, hovy va'e guigua.

23 Ha'e va'e mbyte py of ijaju'y kuard. Ijyvyry rupi
omoana, oxoro e'y agua.

24Kamixa puku drygua rembe ha'e javi ombojegua yvyra'a
ra'angaa py. Hovy va'e, pytd va'e ha'e ajukue ipordve va'e
oipoka pyre gui ojapo.

25 Qpara'i va'e voi ojapo ouro ete'i gui. Ha'e va'e ma omoi
yvyra'a ra'angaa ikuai va'e mbyte rupi, hembe ha'e javi
rupi.

26 Petei opard'i va'e, ha'e gui petei yvyra'a ra'angaa, ha'e
gui amboae opard'i va'e, ha'e amboae yvyra'a, ha'e rami
ae tema kamixa puku drygua rembe ha'e javi rupi oi agua.
Ha'e va'e py onhemonde 'r3 mba'emo ojapo oikovya rupi,
Moisés pe SENHOR aipoe'iague rami vy.

27 Kamixa pukura ma ajukue iporave va'e gui ojapo,
Ardo ha'e ta'y kuery peguara.

28 Ak3 reguard ma ajukue iporave va'e gui avi ojapo, ha'e
aka jokuaa ajukue ipordve va'e gui, ha'e gui kaxd ajukue
iporave va'e oipoka pyre gui ojapo.

29 Ha'e ra ku'akuaa ma ajukue ipordve va'e oipoka pyre
gui ojapo, hovy va'e, purpura ha'e pyta va'e gui. Ajukue
ombopara va'e rembiapo, Moisés pe SENHOR aipoe'iague
rami vy.

30 Aka jokua iky'a e'y va'e reguard ma ojapo avi ipererf'i
va'e. Ouro ete'i gui ojapo. Ha'e va'e re ma ombopara
“ SENHOR pegua iky'a e'§ va'e” he'ia va'e, kud reguara
omboparaa rami avi.

31Ha'e gui aka regua ary ipereri'i va'e ojokua agud ma pe-
teiixd hovy va'e py oiporu, Moisés pe SENHOR aipoe'iague
rami vy.

Exodo 35.10-19

32 Ha'e rami vy ojapopa ombojeroviaaty py mba'emo
of va'erd, oguy nhemboaty oiaty reguara. Israel kuery
ojapopa, Moisés pe SENHOR ojapo ukaague rami vy.

33 Ha'e gui Moisés-a py ogueru avi ombojeroviaaty,
ijjao'iara, opy guard ha'e javive, ojopy agud, yvyrape,
hi'dry rupi guar3, ijytara, hendar3,

34 jjao'iard vexa'i rague omopytd mbyre guigua, hi'ary
guarad pirekue inhana e'y va'e guigua, ajukue oké reguara,
35 Nhanderuete ayvu ryru yvyra po'i'i reve, imbotya teko
vai ombogue atyr3,

36 mesa opa maragua hembiporu reve, mbojape SENHOR
renonde omoi mbyra,

37 tataendy 'yrd ouro ete'i gui ojapo va'ekue hataendy
reve, ha'e tataendy hendara py pora of hembiporu ha'e
javi reve, azeite tataendy rykuerd,

38 altar ouro guigua avi, azeite SENHOR pe nhomboaxaa
agud regua, heakua pora va'e oapy pyr3, ajukue oo rokér3,
39 altar overa va'e guigua, ipoka rei va'e overa va'e guigua
hembiporu ha'e javi reve, ha'e hy'a guaxu henda reve,

40 cortina oka korard, ijyta hendard ojapo pyre reve,
aaty re oiporu va'erd va'e ha'e javi, oguy nhemboaty oiaty
rupi guara,

41 g0 iporave va'e henda iky'a e'y va'e py omba'eapo
va'e kuery oiporu va'erd, ao iky'a e'y va'e sacerdote Ardo
peguard, ha'e ta'y kuery aora sacerdote ikuai agua.

42 Moisés pe SENHOR aipoe'iague rami vy Israel kuery
Ojapopa ma.

43 Ha'e ramo Moisés mba'emo ojapo pyre oexa rd SEN-
HOR ojapo ukaague rami meme ojapopa ra'e. Ha'e rami
ojapopa ma ramo Moisés ogueroayvu pora.

40

~ Moisés pe SENHOR omopu'd ukaague ombojerovia atyrd
ojapo pyre

1Ha'e gui SENHOR aipoe'i Moisés pe:

2—Jaxy jypy'iareijypy'ia &ra maremopu'a 'rd imo'amy
oguy pembojerovia vy penhemboaty agua.
3Ha'e va'e py ma remoi 'rd xeayvu ryru, ha'e remboty 'ra
ajukue oké reguara reipyo vy.

4 Remoinge 'rd mesa, ha'e hi'dry mba'emo remoi 'rd oi
agud py pord. Opy remopu'a avi 'rd imo'amy tataendy 'y,
ha'e remoendy 'rd hataendy.

5Ha'e gui altar ouro guigua heakua pora va'e oapy atyra
ma xeayvu ryru renonde 'rd remoi. Ha'e gui mae ma
remoi 'rd ajukue ombojeroviaaty rokéra.

6 Ha'e gui altar mba'emo oapy atyrd remoi 'ra oguy
ombojeroviaaty ha'e nhemboaty oiaty rokeé rexei'i.

7Ha'e gui hy'a guaxu ju 'rd remoi oguy nhemboaty oiaty
ha'e altar mbyte py. Ha'e rami vy remonyé 'rd imoiny yy.
8]jyvyry maremopu'd 'rd imo'amy oka korar3, ha'e remoi
'rd ajukue oka rokeéra.

9 — Ha'e gui azeite xee SENHOR pe nhomboaxaa agud
regua reru vy remoi 'rd ombojeroviaaty ha'e hexegua
ikuai va'e ha'e javi re. Ha'e rami py remboaxapa 'rd xevy
guard, hexegua ha'e javi reve. Ha'e ramo opyta 'ra iky'a
e'yva'e.

10 Altar mba'emo oapyaty re avi 'rd azeite remoi, hembi-
poru ha'e javi reve, altar xee SENHOR peguara remboaxa
vy. Ha'e ramo altar opyta 'rd iky'a e'y ete va'e.

11 Azeite remoi 'rd hy'a guaxu re, henda reve, xevy guara
remboaxa vy.

12Ha'e gui rejapo 'rd Ardo ha'e ta'y kuery oguy nhemboaty
oiaty roké re onhembojapa agua rami. Ha'e py marejoi 'ra
Yy Py

13 Ardo remonhemonde 'rd ao iky'a e'y va'e py, ha'e hexe
remoi 'rd azeite, xevygua sacerdote-rd remboaxa vy.
14Ha'e gui ta'y kuery ju 'rd remonhemboja, ha'e kuery re
avi remoi agud kamixa puku.

15Ha'e kuery re ju remoi 'rd azeite tuu re remoiague rami,
ha'e kuery voi xevygua sacerdote ikuai agud. Ha'e kuery
re azeite remoi rire hamymino kuery voi araka'e ra peve
ha'eve 'rd sacerdote ikuai agud — he'i.

Ombojerovia atyrd omopu'd imo'amyague

16 Ha'e ramo Moisés ojapopa SENHOR ojapo ukaague
rami meme. Ha'ekue rami ae ojapo.
17 Mokoi ma'etya py, jaxy ijypy'i ouvya py, jypy'ia dra py
ma omopu'da imo'amy ombojerovia atyra.
18 Ombojerovia atyrd Moisés omo'a agud omoi hen-
dard, omopu'd imo'amy yvyrape, petei-tei re omofi hi'dry
rupigua, ha'e gui omopu'a imo'amy ijytara.
19 Ha'e gui ombojeroviaaty ary rupi oipyo ijao'iard, ha'e
hi'dry rupi guard avi omoi, Moisés pe SENHOR ojapo
ukaague rami.
20 Ha'e vy itape Nhanderuete ayvu oia ogueru vy omoi
hyrura ojapo pyre py. Hyru yke re omoi avi yvyra po'i'i.
Hyru dry ma teko vai mbogue atyra omof.
21 Ha'e gui ayvu ryru ma ombojeroviaaty py ogueroike
vy okéra oipyo ajukue. Ha'e rami vy omboty ayvu ryru,
Moisés pe SENHOR ojapo ukaague rami vy.

22 Ha'e gui mesa ju omoi oguy nhemboaty oiaty py,
ombojeroviaaty regua kuaray puku-a katy, ajukue oké
regua kyvé rupi, oka katy.
23 Ha'e va'e dry hendara py pord omoi mbojape iky'a e'y
va'e SENHOR renonde oi agud, Moisés pe SENHOR 0japo
ukaague rami.
24 Tataendy 'y avi omoi oguy nhemboaty oiaty py, mesa
renonde, ombojeroviaaty regua kuaray oua katy.
25 Ha'e rami vy SENHOR renonde omoatyrd tataendy,
Moisés pe SENHOR ojapo ukaague rami vy.
26 Altar ouro guigua ma oguy nhemboaty oiaty py avi
omoi, ajukue oké regua rexei.
27 Hi'ary ma heakua pora va'e omoendy, Moisés pe SEN-
HOR ojapo ukaague rami vy.
28 Ha'e gui ombojeroviaaty rokéra ju ajukue oipyo imoiny.
29 Ha'e gui altar mba'emo oapyaty ma oguy ombojerovi-
aaty py omoi, ha'e nhemboaty oiaty roké py ae. Ha'e
rami vy hi'dry mba'emo oapy vy ome'é, mba'emo ra'yigue
guive, Moisés pe SENHOR ojapo ukaague rami vy.
30Ha'e gui hy'a guaxu ju omoi oguy nhemboaty ofaty ha'e
altar mbyte. Ha'e va'e omonyé yy ojejoia agua.
31 Ha'e va'e py ma Moisés, Ardo ha'e ta'y kuery ojepoei
ha'e ojepyei 'rd
32 oguy nhemboaty ofaty py oike ta vy, ha'e altar re
onhemboja vy, Moisés pe SENHOR ojapo ukaague rami vy.
33 Ombojeroviaaty ha'e altar yvyry rupi omopu'd avi
imo'amy oka korara. Kora rokéra ma ajukue oipyo. Ha'e
rami py Moisés ojapo 'rd va'e ojapopa.
Numeros 9.15-23

34 Ha'e gui oguy nhemboaty ofaty rupi arai ojao'ipa.
Ha'e ramo ombojeroviaaty ropy rupi tynyémba SENHOR
rexakaa.

35 Moisés eteve voi ndoike reguai ranhe oguy nhemboaty
oiaty py, hi'dry rupi arai opyta, ha'e ombojeroviaaty
SENHOR rexakda tynyé teria ja.

36 Ombojeroviaaty ary gui arai opu'd ma rire mae ma
Israel kuery oguatave ju ikuaiague gui. Ha'e rami oiko
kuerei 'ra ha'e kuery oguataa ha'e javi rupi.

37 Ha'e rd arai opu'd e'ya ja ma ha'e kuery ndoguatai 'r3,
opu'aa dra anho.

38 Ara py ma SENHOR guigua arai ojekuaa 'rd ombojerovi-
aaty ary. Ha'e rd pydvy ma hi'dry ojekuaa 'ra tata, Israel
kuery ha'e javi oexaa py, ha'e kuery oguataa ha'e javi rupi.

